
ᖁᕕᐊᓱᒃᑎᐊᕐᖢᖓ ᓴᖅᑭᑦᑎᓕᖅᐳᖓ ᐸᐅᒃᑑᑎᒃᑯᑦ 
ᐊᕐᕌᒍᑕᒫᖅ ᓯᐅᒻᒧᑦ ᐅᓂᒃᑳᓕᐊᖓᓐᓂᒃ ᑐᕌᖓᔪᖅ 
ᐊᕐᕌᒍᐊᓄᑦ 2016-2017. ᕿᒥᕐᕈᓇᒡᖢᒍ ᐊᕐᕌᒍᒋᕋᑖᖅᑕᕗᑦ, 
ᐊᒃᓱᐊᓗᒃ ᐊᓯᔾᔨᖅᐸᓕᐊᓂᐅᓚᐅᖅᑐᖅ. ᐃᖅᑲᐃᓚᐅᖅᑐᖓ 
ᐊᐅᓪᓛᖅᓯᒪᓂᕆᕙᓚᐅᖅᑕᑦᑎᓐᓂᒃ ᖃᒪᓂᑦᑐᐊᑉ ᓯᓚᑖᓄᑦ 
ᓯᓚᓗ ᑕᒡᓯᕐᖢᓂ, ᒪᑯᒡᖢᓂ ᐊᑯᓂᐊᓗᒃ ᒪᓴᐅᓪᓗᓂ. 
ᐊᓂᒐᕕᑦ ᓯᕿᓐᓂᓕᖅᐸᓪᓕᐊᔪᒥᒃ ᑕᑯᓪᓗᑎᑦ ᑕᐅᕙᓂ 
ᐅᖓᓯᒃᑐᒥ, ᖃᐅᔨᒪᓕᑲᐅᑎᒋᓪᓗᑎᒃ ᓯᓚᑦᑎᐊᕙᕈᕐ-
ᓂᐊᕐᓂᖓᓂᒃ ᓯᕗᓂᒃᓴᑦᑎᓐᓂ.

ᐊᒃᓱᕈᖅᑐᒻᒪᕆᐅᓪᓗᑎᒃ ᑲᑎᒪᔨᐅᖃᑎᒃᑲ ᐃᖅᑲᓇᐃᔭᖃᑦ-
ᑕᖅᑐᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᐊᕚᓗᖏᑦ ᐸᐅᒃᑑᑎᒃᑯᑦ, 
ᐊᓂᒍᐃᓯᒪᓕᖅᑐᒍᑦ ᐃᓚᖏᓐᓂᒃ ᐊᒃᓱᕈᕐᓇᓚᐅᖅᑐᓂᒃ 
ᐱᔭᕐᓂᖏᑦᑐᓂᒡᓗ ᓵᓐᖓᕙᓚᐅᖅᑕᑦᑎᓐᓂᒃ ᐊᕐᕌᒍᓂ 
ᐅᓄᖏᑦᑐᓂ ᐊᓂᒍᖅᑐᓂ. ᓂᕆᐅᖕᓂᖃᑦᑎᐊᓚᐅᖅᓯᒪᔪᖓ 
ᐊᓯᔾᔨᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ 2015-ᖑᑎᓪᓗᒍ 
ᐅᓄᖅᑐᓂᒃ ᐊᒃᓱᕈᕐᓇᖅᑐᑦ ᓵᓐᖓᔭᕗᑦ ᓄᖑᔾᔫᒥᓂᐊᕆᐊᒃ-
ᓴᖏᓐᓂᒃ. ᓱᒃᑲᐃᓐᓂᖅᓴᐅᓯᒪᓪᓗᓂ ᐱᕙᓪᓕᐊᓂᕆᔭᖓ 
ᓂᕆᐅᖕᓂᕆᓚᐅᖅᓯᒪᔭᓐᓂᑦ, ᑭᓯᐊᓂᓕ ᐱᕙᓪᓕᐊᓂᖃᖅᑐᑦ, 
ᑮᓇᐅᔭᓪᓗ ᑐᓂᔭᐅᕙᒃᑐᑦ ᐱᐅᓯᕙᓪᓕᐊᓪᓗᑎᒃ ᐊᒻᒪᓗ 
ᐱᓕᕆᖃᑎᖃᕐᓂᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓱᒃᑲᐃᑦ-
ᑐᒃᑯᑦ ᐱᐅᓯᕙᓪᓕᐊᓪᓗᓂ. ᐊᒃᓱᕈᕐᓇᖅᑐᑦ ᓱᓕ ᐱᑕᖃᖅᑐᑦ 
ᐊᒻᒪ ᐃᓄᐃᑦ ᐊᕐᓇᖏᑦ ᓂᕆᐅᒋᓐᓇᖅᑐᑦ ᐊᒃᓱᕈᕐᓗᑕ 
ᐱᓕᕆᓂᐊᕐᓂᑦᑎᓐᓂᒃ ᓯᕗᒧᐊᑦᑎᐊᖁᓪᓗᒋᑦ ᑕᒪᒃᑯᐊ 
ᐱᔭᕇᖅᐸᓪᓕᐊᑦᑎᐊᖅᑐᑦ ᐊᒻᒪ ᐊᒃᓱᕈᕐᓇᖅᑐᑦ 
ᐊᓂᒍᑦᑎᐊᖁᓪᓗᒋᑦ.

ᐊᑕᐅᓯᖅ ᐱᔾᔪᑎᐅᔪᖅ ᐊᒃᓱᐊᓗᒃ ᐱᓕᕆᕐᔪᐊᕐᓇᓚᐅᖅᑐᖅ 
ᑲᓇᑕᒥ ᖃᐅᔨᓴᒐᓱᐊᕐᓂᐅᔪᑦ ᐃᓄᐊᖅᑕᐅᓯᒪᔪᓄᑦ  
ᐊᒻᒪᓗ ᐊᓯᐅᓯᒪᔪᓄᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ  
ᐊᒻᒪ ᓂᕕᐊᖅᓵᑦ. ᑲᖔᖅᑐᒍᑦ ᐅᓄᖅᑐᑦ ᐊᑐᓕᖁ 

ᔭᓕᐊᕆᓚᐅᖅᑕᕗᑦ ᑐᓴᕋᓱᐊᕐ ᓂᖃᖅᑎᓪᓗᑕ ᐃᓚᒋᔭᐅᔪᓂᑦ 
ᐊᒃᑐᐃᓂᖃᓚᐅᖏᒻᒪᑕ ᓴᖅᑭᑕᐅᑎᓪᓗᒍ ᑖᓐᓇ 
ᖃᐅᔨᓴᒐᓱᐊᕐᓂᐅᔪᖅ. ᐊᒻᒪᓗ, ᑐᓴᐅᒪᑎᑦ ᑎᐊᓚᐅᕋᑎᒃ 
ᑖᒃᑯᐊ ᖃᐅᔨᓴᖅᑎᐅᔪᑦ ᐊᒻᒪ ᐱᔭᕐᓂᓚᐅᕋᓂ 
ᐱᓕᕆᖃᑎᒋᑦᑎᐊᕆᐊᒃᓴᖅ. ᐊᒃᓱᕈᕈᑎᒋᓚᐅᖅᑕᕗᑦ 
ᐱᓕᕆᓂᖅᐹᕆᓪᓗᑎᒍ ᓯᕗᒧᐊᒃᑎᑦᑎᓂᖅ ᖃᐅᔨᓴᖅᑏᑦ 
ᑕᒃᑯᐊ ᐃᒃᐱᒍᓱᖁᓪᓗᒋᑦ ᐅᓂᒃᑳᖏᓐᓂᒃ ᐃᓄᐃᑦ ᐃᓚᒌᑦ 
ᐊᒻᒪ ᑐᓴᕋᓱᐊᕐᓂᖃᖁᓪᓗᒋᑦ ᐅᐱᒍᓱᑦᑎᐊᕐᓗᑎᒃ ᐊᒻᒪ 
ᐊᑦᑕᕐᓇᖏᑦᑐᒦᓪᓗᑎᒃ. ᐅᖃᕈᒪᓪᓗᖓᓗ ᓯᕗᒧᐊᑦ ᑎᐊᕐ-
ᓂᖃᓚᐅᖅᑐᑦ ᐱᓕᕆᐊᕗᑦ ᑭᓯᐊᓂᓕ ᐊᕐᕌᒍ ᐃᓱᐊᓂ 
ᑕᑯᓚᐅᖏᑦᑐᒍᑦ ᐃᓚᐅᑎᑕᐅᓂᖏᓐᓂᒃ ᐃᓄᐃᑦ 
ᓂᕆᐅᒋᔭᕗᑦ ᒪᓕᒡᓗᒋᑦ. ᑕᒪᓐᓇ ᐊᑕᐅᓯᐊᕐᓗᓂ 
ᐃᓅᓯᑦᑎᓐᓂ ᐊᑐᖅᑕᐅᓂᐊᕐᒪᑦ ᐱᓕᕆᔭᐅᓗᓂ ᐊᒻᒪ 
ᐱᓕᕆᐊᖃᕈᒪᑦᑎᐊᖅᐳᖓ ᐊᒃᓱᕈᕐᓗᖓ ᐃᓄᐃᑦ ᐊᕐᓇᐃᑦ, 
ᐃᓚᒌᓪᓗ ᓄᓇᖃᖅᑐᓪᓗ ᐃᑲᔪᖅᓯᖅᑕᐅᖁᓪᓗᒋᑦ 
ᓴᖅᑭᑦᑐᓂᑦ ᑕᕝᕙᓐᖓᑦ ᖃᐅᔨᓴᕐᓂᐅᔪᒥᑦ ᐱᐅᓂᖅᓴᒥᒃ 
ᐊᑲᒍᖃᓕᕐᓂᐊᕋᑦᑕ ᐃᓘᓐᓇᑕ.

ᐅᐱᒍᓱᑦᑎᐊᖅᑐᖓ ᐃᖅᑲᓇᐃᔭᖅᓯᒪᔭᑦᑎᓐᓂᒃ 
ᐃᓅᓯᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ. ᐅᓄᖅᓯᕙᓪᓕᐊᖕᒪᑕ ᐊᕐᓇᐃᑦ  
ᐃᓄᐃᑦ ᓇᓗᖅᑯᑎᔪᓐᓃᖅᐸᓪᓕᐊᓪᓗᑎᒃ ᐊᓪᓗᖃᑦᑕᖅᑐᑦ 
ᐱᒋᐊᖅᑎᑦᑎᓪᓗᑎᒃ ᓇᖕᒥᓂᖅ ᐱᔅᓇᓯᒋᓂᐊᖅᑕᖏᓐᓂᒃ. 
ᐸᐅᒃᑑᑎᒃᑯᑦ ᐊᑯᓂᐊᓗᒃ ᐃᑲᔪᖅᑐᐃᓯᒪᓕᖅᑐᑦ 
ᑮᓇᐅᔭᓕᐅᕋᓱᐊᕐᓂᖏᑦ ᐃᒻᒥᒃᑰᑦ ᐃᓄᐃᑦ ᐊᕐᓇᖏᑦ 
ᐱᖁᓪᓗᒋᑦ ᐊᒻᒪ ᖁᔭᓕᓇᑦᑎᐊᖅᑐᖅ ᑕᑯᓪᓗᓂ 
ᐱᓕᕆᐊᕆᖃᑦᑕᖅᓯᒪᔭᕗᑦ ᓯᕗᒧᐊᑦᑎᐊᕐᓂᖃᖅ- 
ᑎᓪᓗᒋᑦ ᑕᒪᑐᒧᖓ.

ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒃᓱᐊᓗᒃ ᐊᖏᔪᒃᑯᑦ 
ᐱᓕᕆᐊᕆᖃᑦᑕᖅᑕᑦᑕ ᐃᓚᒋᓯᒪᖕᒪᒍ ᐊᒻᒪᓗ 
ᑲᔪᓯᓯᒪᓪᓗᑎᒃ ᐊᑐᐃᓐᓇᐅᑎᑕᕗᑦ ᐱᓕᕆᔾᔪᑎᒃᓴᓂᒃ 
ᓴᓇᖃᑦᑕᕐᓂᖅ ᐃᓄᖕᓄᑦ ᑐᕌᖓᔪᓂᒃ. ᐱᓕᕆᐊᕆᓯᒪᔭᕗᑦ 
ᑳᓐᓱᒧᑦ ᐱᔾᔪᑎᖃᖅᑐᖅ ᐊᒃᓱᐊᓗᒃ ᐅᓄᖅᑐᓂᑦ 
ᐱᐅᒋᔭᐅᓪᓗᓂ ᐃᓄᐃᑦ ᓄᓇᖓᓐᓂᑦ ᓇᓗᓇᐃᖅ ᑕᐅᖃᑦ-

ᐊᖓᔪᖅᑳᑉ ᐅᓂᒃᑳᓕᐊᖓ

ᑕᖅᓯᒪᔪᖅ ᐊᒻᒪᓗ ᐊᓯᖏᓐᓂᑦ. ᐃᖅᑲᓇᐃᔭᖃᑎᒋᓪᓗᒋᑦ 
ᓄᓇᖃᖅᑐᑦ ᐊᒻᒪᓗ ᐊᒡᒍᖅᑐᖅᓯᒪᓂᕐᒥ ᐱᓕᕆᔨᒻᒪᕆᐅᔪᑦ 
ᑐᓐᖓᕕᒋᖃᑦᑕᖅᐸᕗᑦ ᑕᒪᓐᓇ ᐱᓕᕆᐊᖃᖅᑎᓪᓗᑕ 
ᐋᓐᓂᐊᖃᖅᑕᐃᓕᒪᑎᑦᑎᑦᓯᓂᕐᒥᒃ ᐊᒻᒪᓗ ᐊᓯᖏᓐᓂᒃ.

ᐊᑐᕐᓂᕐᓗᐃᖃᑦᑕᐅᑎᓂᖅ ᐊᒻᒪ ᐋᓐᓂᖅᑎᕆᖃᑦᑕᐅᑎᓂᖅ 
ᑲᔪᓯᓪᓗᓂ ᐊᒃᑐᐃᓂᖃᖅᐳᖅ ᐅᓄᖅᑐᓂᒃ ᐃᓄᖕᓂᒃ. 
ᐃᓄᐃᓴᒃᑑᓪᓗᑎᒡᓗ ᑮᓇᐅᔭᖃᖅᑎᑦᓯᔾᔪᑎᒃᓴᑦ, ᐃᓅᓯᕆᔭᒥᓗ 
ᑕᑯᓐᓇᖅᑕᐅᓂᕐᒧᑦ ᐋᖅᑭᒡᓯᓪᓗᑎᒃ ᐊᒻᒪᓗ ᐱᓕᕆᕕᒃ-
ᓴᑭᓐᓂᖅ ᑕᒪᒃᑯᐊ ᐊᑲᐅᓐᖏᓕᐅᕈᑎᖃᐱᒃᓯᓐᓇᖅᑎᓪᓗᒋᑦ 
ᐃᓚᒋᐊᖅᑎᑦᑎᖃᑦᑕᕐᒪᑕ. ᑕᐃᒪᐃᒻᒪᑦ ᐱᓕᕆᐊᕗᑦ  
ᐅᓄᖅᑐᑦ ᐃᑲᔪᖅᓯᒐᓱᐊᖅᑐᑦ ᑐᑭᓯᕚᓪᓕᖅᑎᑦᓯᒐᓱᐊᖅᑐᑦ 
ᖃᓄᐃᑦᑐᓂᒃ ᓴᖅᑭᑦᑐᖃᕈᓐᓇᕐᒪᖔᑦ ᐊᑐᕐᓂᕐᓗᐃᓂᒃᑯᑦ 
ᐊᒻᒪ ᐋᓐᓂᖅᑎᕆᖃᑦᑕᐅᑎᓂᒃᑯᑦ ᐃᔨᒋᓂᖅᓴᐅᓯᓐᓈᕐᓗᑕ 
ᓴᓇᓂᕐᒥᒃ ᐱᓕᕆᔾᔪᑎᒃᓴᓂᒃ ᐃᑲᔪᖅᑐᐃᔪᓐᓇᕐᓂᐊᕐᒪᑕ 
ᐃᓄᐃᓴᒡᓕᒋᐊᖁᓪᓗᒋᑦ ᑕᐃᒪᐃᓕᐅᕆᔪᑦ. ᐆᒃᑑᑎᒋᓗᒋᑦ 
ᐅᑯᐊ, ᐱᓕᕆᓯᒪᔭᕗᑦ “ᐊᖑᑎᑦ95ᐱᓕᕆᖃᑎᖃᕐᓗᑎᒃ 
ᓄᑲᑉᐱᐊᓂᒃ ᐃᓄᐃᓴᒡᓕᒋᐊᖁᓪᓗᒍ ᐋᓐᓂᖅᑎᕆᓂᖅ 
ᐊᕐᓇᓂᒃ ᐊᒻᒪᓗ ᓂᕕᐊᖅᓵᓂᒃ ᐱᓕᕆᐊᕆᔭᐅᓗᓂ  
ᑕᒪᓐᓇ ᕿᒥᕐᕈᓇᒍᓐᓇᖅᑐᑦ ᐊᕐᓇᓄᑦ ᐊᖑᑎᓄᓪᓗ 
ᐱᓕᕆᔾᔪᑎᒃᓴᐅᓂᐊᖅᑐᓂᒃ ᐋᓐᓂᐊᖅᑎᕆᖃᑦᑕᐅᓂᕐᒥᑦ 
ᓴᖅᑭᒍᓐᓇᖅᑐᓂᒃ ᕿᒥᕐᕈᓇᒡᓗᑎᒃ ᐃᓄᐃᑦ ᑕᑯᓐᓇᖅᑕᖓᒍᑦ 
ᐊᒻᒪ ᕿᒥᕐᕈᓪᓗᑎᒃ ᑭᓱᓂᒃ ᐃᓚᑰᖕᒪᖔᑕ ᐱᓕᕆᐊᒃᓴᐃᑦ 
ᐊᒻᒪᓗ ᐱᔨᑦᓯᕈᑎᑦ ᐃᓄᐃᑦ ᓄᓇᖓᓐᓂ. ᑐᓐᖓᕕᒋᓪ- 
ᓗᒋᑦ ᑖᒃᑯᐊ ᑐᓴᒐᒃᓴᑦ, ᓴᓇᕐᕈᑎᒃᓴᓂᒃ ᑎᑎᕋᓚᐅᖅᑐᑦ 
ᐃᑲᔪᖅᑐᐃᔾᔪᑎᒃᓴᓂᒃ ᓄᓇᓕᖕᓂ ᐊᖑᑎᓄᑦ ᐃᑲᔪᖅ- 
ᑎᐅᔪᓂᒃ ᓴᖅᑭᑦᑎᔪᒪᓐᓂᕈᑎᒃ ᐊᑐᖅᑕᐅᔪᒃᓴᒥᒃ. ᑐᒡᓕᐊᓂᓗ 
ᐱᓕᕆᔭᐅᓚᐅᓂᐊᖅᑐᖅ ᑲᔪᓯᓗᓂ ᐃᑲᔪᖅᑐᐃᔾᔪᑎᒃᓴᓂᒃ 
ᓴᓇᖃᑦᑕᕐᓂᖅ ᐊᒻᒪᓗ ᐃᑲᔪᖅᑐᐃᓗᑎᒃ ᓄᓇᓕᖕᓂ  
ᐊᖑᑎᑦ ᑲᑐᔾᔨᖃᑎᒌᖏᑦ ᓴᓇᕐᕈᑎᑖᖅᑎᒃᑯᓐᓂᕐᓗᒋᑦ  
ᐊᒻᒪᓗ ᐱᓕᕆᔾᔪᑎᓴᓕᐅᕐᓗᒋᑦ ᐱᐅᓯᒋᐊᖅᑕᐅᓂᐊᕐᒪᑕ 
ᐱᓕᕆᔾᔪᑎᖏᓐᓄᑦ ᓴᓇᕐᕈᑎᐅᔪᑦ.

ᓴᓇᓚᐅᕐᒥᔪᒍᑦ ᒪᕐᕉᖕᓂᒃ ᑕᕐᕆᔭᒑᖕᓂᒃ ᑭᐅᓯᓯᒪᔪᓂᒃ 
ᐱᔾᔪᑕᐅᔪᓂᒃ ᓱᕈᓯᕐᓄᑦ ᖁᓄᔪᕐᓂᐊᖃᑦᑕᕐᓂᕐᒧᑦ.  
ᐃᓚᖓᓐᓂ ᑕᕐᕆᔭᒐᒥ, ᑕᐃᔭᐅᔪᒥ ‘ᓯᑯᒥ ᓵᑦᑐᒥ’ 
ᐅᖃᐅᓯᖃᖅᑐᑦ ᓴᐳᒻᒥᔭᐅᔭᕆᐊᖃᕐᓂᖏᑦ ᓱᕈᓯᑦ  
ᑭᓱᓕᒫᓂᑦ ᑲᑉᐱᐊᓇᖅᑐᓂᑦ ᐱᖃᓯᐅᑎᓪᓗᒍ 
ᖁᓄᔪᕐᓂᐊᖅᑕᐅᓂᕐᒥᑦ. ᐱᖃᑖ ᑕᕐᕆᔭᒐᖅ,  
ᑕᐃᔭᐅᔪᖅ ‘ᓂᕆᐅᖕᓂᖅᑕᓕᒃ  
ᐊᒻᒪ ᒪᒥᓴᕐᓂᖅᑕᓕᒃ’ 

ᑎᓕᐅᕆᔪᖅ ᒪᒃᑯᒃᑐᓂᒃ ᐃᑲᔪᖅᑕᐅᔪᒪᓗᑎᒃ 
ᐅᖃᖃᑦᑕᖁᓪᓗᒋᑦ ᐅᖃᓪᓚᒡᕕᒃᓴᖅᓯᐅᖃᑦᑕᕐᓗᑎᒃ.  
ᐹᖓ ᒪᑐᐃᖓᓂᐊᖅᑐᖅ ᐊᒻᒪ ᖁᖓᑕᐅᑦᑎᐊᖃᑦ- 
ᑕᕐᓗᑎᒃ. ᐊᒃᓱᕈᐃᓐᓇᕆᐊᖃᕋᑦᑕ ᐆᒃᑐᕋᐃᓐᓇᕐᓗᑕ. 
ᓯᕗᒧᐊᑦᑎᐊᕐᓂᖓ ‘ᓯᑯ ᓵᑦᑐᖅ’ ᑕᕐᕆᔭᒐᐅᔪᖅ 
ᐅᖓᑖᓄᐊᖅᓯᒪᓚᐅᖅᑐᖅ ᑕᐅᑐᓐᖑᐊᖅᑕᑦᑕ. ᑕᒪᕐᒥᒃ  
ᑖᒃᑯᐊ ᑕᕐᕆᔭᒐᓕᐊᖑᔪᑦ ᑲᔪᖏᖅᓴᐅᑕᐅᓚᐅᖅᑐᑦ 
ᖃᕆᓴᐅᔭᒃᑯᑦ Facebook-ᑯᑦ ᐊᒻᒪ ᑖᓐᓇ  
‘ᓯᑯ ᓵᑦᑐᖅ’ ᑕᐃᔭᐅᔪᖅ ᑕᕆᔭᒐᐅᔪᖅ ᑕᑯᓇ 
ᖅᑕᐅᔪᕕᓂᖅ 200,000-ᖏᖅᓱᕐᖢᓂ.

ᐅᓄᖅᑑᕗᑦ ᐊᔾᔨᒌᖏᑦᑐᑦ ᐱᓕᕆᐊᕆᔭᕗᑦ  
ᐊᒻᒪ ᐅᓄᑲᓪᓚᒃᑐᑦ ᐅᑯᐊ ᐅᓂᒃᑳᓕᐊᑦ ᐃᓗᐊᓂ 
ᐅᓂᒃᑳᓕᐊᖑᓪᓗᑎᒃ. ᑕᒪᒃᑯᐊ ᐱᔾᔪᑎᐅᔪᑦ ᐃᓄᖕᓄᑦ 
ᓵᓐᖓᔭᐅᔪᑦ ᐱᕐᔪᐊᖑᔪᑦ ᐊᒻᒪᓗ ᑲᔪᓯᓪᓗᑎᒃ,  
ᐱᔪᒪᓂᖏᑦ ᒐᕙᒪᐅᔪᑦ ᐃᑲᔪᕈᒪᓂᖏᑦ ᑎᒥᐅᔪᓂᒃ  
ᓲᕐᓗ ᐸᐅᒃᑑᑎᒃᑯᓐᓂᒃ ᑲᔪᓰᓐᓇᖅᑑᔭᖏᑦᑐᑦ ᐊᒻᒪ 
ᑐᓐᖓᕕᖃᖅᑐᑦ ᐊᔾᔨᒌᖏᑦᑐᓂᒃ ᓯᕗᓪᓕᐅᑎᖃᑦ-
ᑕᖅᑕᖏᓐᓂᒃ ᒐᕙᒪᒃᑯᑦ ᐊᓯᔾᔨᕌᖓᑕ. ᖃᐅᔨᒪᓂᐊᖅᐳᓯ 
ᐸᐅᒃᑑᑎᒃᑯᑦ ᐃᖅᑲᓴᐃᔭᖅᑎᖏᑦ ᐊᒻᒪᓗ ᑲᑎᒪᔨᖏᑦ 
ᑲᔪᓯᑎᑦᓯᓂᐊᖅᑐᑦ ᐃᖅᑲᓇᐃᔭᕐᓂᕐᒥᖕᓂᒃ ᐊᒃᓱᕈᕐᓗᑎᒃ 
ᐊᖑᒻᒪᑎᓕᖁᓪᓗᒋᑦ ᖁᕝᕙᓯᒃᑐᒻᒪᕆᖕᒥᒃ ᓂᕆᐅᖕ- 
ᓂᕆᔭᖏᑦ ᐃᓄᐃᑦ ᐊᕐᓇᐃᑦ ᑕᕝᕙᓐᖓᑦ ᑎᒥᐅᔪᒥᑦ. 
ᒐᕙᒪᒃᑯᑦ ᐊᒻᒪᓗ ᓯᕗᓪᓕᐅᑎᓯᒪᔭᖏᑦ ᐊᓯᔾᔨᖃᑦ- 
ᑕᖅᑑᒐᓗᐊᑦ, ᑭᓯᐊᓂᓕ ᐊᖏᖅᓯᒪᓂᕆᔭᕗᑦ  
ᐊᒻᒪᓗ ᐱᓕᕆᔪᒪᓂᕆᔭᕗᑦ ᐊᒃᓱᕈᕐᓗᑕ 
ᐱᐅᓯᒋᐊᖅᑎᑦᓯᔪᒪᒐᑦᑕ ᐃᓅᓯᖏᓐᓂ  
ᐃᓄᐃᑦ ᐊᕐᓇᐃᑦ ᐊᒻᒪᓗ ᐃᓚᒋᔭᖏᑦ  
ᑕᒪᓐᓇ ᓄᖅᑲᕐᓂᐊᖏᑦᑐᖅ 
ᑕᐃᒪᐃᒃᑲᓗᐊᖅᑎᓪᓗᒍ. 

ᐸᐅᒃᑑᑎᑦ ᑲᓇᑕᒥ 
ᑮᓇᐅᔭᓕᐅᕋᓱᐊᖅ- 
ᑎᐅᓇᑎᒃ ᑎᒥᖁᑎᒋᔭᐅᕗᑦ 
ᑭᒡᒐᖅᑐᐃᓪᓗᑎᒃ 
ᐃᓘᓐᓇᖏᓐᓂᒃ ᐃᓄᐃᑦ 
ᐊᕐᓇᖏᓐᓂᒃ ᑲᓇᑕᒥ. 
ᑎᓕᔭᐅᓯᒪᔾᔪᑎᒋᔭᖓ 
ᐱᓕᕆᐊᖃᖁᓪᓗᒋᑦ 
ᐅᔾᔨᕈᓱᖕᓂᖅᓴᐅᓕᖁᓪ- 
ᓗᒋᑦ ᑭᓐᖒᒪᔭᖏᓐᓂᒃ  
ᐃᓄᐃᑦ ᐊᕐᓇᐃᑦ,  
ᐊᒻᒪᓗ ᑎᓕᐅᕆᓗᑎᒃ 
ᐃᓚᐅᓂᖅᓴᐅᓕᖁᓪᓗᒋᑦ 
ᓄᓇᓕᐅᔪᑦ, ᐊᒡᒍᖅᑐᖅ- 
ᓯᒪᓂᕐᒥᐅᑕᐅᔪᑦ ᐊᒻᒪᓗ 
ᑲᓇᑕᒥ ᐃᓱᒫᓗᒍᑎᒋᔭᖏᑦ 
ᐊᒃᑐᐊᓂᖃᖅᑐᑦ ᐃᓅᓯᕐᒧᑦ, 
ᐃᓕᖅᑯᓯᕐᒧᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ.

ᑎᓕᔭᐅᓯᒪᔾᔪᑎᖏᑦ

ᑐᕌᒐᒃᓴᖏᑦ

ᐸᐅᒃᑑᑎᑦ ᐅᑯᓂᖓ ᐱᓕᕆᐊᖃᖅᑐᑦ ᑐᕌᖓᔪᓂᒃ ᐃᒪᐃᑦᑐᓄᑦ:

• ᑲᔪᖏᖅᓴᐅᑎᖃᕐᓗᑎᒃ ᐱᔪᓐᓇᐅᑎᖏᓐᓂᒃ ᐃᓄᐃᑦ ᐊᕐᓇᐃᑦ  
ᐊᒻᒪᓗ ᓱᕈᓯᑦ;

• ᐊᑐᐃᓐᓇᐅᑎᑦᓯᓗᑎᒃ ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᑕᐅᓯᕐᒥᒃ 
ᓂᐱᖃᕐᕕᒋᓗᓂᐅᒃ;

• ᐃᖅᑲᓇᐃᔭᖁᓪᓗᒋᑦ ᑐᕌᖓᓂᖃᕐᓗᑎᒃ ᐱᐅᓂᖅᓴᕐᒥᒃ ᐃᓅᓯᕐᒥ, 
ᑮᓇᐅᔭᓕᐅᕋᓱᐊᕐᓂᕐᒥ ᐊᒻᒪᓗ ᒐᕙᒪᓕᕆᓂᕐᒥ ᐃᓂᖃᖁᓪᓗᒋᑦ  
ᐃᓄᐃᑦ ᐊᕐᓇᖏᑦ;

• ᐃᖅᑲᓇᐃᔭᖁᓪᓗᒋᑦ ᐱᐅᓂᖅᓴᐅᓕᕐᓂᐊᕐᒪᑕ ᑭᓇᒃᑯᑐᐃᓐᓇᐃᑦ  
ᐃᓅᓯᖏᑦ, ᐃᓚᒌᑦ ᐊᒻᒪᓗ ᓄᓇᖃᖅᑐᑦ ᐊᖅᑯᑎᖃᕐᓗᑎᒃ 
ᐊᔭᐅᖅᑐᐃᓂᒃᑯᑦ ᐊᒻᒪᓗ ᐱᓕᕆᐊᒃᓴᓂᒃ ᐊᐅᓚᔾᔭᐃᓂᒃᑯᑦ;

• ᑎᓕᐅᕆᓗᑎᒃ ᐃᓄᐃᑦ ᐊᕐᓇᖏᓐᓂᒃ ᑎᒍᓯᖁᓪᓗᒋᑦ 
ᐃᓂᒋᓪᓗᐊᖅᑕᖏᓐᓂᒃ ᐃᓅᓯᕆᔭᑦᑎᓐᓂ ᓇᐅᒃᑯᓕᒫᖅ ᐃᓅᓯᑦᑎᓐᓂ;

• ᑲᔪᖏᖅᓴᐃᓗᑎᒃ ᐊᔾᔨᒌᒥᒃ ᐃᓱᒪᒋᔭᐅᖁᓪᓗᒋᑦ ᐃᓄᐃᑦ ᐊᕐᓇᖏᑦ 
ᓇᐅᒃᑯᓕᒫᖅ ᑲᓇᑕᒥᐅᑦ ᒐᕙᒪᒃᑯᖏᑕ ᐋᖅᑭᒡᓱᖅᓯᒪᓂᖓᑕ  
ᐃᓗᐊᓂ ᐊᒻᒪᓗ ᒐᕙᒪᐅᖏᑦᑑᒐᓗᐊᑦ ᐃᓗᐊᓂ;

• ᐊᐅᓚᔾᔭᐃᓗᑎᒃ ᐃᓄᐃᑦ ᐊᕐᓇᖏᓐᓂᒃ ᐅᔾᔨᕈᓱᓕᕐᓂᐊᕐᒪᑕ 
ᐊᔪᖏᓐᓂᕆᔭᖏᓐᓂᒃ ᐊᕐᓇᐅᓪᓗᑎᒃ ᐊᒻᒪ ᑲᑐᔾᔨᖃᑎᒌᖑᓪᓗᑎᒃ;

• ᑲᔪᖏᖅᓴᐃᓗᑎᒃ ᐃᒻᒥᓂᒃ ᐅᒃᐱᕆᓂᕐᒥᒃ ᓇᓗᖅᑯᑎᖏᓐᓂᕐᒥᒃ  
ᐊᒻᒪᓗ ᐃᒻᒥᓂᒃ ᒪᑭᒪᔪᓐᓇᕐᓂᖏᓐᓂᒃ ᐃᓄᐃᑦ ᐊᕐᓇᖏᑦ;

• ᐱᓕᕆᔾᔪᑎᖃᖅᑎᓪᓗᒋᑦ ᓯᕗᒧᐊᑦᑎᐊᖁᓪᓗᒋᑦ ᓱᕈᓯᕗᑦ 
ᐱᕈᖅᓴᖅᑕᐅᓂᖏᑦ ᐊᑐᕐᓗᑎᒃ ᐃᓄᐃᑦ ᐊᓐᓂᕆᔭᖏᓐᓂᒃ  
ᐱᖅᑯᓯᖏᓐᓂᒃ, ᐃᓕᖅᑯᓯᖏᓐᓂᒃ ᐊᒻᒪᓗ ᐅᖃᐅᓯᖏᓐᓂᒃ;

• ᑎᓕᐅᕆᓗᑎᒃ ᐃᓚᐅᖁᓪᓗᒋᑦ ᐃᓄᐃᑦ ᐊᕐᓇᖏᑦ ᓇᐅᒃᑯᓕᒫᖅ  
ᑲᓇᑕᐅᑉ ᐃᓅᓯᖏᑎᒍᑦ; ᐊᒻᓗ’

• ᑐᑭᒧᐊᒃᑎᑦᓯᓗᑎᒃ ᐱᓕᕆᖃᑎᒌᖕᓂᖏᓐᓂᒃ ᐃᓄᐃᑦ ᐊᕐᓇᖏᑦ  
ᐊᒻᒪᓗ ᐊᓯᖏᑦ ᓄᓇᖃᖅᑳᖅᓯᒪᔪᑦ.

ᐊᐅᓚᑦᓯᔨᑦ ᑲᑎᒪᔨᖏᑦ

• ᕇᐱᑲ ᑲᓪᓗᒃ - 
ᐊᖓᔪᖅᑳᖅ,  
ᑭᕙᓪᓕᖅ

• ᐋᓐ ᑰᓕ -  
ᑐᖏᓕᖓ ᐊᖓᔪᖅᑳᑉ, 
ᐅᐊᖕᓇᖓ ᕿᑭᖅᑖᓘᑉ

• ᒦᑲ ᐊᑦᐅᐃ -  
ᑎᑎᕋᖅᑎ ᑮᓇᐅᔭᓕᕆᔨ, 
ᐃᐊᓐᒪᓐᑕᓐ

ᑲᑎᒪᔨᑦ

• ᓵᓐ ᑕᔭᓐᑯᐊᑦ - ᐋᑐᐊ

• ᑳᓚᐃ ᐅᐃᑖᓗᒃᑐᖅ - ᓄᓇᕕᒃ, ᑕᓯᐅᔭᕐᔪᐊᖅ

• ᐹᓴ ᐊᕐᖓᖅ - ᓄᓇᕕᒃ, ᐅᖓᕙ

• ᕉᑕ ᐅᖔᓛᖅ - ᐃᖃᓗᐃᑦ

• ᐱᐊᑭ ᒥᓯᓕᓐ - ᒪᒃᑯᒃᑐᖅ, ᒎᔅᐸᐃ ᓚᐸᑐᐊ

• ᐊᓃᑕ ᐳᑭᐊᖅ - ᐅᐊᓕᓂᕐᒥᐅᑦ, ᐃᓄᕕᐊᓗᐃᑦ

• ᑯᕇᔅᑏᓐ ᐳᐊᑐ - ᕿᑎᕐᒥᐅᑦ

• ᐃᓄᖃᖏᑦᑐᖅ - ᔭᓗᓇᐃᕝ

• ᐃᓄᖃᖏᑦᑐᖅ - ᓄᓇᑦᓯᐊᕗᑦ

• ᐃᓄᖃᖏᑦᑐᖅ - ᒪᒃᑯᒃᑐᖅ

• ᐃᓄᖃᖏᑦᑐᖅ - ᕿᑭᖅᑖᓘᑉ ᓂᒋᐊ

ᐸᐅᒃᑑᑎᑦ ᑲᑎᒪᔨᖏᑦ 2016-2017

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ

ᐱᓕᕆᐊᓄᑦ ᐅᓂᒃᑳᓕᐊᑦ
ᐸᐅᒃᑑᑎᒃᑯᑦ ᐱᓕᕆᐊᒃᓴᖏᓐᓄᑦ ᑎᓕᔭᐅᖃᑦᑕᖅᑐᑦ 
ᐊᕐᕌᒍᑕᒫᖅᓯᐅᒻᒧᑦ ᑲᑎᒪᕐᔪᐊᕐᓂᖏᑎᒍᑦ ᐊᒻᒪᓗ ᑲᑎᒪᔨᖏᑎᒍᑦ 
ᓇᓕᐊᖕᓂᒃ ᐱᓕᕆᐊᖃᕐᓂᐊᕐᒪᖔᑕ ᐊᒻᒪ ᐱᓕᕆᐊᒃᓴᒥᒃ 
ᐃᓚᐅᕕᒋᓂᐊᖅᑕᖏᓐᓂᒃ. ᐱᖓᓲᔪᑦ ᐱᓪᓗᐊᑕᐅᔪᑦ 
ᐱᓕᕆᔭᐅᔪᑦ ᒫᓐᓇ ᐊᒡᒍᖅᑐᖅᑕᐅᓯᒪᓪᓗᑎᒃ ᐊᔾᔨᒌᖏᑦᑐᓄᑦ 
ᐱᓕᕆᕕᐅᔪᓄᑦ: ᐱᑦᓯᐊᖃᑦᑕᐅᑎᔭᕆᐊᖃᕐᓂᖅ ᐊᒻᒪᓗ 
ᐊᑐᕐᓂᕐᓗᐃᑦᑕᐃᓕᒪᑎᑦᓯᓂᕐᒧᑦ ᐱᓕᕆᐊᖑᔪᑦ, ᐃᓅᓯᓕᕆᓂᕐᒧᑦ 
ᐊᒻᒪ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᒃᑯᑦ, 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑐᐊᒐᖏᑎᒍᑦ ᐊᒻᒪᓗ 
ᐱᓕᕆᐊᑎᒍᑦ. ᐊᑐᓂ ᑖᒃᑯᐊ ᐱᓕᕆᕕᐅᔪᑦ ᐱᓕᕆᐊᖃᓕᖅᑐᑦ 
ᐊᔾᔨᒌᖏᑦᑐᓂᒃ ᐊᒃᑐᐃᓂᖃᖅᑐᓂᒃ ᑭᐅᒐᓱᐊᖅᑐᓂᒃ 
ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪᓗ ᑭᓐᖑᒪᔭᖏᓐᓂᒃ ᐃᓄᐃᑦ  
ᐊᕐᓇᐃᑦ ᐊᒻᒪᓗ ᐃᓚᒌᖑᔪᑦ. ᑕᒪᑐᒧᖓ ᐅᓂᒃᑳᖑᔪᑦ ᐅᑯᓇᓂ 
ᐱᓕᕆᐊᕆᓪᓗᐊᑕᖅᓯᒪᔭᕗᑦ ᐊᕐᕌᒎᓂ ᐊᓂᒍᖅᑐᓂ.

ᐱᑦᓯᐊᖃᑦᑕᐅᑎᔭᕆᐊᖃᕐᓂᖅ ᐊᒻᒪᓗ 
ᐊᑐᕐᓂᕐᓗᐃᑦᑕᐃᓕᒪᑎᑦᓯᓂᖅ

ᐋᓐᓂᖅᑎᕆᖃᑦᑕᐅᑎᓂᖅ ᐊᒻᒪᓗ ᐊᑐᕐᓂᕐᓗᐃᖃᑦᑕᐅᑎᓂᖅ 
ᐊᔾᔨᒌᖏᑦᑐᐊᓗᒃᑎᒍᑦ ᑲᔪᓯᔪᖅ ᐊᒃᓱᐊᓗᒡᓗ ᐊᒃᑐᐃᓯᒪᕐᔪᐊᕐᖢᓂ 
ᐃᓄᐃᑦ ᐊᕐᓇᖏᓐᓂᒃ, ᕿᑐᕐᖓᖏᓐᓂᒃ ᐊᒻᒪᓗ ᐃᓚᖏᓐᓂᒃ. 
ᑕᐃᒪᓐᖓᑦ ᓴᖅᑭᑕᐅᓚᐅᖅᓯᒪᑎᓪᓗᒋᑦ 1984-ᒥᓂᑦ, ᐸᐅᒃᑑᑎᒃᑯᑦ 
ᓯᕗᓪᓕᐅᔾᔨᓯᒪᕗᑦ ᐱᓕᕆᐊᖃᕐᓂᕐᒥᒃ ᐱᔾᔪᑎᒋᔭᐅᔪᓂᒃ ᐋᓐᓂᖅ-
ᑎᕆᖃᑦᑕᐅᑎᓂᕐᒧᑦ ᐊᒻᒪᓗ ᐊᑐᕐᓂᕐᓗᐃᓂᕐᒧᑦ ᐃᓄᐃᑦ ᓄᓇᖏᓐᓂ 
ᐃᖅᑲᓇᐃᔭᖃᑎᒋᔭᐅᓯᓐᓇᕐᓗᑎᒃ ᐱᓕᕆᖃᑎᒋᔭᐅᔪᑦ ᓴᓇᓂᐊᕐᒪᑕ 
ᓴᓇᔾᔪᑎᒃᓴᓂᒃ ᐊᒻᒪᓗ ᐅᐸᓗᖓᐃᔭᐅᑎᒃᓴᓂᒃ ᑭᐅᓯᔾᔪᑕᐅᓂᐊᕐᒪᑕ 
ᑕᒪᑐᒧᖓ ᐊᒻᒪᓗ ᐊᒃᑐᐃᖏᓐᓂᖅᓴᐅᓕᖁᓪᓗᒍ ᐃᓄᐃᑦ 
ᓄᓇᖏᓐᓂ ᐅᓄᖅᑐᓂ.

ᐅᒃᐱᕈᓱᖕᓂᖅ- ᐊᐱᕆᓂᖅ - ᐱᑐᖃᑎᒌᖕᓂᖅ III

ᐸᐅᒃᑑᑎᒃᑯᑦ ᑐᓂᔭᐅᓚᐅᖅᑐᑦ $75,000-ᓂᒃ ᑮᓇᐅᔭᓂᒃ 
ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᕐᒥᐅᑕᓕᕆᓂᕐᒧᑦ ᑲᒪᔪᓂᒃ 
ᑲᓇᑕᒥ (ᐃᓄᓕᕆᔨᑐᖃᒃᑯᑦ) ᓴᓇᔾᔪᑕᐅᓂᐊᕐᒪᑕ ᐊᑐᖅᑕᐅᓗᑎᒃ 
ᓯᕗᒧᐊᑦᑎᐊᖅᓯᒪᓕᕇᖅᑐᖅ ᑭᖑᓂᑦᑎᓐᓂ ᐱᓕᕆᔭᐅᓚᐅᖅᑐᑦ 
‘ᐅᒃᐱᕈᓱᖕᓂᖅ - ᐊᐱᕆᓂᖅ - ᐱᑐᖃᑎᒌᖕᓂᖅ’ ᐊᒻᒪᓗ 

‘ᖁᕕᐊᓱᒃᑐᖓ ᑲᑉᐱᐊᓇᖅᑐᒦᖏᓐᓇᒪ’ ᐱᓕᕆᐊᑎᒍᑦ. ᑖᒃᑯᐊ 
ᑭᖑᓂᑦᑎᓐᓂ ᐱᓕᕆᔭᐅᓚᐅᖅᑐᑦ ᓴᓇᕐᕈᑎᓂᒃ ᐅᓄᖅᑐᓂᒃ 
ᓴᓇᔾᔪᑕᐅᓗᑎᒃ, ᐱᓕᕆᔾᔪᑎᒃᓴᓂᒃ ᐊᒻᒪ ᐊᑑᑎᖃᖅᑐᓂᒃ 
ᑐᓴᒐᒃᓴᖃᐅᕐᖢᑎᒃ ᑐᕌᖓᔪᑦ ᐃᑲᔪᖅᑐᐃᖁᓪᓗᒋᑦ ᑕᖅᑲᒃᑯᓂᖓ 
ᑕᑯᓐᓇᑐᐃᓐᓇᖅᑐᓂᒃ ᓄᖅᑲᖅᑎᑦᓯᔪᓐᓇᖁᓪᓗᒋᑦ ᐊᒻᒪᓗ 
ᖃᕆᑕᐅᔭᒃᑯᑦ ᐱᑐᒃᓯᒪᕕᒃᑯᑦ ᐅᖓᓯᒃᑐᒧᑦ ᐊᑦᑕᕐᓇᖏᑦᑐᒦᖁᓪᓗᒋᑦ 
ᐃᓄᐃᑦ ᓱᕈᓯᖏᑦ ᐊᒻᒪᓗ ᒪᒃᑯᒃᑐᖏᑦ ᐊᒻᒪᓗ ᑲᔪᓯᑎᑦᓯᓪᓗᑎᒃ 
ᖃᐅᔨᕚᓪᓕᖅᑎᑦᓯᓂᕐᒥᒃ ᐃᓚᒌᑦ ᐋᓐᓂᖅᑎᕆᖃᑦ ᑕᐅᑎᖃᑦ-
ᑕᕐᓂᖏᓐᓂᒃ ᐊᒻᒪᓗ ᐊᑐᕐᓂᕐᓗᐃᖃᑦᑕᕐᓂᐅᑉ ᒥᒃᓵᓄᑦ  
ᐃᓄᐃᑦ ᓄᓇᖏᓐᓂ.

ᐊᕐᕌᒍᐊᓂ 2016/17 ᐱᓕᕆᔭᐅᓚᐅᖅᑐᖅ ᐃᔨᒋᓂᖅᓴᐅᓚᐅᖅᑐᖅ 
ᓴᓇᓂᕐᒥᒃ ᐊᒻᒪᓗ ᓴᖅᑭᑦᑎᓂᕐᒥᒃ ᑕᕐᕆᔭᒐᒃᓴᒥᒃ ᑕᑯᒃᓴᐅᓂᐊᕐᓗᓂ 
ᑲᓇᑕᓕᒫᒥ ᑲᕆᑕᐅᔭᒃᑯᑦ ᑲᔪᖏᖅᓴᐃᔾᔪᑕᐅᓗᓂ ᐃᓄᐃᑦ 
ᒪᒃᑯᒃᑐᖏᓐᓄᑦ. ᑕᕐᕈᔭᒐᒃᓴᐅᔪᖅ ᑕᑯᒃᓴᐅᑎᑕᐅᖃᑦᑕᖅᓯᒪᓕᖅᑐᖅ 
Facebook-ᑯᑦ ᐊᒃᓱᑲᓪᓚᒃ, Youtube-ᑯᑦ ᐊᒻᒪᓗ ᐸᐅᒃᑑᑎᒃᑯᑦ 
ᖃᕆᓴᐅᔭᒃᑯᑦ ᐃᑭᐊᖅᑭᕕᖓᒍᑦ.

ᑐᑭᒧᐊᒃᑎᑕᐅᓪᓗᑎᒃ ᐱᓕᕆᐊᖑᔪᖅ ᐅᖃᐅᔾᔨᒋᐊᖅᑎᑦ 
ᑲᑎᒪᔨᕋᓛᖏᓐᓄᑦ - ᑲᑎᒪᔨᖃᖅᑐᑦ ᐊᒡᒍᖅᑐᖅᓯᒪᓂᕐᒥᓐᖔᖅ- 
ᑐᓂᑦ ᖃᐅᔨᒪᔪᒻᒪᕆᖕᓂᒃ - ᖃᐅᔨᓚᐅᖅᑐᑦ ᐃᔨᒋᓂᖅᓴᐅᒍᑎᒃ 
ᑲᓇᑕᓕᒫᒧᑦ ᑐᕌᖓᔪᒥᒃ ᑕᑯᔭᐅᖃᑦᑕᕋᔭᖅᑐᒥᒃ ᐃᓱᒪᒐᔪᒃ - 
ᓯᒪᔪᓂᒃ ᑕᖅᑲᒃᑯᓄᖓ ᐅᔾᔨᕈᓱᓕᖅᑎᑦᓯᔾᔪᑎᒃᓴᒥᒃ ᐊᒻᒪ 
ᐃᓕᓐᓂᐊᖅᑎᑦᓯᔾᔪᑎᒃᓴᒥᒃ ᐱᓕᕆᖁᓪᓗᒋᑦ ᐱᔾᔪᑎᒋᓪᓗᒍ  
ᓱᕈᓯᕐᓂᒃ ᖁᓄᔪᕐᓂᐊᕐᓂᐅᕙᒃᑐᖅ. ᓂᕆᐅᓚᐅᖅᑐᑦ ᑕᐃᒪᓐᓇ 
ᑐᓴᐅᒪᑎᑦᓯᒐᓱᐊᓕᖅᑎᓪᓗᒋᑦ ᓂᓪᓕᐊᔾᔪᑕᐅᓕᕐᓂᖅᓴᐅᓂᐊᕐᒪᑦ 
ᓂᐸᐃᔾᔪᑕᐅᔪᓐᓃᕐᓗᓂ ᓱᕈᓯᕐᓂᒃ ᖁᓄᔪᕐᓂᐊᕐᓂᐅᕙᒃᑐᖅ.

ᐃᓱᒪᐅᓕᓚᐅᕐᒥᔪᑦ ᑐᓴᐅᒪᑎᑦᓯᓂᕐᒧᑦ ᐱᓕᕆᐊᖃᕈᒪᓪᓗᑎᒃ 
ᐃᔨᒋᓂᖅᓴᐅᓗᑎᒃ ᓴᓐᖏᓂᕆᔭᐅᓕᕇᖅᑐᓂᒃ ᑐᓐᖓᕕᖃᕐᓗᑎᒃ 
ᓴᓐᖓᒃᑎᒋᐊᖁᓪᓗᒋᑦ ᒪᒃᑯᒃᑐᑦ ᖁᓄᔪᕐᓂᐊᖅᑕᐅᓂᕐᒧᑦ 
ᐊᓂᒍᐃᓯᒪᔪᑦ. ᑕᒪᑐᒧᖓ ᐱᓕᕆᐊᖑᔪᖅ ᑎᓕᐅᕆᖃᑦᑕᕐ- 
ᓂᐊᖅᑐᑦ ᐃᑲᔪᖅᑕᐅᔾᔪᑎᒃᓴᓄᑦ ᐱᔨᑦᓯᕈᑎᒃᓴᓄᑦ ᐱᖁᓪᓗᒋᑦ  
ᐊᒻᒪ ᑐᓴᒐᒃᓴᓂᒃ ᐊᒻᒪ ᐃᑲᔪᖅᑐᐃᔪᓐᓇᖅᑐᓂᒃ ᕿᓂᖁᓪᓗᒋᑦ 
ᑲᔪᖏᖅᓴᐃᔾ ᔪᑕᐅᓂᐊᕐᒪᑕ ᑲᓄᐃᖏᑦᓯᐊᕐᓗᓂ ᐊᑕᐅᑦᓯᒃᑯᓪᓗ 
ᐃᓱᒪᒋᔭᐅᓂᕐᓗᖕᓂᖓ ᐲᖅᑕᐅᖁᓪᓗᒍ ᐊᒻᒪᓗ  
ᐱᒃᑲᖅᑎᑦᓯᓂᖅ ᐃᒻᒥᓂᒃ.

ᐸᐅᒃᑑᑎᒃᑯᑦ ᐃᖅᑲᓇᐃᔭᖃᑎᖃᖅᓯᒪᕗᑦ ᑐᓴᐅᒪᔾᔪᑎᓕᕆᔨᒃᑯᓐᓂᒃ 
ᐱᓕᕆᖃᑎᖃᖅᐸᒃᑐᓂᒃ ᑮᓇᐅᔭᓕᐅᕋᓱᐊᖅᑎᐅᖏᑦᑐᓂᒃ 
ᑐᓴᐅᒪᔾᔪᑎᒃᓴᓂᒃ ᓴᓇᒐᓱᐊᖅᑐᓂᒃ ᖃᕆᑕᐅᔭᒃᑯᑦ ᐊᑐᖅ-
ᑕᐅᓂᐊᖅᑐᓂᒃ ᐅᖓᓯᒃᑐᒧᑦ ᑐᓴᖅᑎᑦᓯᒐᓱᐊᕐᓂᐊᕐᓗᑎᒃ 
ᐅᐸᓗᖓᐃᔭᐃᔨᓂᒃ. ᐱᓕᕆᖃᑎᒋᔭᐅᓪᓗᑎᒃ ᓄᓇᕗᑦ ᓯᕗᓂᒃᓴᕗᑦ, 

ᐸᐅᒃᑑᑎᒃᑯᑦ ᑐᑭᒧᐊᒃᑎᑦᓯᓚᐅᖅᑐᑦ ᐅᖃᖃᑎᒌᒃᑎᑕᐅᓪ - 
ᓗᑎᒃ ᐃᓕᓐᓂᐊᖅᑎᐅᔪᑦ ᑐᓴᕋᓱᐊᕐᕕᐅᓪᓗᑎᒃ ᑕᒪᑐᒧᖓ 
ᑐᓴᐅᒪᑎᑦᑎᔾᔪᑎᐅᔪᖅ ᑐᓐᖓᓱᒃᑎᑕᐅᓂᐊᕐᒪᖔᑦ ᒪᒃᑯᒃᑐᓄᑦ 
ᑕᖅᑲᒃᑯᓄᖓ ᓴᖅᑭᑕᐅᓚᐅᖏᓐᓂᖓᓂ. ᑭᖑᓪᓕᖅᐹᖓᓂ 
ᑕᕐᕆᔭᓕᐊᖑᔪᑦ - ᓯᑯ ᓵᑦᑐᖅ ᐊᒻᒪ ᓂᕆᐅᖕᓂᖅᑕᓕᒃ ᐊᒻᒪ 
ᒪᒥᓴᕐᓂᖅᑕᓕᒃ - ᓯᕗᒧᐊᑦᑎᐊᓂᖃᓚᐅᖅᑐᑦ ᐅᔾᔨᕈᓱᓕᖅᑎᑦᑎᓂᕐᒥᒃ 
ᐊᒻᒪ ᐅᖃᐅᑕᐅᕚᓪᓕᖅᑎᑦᓯᓂᕐᒥᒃ ᓱᕈᓯᕐᓂᒃ ᖁᓄᔪᕐᓂᐊᕐᓂᕐᒥᒃ 
ᐊᒻᒪ ᐃᑲᔪᖅᑐᐃᔪᓐᓇᕐᓂᕐᒥᒃ ᓱᕈᓯᕐᓂᒃ ᐊᒻᒪᓗ ᐅᕙᑦᑎᓐᓂᒃ.

ᐱᓕᒻᒪᒃᓴᕐᓂᖅ: ᐱᓕᕆᖃᑎᖃᕐᓂᖅ ᐊᖑᑎᓂᒃ ᐊᒻᒪᓗ 
ᓄᑲᑉᐱᐊᓂᒃ ᐃᓄᐃᓴᒡᓕᒋᐊᖁᓪᓗᒍ ᐊᓐᓂᖅᑎᕆᖃᑦᑕᕐᓂᖅ 
ᐊᕐᓇᓂᒃ ᐊᒻᒪᓗ ᓂᕕᐊᖅᓵᓂ ᐱᓕᕆᔭᐅᓂᖓ II

ᐊᕐᕌᒍᒋᔭᑦᑎᓐᓂ ᐸᐅᒃᑑᑎᒃᑯᑦ ᑐᓂᓯᓚᐅᖅᑐᑦ ᑐᒃᓯᕋᐅᑎᓂᒃ 
ᑲᓇᑕᒥ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ $900,000-ᓂᒃ ᑐᒃᓯᕋᖅᑐᑦ 
ᐊᑐᖅᑕᐅᔪᒪᓪᓗᑎᒃ ᐊᕐᕌᒍᑦ ᐱᖓᓱᑦ ᐃᓗᐊᓂ ᓴᓇᔾᔪᑕᐅᓂᐊᕐᒪᑕ 
ᓯᕗᓪᓕᕐᒥ ᐱᓕᕆᐊᒃᓴᒥ ‘ᐱᓕᕆᖃᑎᒌᖁᓪᓗᒋᑦ ᐊᖑᑎᑦ ᐊᒻᒪᓗ 
ᓄᑲᑉᐃᐊᑦ ᐃᓄᐃᓴᒡᓕᒋᐊᖁᓪᓗᒍ ᐋᓐᓂᖅᑎᕆᖃᑦᑕᕐᓂᖅ ᐊᕐᓇᓂᒃ 
ᐊᒻᒪ ᓂᕕᐊᖅᓵᓂᒃ ᐱᓕᕆᐊᖑᑎᓪᓗᒍ ᑕᒪᓐᓇ. ᓯᕗᓪᓕᖅ 
ᐱᓕᕆᐊᖑᔪᒥ ᐱᖃᓯᐅᔾᔨᓚᐅᖅᑐᖅ ᓴᓇᓪᓗᑎᒃ ᐊᖑᑎᑦ ᐊᒻᒪᓗ 
ᐊᕐᓇᑦ ᕿᒥᕐᕈᓇᒃᑕᐅᓪᓗᑎᒃ ᐱᔾᔪᑎᖏᑦ ᐋᓐᓂᖅᑎᕆᖃᑦᑕᕐᓂᕐᒧᑦ 
ᐊᑐᖅᑕᐅᓪᓗᑎᒃ ᐃᓄᐃᑦ ᐃᓱᒪᖏᔭᖏᑦ ᕿᒥᕐᕈᓇᒃᑕᐅᓂᖃᓚᐅᖅᑐᑦ, 
ᐃᓚᑰᓂᖏᓐᓂᒡᓗ ᐱᓕᕆᐊᒃᓴᐃᑦ ᐊᒻᒪ ᐱᔨᑦᓯᕈᑎᑦ 
ᖃᐅᔨᓴᐃᓚᐅᖅᑐᑦ, ᐊᒻᒪᓗ ᓴᓇᓪᓗᑎᒃ ᓴᓇᕐᕈᑎᒃᓴᓂᒃ. ᑐᒡᓕᐊᓂ 
ᐱᓕᕆᔭᐅᓂᖓᓂ ᑲᔪᓯᓂᐊᖅᑐᑦ ᐃᑲᔪᕐᓂᕆᔭᖓᑦ ᓴᓇᑎᓪᓗᒋᑦ 
ᐊᒻᒪᓗ ᐃᑲᔪᖅᑐᐃᑎᓪᓗᒋᑦ ᓄᓇᓕᖕᓂ ᐊᖑᑎᓄᑦ ᑲᑐᔾ-
ᔨᖃᑎᒌᖑᔪᓂᒃ ᐊᒻᒪ ᑐᓂᔭᐅᓗᑎᒃ ᓴᓇᕐᕈᑎᒃᓴᒃᑲᓐᓂᖏᓐᓂᒃ 
ᐊᒻᒪᓗ ᐱᓕᕆᔾᔪᑎᒃᓴᖏᓐᓂᒃ ᐱᐅᓯᒋᐊᖅᑕᐅᖁᓪᓗᒋᑦ ᓴᓇᕐ-
ᕈᑎᒋᔭᖏᑦ ᐊᒻᒪᓗ ᑲᓇᑕᓕᒫᒥ ᐱᓕᕆᔾᔪᑎᒃᓴᓄᑦ ᐃᔾᔪᐊᒐᒃᓴᖅ 
ᑐᓴᖅᑕᐅᑎᑕᐅᒐᓱᐊᖅᑎᓪᓗᒍ ᐱᓕᕆᐊᖃᖅᑎᓪᓗᒋᑦ.

ᐋᓐᓂᖅᑎᖅᑕᐅᖃᑦᑕᕐᓂᖏᑦ ᐊᕐᓇᐃᑦ ᐊᒻᒪᓗ 
ᕿᒫᕕᖃᕆᐊᖃᕐᓂᖏᑦ ᐃᓄᐃᑦ ᓄᓇᖓᓐᓂ.

ᐅᑭᐅᖅᑕᖅᑐᕐᒥᐅᑦ ᑲᓇᑕᒥ ᐊᑐᖃᑦᑕᕐᒪᑕ ᖁᕝᕙᓯᖕᓂᖅᐹᒥᒃ 
ᐋᓐᓂᖅᑎᕆᖃᑦᑕᐅᑎᓂᖏᑦ ᐅᓄᕐᓂᖅᐹᖑᓪᓗᑎᒃ ᑲᓇᑕᒥ,  
ᐊᒻᒪᓗ ᕿᑐᕐᖏᐅᕐᓂᖏᑦ ᐅᓄᕐᓂᖅᐹᖑᓪᓗᑎᒃ ᓄᓇᖃᖅᑐᓪᓗ 
ᐃᑲᔪᕈᑎᒃᓴᓂᒃ ᐃᓱᒪᓕᕆᓂᕐᒧᑦ ᐃᓅᓯᓕᕆᓂᕐᒧᓪᓗ ᐱᑕᖃᐅᕋᑎᒃ 
ᐱᔨᑦᓯᕈᑎᒃᓴᓂᒃ, ᐊᒻᒪ ᑕᐃᒪᐃᒻᒪᑦ ᐋᓐᓂᖅᑎᖅᑕᐅᖃᑦᑕᖅᑐᑦ 

ᐃᑲᔪᖅᑕᐅᔾᔪᑎᖃᖏᑦᑎᐊᕐᒪᑕ ᐅᑎᕋᓱᐊᖅᑎᓪᓗᒋᑦ ᐃᓅᓯᑦ-
ᑎᐊᕙᖕᒧᑦ ᐊᒻᒪᓗ ᒪᒥᓴᕐᓂᕐᒧᑦ. ᐅᓄᖅᑐᑦ ᐊᕐᓇᐃᑦ ᐋᓐᓂᖅᑎᖅ-
ᑕᐅᖃᑦᑕᖅᑐᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᖃᑦᑕᕆᐊᖃᖅᑐᑦ 
ᐃᓅᓕᓴᖅᑕᐅᔭᖅᑐᖅᓯᒪᓪᓗᑎᒃ ᐊᒻᒪᓗ ᒪᒥᑦᑎᖅᑎᓪᓗᒋᑦ 
ᐱᔨᑦᓯᕈᑎᖃᕐᖢᑎᒃ ᑭᓯᐊᓂ ᓄᓇᕗᑦ ᓯᓚᑖᓂ, ᑕᐃᒪᐃᑎᓪᓗᒍ 
ᐊᒃᓱᕈᕐᓇᖅᓯᖃᑦᑕᕐᒪᑦ ᐊᒻᒪᓗ ᐊᑭᑦᑐᖅᑐᐊᓘᓐᓗᓂ ᐊᒡᒍᖅ-
ᑐᖅᓯᒪᓂᐅᑉ ᒐᕙᒪᖏᓐᓂ ᐊᒻᒪ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᓯᕈᑎᒋᔭᖏᑦ. ᐃᒡᓗᑭᒃᓴᕐᓂᕐᒧᓪᓗ 
ᐅᓄᖅᑐᑦ ᐊᕐᓇᐃᑦ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᖃᑦᑕᖅᑐᑦ 
ᑕᐃᒪᓐᓇ ᐊᔾᔨᖏᓐᓂᒃ ᐊᒃᓱᕈᕐᓇᖅᑐᓂᒃ ᓵᓐᖓᒃᓯᖃᑦᑕᖅᑐᑦ 
ᐅᓄᕐᓂᖅᓴᐅᓕᖅᐸᒃᑐᓪᓗ ᐋᓐᓂᖅᑎᖅᑕᐅᓂᖓ ᐊᒻᒪᓗ 
ᐊᑐᕐᓂᕐᓗᒃᑕᐅᓂᖓ. ᐃᓅᓯᓕᒫᒥ ᐃᓄᖕᒧᑦ ᐊᑭᓕᕆᐊᖃᖅᑐᑦ 
ᐊᒃᓱᐊᓗᒃ ᐊᑭᑦᑐᖃᑦᑕᖅᑐᑦ.

ᕿᒫᕕᖃᐅᖅᑐᑦ ᐃᓄᐃᑦ ᓄᓇᖓᓐᓂ ᓇᓂᑐᐃᓐᓇᖅ, ᑕᑕᒐᖃᑦᑕᕐᒪᑕ 
ᐊᒻᒪᓗ ᐊᕐᓇᐃᑦ ᕿᑐᕐᖓᖏᓪᓗ ᐃᓂᒃᓴᖃᕈᓐᓃᕐᖢᑎᒃ. ᕿᒫᕖᑦ 
ᓵᓐᖓᒃᓯᖃᑦᑕᕐᒥᔪᑦ ᐅᓄᖅᑐᓂᒃ ᐊᒃᓱᕈᕐᓇᖅᑐᓂᒃ ᐊᐅᓚᑦ-
ᓯᒐᓱᐊᖅᑎᓪᓗᒋᑦ ᑮᓇᐅᔭᖅᑐᕈᑎᒃᓴᖏᑦ ᐱᔭᐅᓂᐊᕋᓗᐊᕐᒪᖔᑕ 
ᓇᓗᓈᕿᖃᑦᑕᖅᑎᓪᓗᒋᑦ ᐊᒻᒪ ᖁᕝᕙᓯᒃᑐᒻᒪᕆᐊᓗᖕᒥᒃ ᐊᑭᑐᑎᓪ-
ᓗᒋᑦ ᐊᐅᓚᑦᑕᕆᐊᒃᓴᖅ ᐊᒻᒪ ᑲᒪᒋᔭᕆᐊᒃᓴᖅ. ᑭᖑᓂᑦᑎᓐᓂ, 
ᕿᒫᕖᑦ ᒪᑐᔭᐅᖃᑦᑕᓚᐅᖅᑐᑦ ᐱᔾᔪᑎᒋᓪᓗᒍ ᐃᓂᒋᔭᖓᑦ ᐃᒡᓗ 
ᓇᔪᒐᒃᓴᐅᖏᓐᓂᕋᖅᑕᐅᓪᓗᓂ ᐱᐅᓐᖏᓗᐊᒧᑦ. ᑕᒪᑐᒧᖓ 
ᐱᓕᕆᐊᖑᔪᖅ ᕿᒥᕐᕈᓇᒃᐸᓪᓕᐊᓂᐊᖅᑐᑦ ᐊᑦᑕᕐᓇᖏᒃᑲᓗᐊᕐᒪᖔᑕ 
ᑭᒫᕕᖁᑎᒋᔭᐅᔪᑦ ᐊᒻᒪᓗ ᐊᓯᖏᓐᓂᒃ ᐱᔨᑦᓯᕈᑎᓂᒃ ᐊᒻᒪᓗ 
ᐃᑲᔪᖅᓯᔾᔪᑎᓂᒃ ᑭᓐᖒᒪᔭᐅᔪᓂᒃ ᕿᒥᕐᕈᓇᖕᓂᐊᖅᑐᑦ. ᖃᐅᔨᒋᐊᕐ-
ᓗᑎᒡᓗ ᖃᓄᖅ ᐊᑭᖃᖅᑎᒋᖕᒪᖔᑦ ᐊᕐᓇᐃᑦ ᐋᓐᓂᖅᓯᖅ ᑕᐅᑎᓪ-
ᓗᒋᑦ ᐱᔨᑦᓯᖅᑕᐅᔾᔪᑎᒋᔭᕆᐊᖃᖅᑕᖏᑦ ᐊᒻᒪᓗ ᑲᒪᒋᔭᐅᔾ-
ᔪᑎᒋᔭᕆᐊᖃᖅᑕᖏᑦ. ᑕᒪᑐᒧᖓ ᖃᐅᔨᓴᐃᓂᐅᔪᖅ ᑭᐅᓯᓂᐊᖅᑐᑦ 
ᐅᓄᑲᓪᓚᒃᑐᓂᒃ ᑐᓗᖅᑕᕈᑕᐅᔪᓂᒃ ᐊᐅᓚᔾᔭᐃᒋᐊᕋᓱᐊᖅᑎᓪᓗᒋᑦ 
ᑭᐅᔾᔪᑎᒃᓴᓂᒃ ᑕᒪᒃᑯᓄᖓ ᓇᓗᓇᐃᖅᑕᐅᓯᒪᔪᓄᑦ ᐱᔾᔪᑕᐅᔪᓄᑦ. 
ᒥᒃᓴᐅᓴᒃᓯᒋᐊᓕᕐᓂᐊᕐᒥᔪᒍᑦ ᖃᓄᑎᒋᓪᓚᕆᒃ ᐊᑭᖃᕐᒪᖔᑦ 
ᐋᓐᓂᖅᑎᖅᑕᐅᓂᖏᑦ ᐊᕐᓇᐃᑦ ᑐᕌᒐᒃᓴᖃᕐᓗᑎᒃ ᐊᔭᐅᕆᓂᕐᒥᒃ 
ᑮᓇᐅᔭᒃᑲᓐᓂᕐᓂᒃ ᐱᑎᑕᐅᖁᓪᓗᒋᑦ ᐋᓐᓂᖅᑎᕆᖃᑦ-
ᑕᐅᑎᑦᑕᐃᓕᒪᓂᕐᒧᑦ ᐱᓕᕆᔾᔪᑕᐅᖁᓪᓗᒋᑦ.

ᕿᒫᕕᖁᑎᑦᑎᓐᓂᒃ ᓴᓐᖓᒃᑎᕆᓂᖅ: ᐱᓕᒻᒪᒃᓴᖅᑕᐅᓗᑎᒃ 
ᕿᒫᕕᖕᒥ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ

ᑐᓴᕋᓱᐊᕐᓂᖃᓚᐅᖅᑎᓪᓗᖏᑦ ᕿᒫᕕᖕᓂ ᑐᑭᒧᐊᒃᑎᑦᓯᔨᓂᑦ  
ᐊᒻᒪᓗ ᐃᖅᑲᓇᐃᔭᖅᑎᖏᓐᓂᑦ, ᐊᕐᕌᒍᑦ ᐅᓄᑲᓪᓚᒃᑐᑦ ᐊᓂᒍᖅᑐᑦ 
ᐸᐅᒃᑑᑎᒃᑯᑦ ᓴᓇᓚᐅᖅᓯᒪᔪᑦ ᑕᐃᔭᐅᔪᒥᒃ ‘ᕿᒫᕕᖁᑎᑦᑎᓐᓂᒃ 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ

ᓴᓐᖓᒃᑎᕆᓂᖅ’ ᐱᓕᕆᐊᖑᓪᓗᓂ, ᑖᒃᑯᐊ ᐱᖃᓯᐅᔾᔨᓯᒪᓚᐅᖅᑐᑦ 
ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐃᓕᓴᐅᑎᓂᒃ, 
ᐊᒻᒪᓗ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖕᒥᒃ ᐱᖃᓯᐅᑎᓪᓗᒍ ᐅᖃᓪ-
ᓚᒡᕕᐅᔪᓐᓇᖅᑐᖅ blog ᐊᒻᒪ ᐊᑦᑕᓇᔾᔭᐃᖅᓯᒪᑦᑎᐊᖅᑐᒥ 
ᐃᖅᑲᓇᐃᔭᕐᕕᖃᖅᑎᑕᐅᓪᑎᓗᒃ ᓇᓕᒧᒋᔭᖏᓐᓂᒃ ᐃᑲᔪᖅ-
ᑐᐃᔪᓐᓇᕐᓂᐊᕐᒪᑕ, ᖃᕆᓴᐅᔭᒃᑯᑦ ᐱᓕᕆᖃᑎᒌᒡᖢᑎᒃ ᐊᒻᒪᓗ 
ᑐᓴᒐᒃᓴᓂᒃ ᐊᒥᖅᑳᕐᖢᑎᒃ. ᑐᕌᒐᒃᓴᖓ ᑕᒪᑐᒧᖓ ᑮᓇᐅᔭᖃᖅ-
ᑎᑕᐅᓂᖓᑕ ᑲᔪᓯᔪᒃᑯᑦ ᐱᓕᒻᒪᒃᓴᐃᖁᓪᓗᒋᑦ ᐱᖃᓯᐅᔾᔨᓯᒪᔪᓂᒃ 
ᑐᓴᒐᒃᓴᓂᒃ ᐅᖃᐅᑕᐅᓯᒪᔪᓂᒃ ᐊᒻᒪᓗ ᖃᐅᔨᒪᓂᕆᔭᐅᔪᓂᒃ 
ᐃᖅᑲᓇᐃᔭᖅᑎᐅᔪᑦ ᕿᒫᕕᖕᒥ ᐊᒻᒪᓗ ᐊᓯᖏᑦ ᑕᑯᖅᑳᖅᐸᒃᑐᑦ 
ᐃᖅᑲᓇᐃᔭᖅᑎᐅᔪᑦ ᐃᑲᔪᑦᑎᐊᕈᓐᓇᕐᓂᐊᕐᒪᑕ ᐱᔨᑦᓯᖅᑕᖏᓐᓂᒃ 
ᐊᒻᒪ ᑕᐃᒪᐃᓕᐅᖅᑎᓪᓗᒋᑦ ᓱᖁᑎᒃᓴᓕᖅᐹᓪᓕᖁᓪᓗᒋᑦ 
ᖃᓄᐃᓐᓂᖓᓂᒃ ᐋᓐᓂᖅᑎᕆᓂᐅᑉ ᐊᒻᒪ ᐊᑐᕐᓂᕐᓗᐃᓂᐅᑉ  
ᐊᒻᒪᓗ ᐃᓚᒌᑦ ᐋᓐᓂᖅᑎᕆᖃᑦᑕᐅᑎᕙᖕᓂᖏᑦ ᐃᓄᐃᑦ 
ᓄᓇᖏᓐᓂ. ᐸᐅᒃᑑᑎᒃᑯᑦ ᓱᓕ ᑐᒃᓯᕋᕐᕕᐅᖃᑦᑕᖅᑐᑦ ᓄᓇᓕᖕᓂ 
ᐃᓕᓐ ᓂᐊᓯᓐᓈᑦ ᑲᑎᒪᑎᑦᓯᖁᓪᓗᒋᑦ, ᐊᒻᒪᓗ ᑎᓕᐅᕆᖃᑦᑕᖅᑐᑦ 
ᓄᓇᓕᖕᓂ ᑲᑐᔾᔨᖃᑎᒌᖑᔪᓂᒃ ᐊᑐᖁᓪᓗᒋᑦ ᑎᑎᖅᑲᖁᑎᓂᒃ 
ᐃᑲᔪᖅᓯᔾᔪᑎᐅᔪᓂᒃ ᓴᓇᔭᐅᓯᒪᔪᓂᒃ.

ᐃᓅᓯᓕᕆᓂᕐᒧᑦ ᐱᕙᓪᓕᐊᑎᑦᓯᓕᕆᔩᑦ

ᐃᓄᐃᑦ ᐊᕐᓇᖏᑦ ᐃᒻᒥᖕᓂᒃ ᓴᖅᑭᑎᑉᐸᓪᓕᐊᕗᑦ ᓄᓇᕐᔪᐊᕐᒥ 
ᐱᔅᓇᓯᖃᕐᓂᒃᑯᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᒃᑯᑦ ᐱᕙᓪ-
ᓕᐊᑎᑦᓯᓂᒃᑯᑦ. ᐅᓄᖅᑐᑦ ᐊᑐᖅᓯᒪᔪᑦ ᐱᕕᒃᓴᓕᐊᖑᓯᒪᔪᓂᒃ 
ᐅᑭᐅᖅᑕᖅᑐᕐᒥ ᑮᓇᐅᔭᑦ ᓱᒃᑲᔪᒃᑯᑦ ᐱᕈᖅᐸᓪᓕᐊᑎᓪᓗᒋᑦ. 
ᑕᒧᓗᒃᓴᓂᒃ ᓂᕿᓕᐅᕐᓂᕐᒧᑦ, ᑐᓴᐅᒪᔾᔪᑎᓕᕆᓂᕐᒧᑦ ᑲᒻ-
ᐸᓂᖃᕐᓂᖅ ᐳᓚᕋᑦᑐᓕᕆᓂᕐᒧᑦ ᑎᑭᓪᓗᒍ, ᐃᓄᐃᑦ ᐊᕐᓇᖏᑦ 
ᑕᑯᒃᓴᐅᑎᑦᓯᕙᓪᓕᐊᑐᐃᓐᓇᖅᑐᑦ ᐊᔪᖏᓐᓂᖏᓐᓂᒃ ᐊᒻᒪᓗ 
ᐱᓕᕆᔪᒪᓂᖃᑦᑎᐊᕐᓂᖏᓐᒃᓂ ᐃᓚᐅᑦᑎᐊᕐᓗᑎᒃ ᑲᓇᑕᒥᐅᒃ 
ᑮᓇᐅᔭᓕᐅᕋᓱᐊᕐᓂᕆᔭᖏᓐᓄᑦ.

ᐸᐅᒃᑑᑎᒃᑯᑦ ᐊᑯᓂᐊᓗᒃ ᐊᖏᖅᓯᓯᒪᖕᒪᑕ ᐱᓕᕆᐊᖃᕐᓂᕐᒥᒃ 
ᐱᓕᕆᔾᔪᑎᒃᓴᖅᑖᖅᑎᑦᓯᓂᕐᒥᒃ ᐊᒻᒪᓗ ᐱᓕᕆᐊᖃᕐᓂᕐᒥᒃ 
ᐃᑲᔪᖅᑐᐃᓪᓗᑎᒃ ᑎᓕᐅᕆᓪᓗᑎᒃ ᐃᓄᐃᑦ ᐊᕐᓇᖏᓐᓂᒃ  
ᓇᖕᒥᓂᖅ ᐱᔅᓇᓯᑖᖁᓪᓗᒋᑦ. 

ᓯᐊᒻᒪᒃᑎᕆᓂᖅ ᐃᓄᐃᑦ ᐊᕐᓇᑦ ᐱᔅᓇᓯᒥ 
ᐱᓕᕆᖃᑕᐅᓂᕆᔭᖏᓐᓂᒃ

ᐸᐅᒃᑑᑎᒃᑯᑦ ᑐᓂᔭᐅᓚᐅᖅᑐᑦ $200,000-ᓂᒃ ᐃᓄᓕᕆᔨᑐᖃᒃᑯᓐᓂᑦ  
ᓯᐊᒻᒪᒃᑎᖅᑕᐅᖁᓪᓗᒋᑦ ᐃᓄᐃᑦ ᐊᕐᓇᐃᑦ ᐱᔅᓇᓯᖏᔭᖏᓐᓄᑦ 
ᐱᓕᕆᓂᐅᔪᖅ (IWBN) ᐃᓄᐃᑦ ᓄᓇᖓᓐᓄᑦ. ᑕᒪᑐᒧᖓ ᓯᐊᒻᒪᒃ-
ᑎᕆᓂᕐᒧᑦ ᐱᓕᕆᓂᐅᔪᖅ ᐱᒋᐊᓚᐅᖅᓯᒪᔪᖅ 2012-ᖑᑎᓪᓗᒍ 
ᐆᒃᑐᕋᖅᑕᐅᓪᓗᓂ ᐱᓕᕆᐊᕆᔭᐅᓚᐅᖅᑐᖅ ᐃᖃᓗᖕᓂ. ᑮᓇᐅᔭᖃᖅ - 
ᑎᑕᐅᓂᖓᓄᑦ ᐃᖃᔪᖅᑐᖅᑕᐅᓚᐅᖅᑐᖅ ᓴᓇᔭᐅᑎᓪᓗᒋᑦ  
ᓄᑖᑦ ᓴᓇᕐᕈᑎᒃᓴᐅᔪᑦ ᐊᒻᒪ ᐱᓕᕆᔾᔪᑎᒃᓴᐅᔪᑦ ᑭᐅᓯᖁᓪᓗᒋᑦ 
ᑭᓐᖒᒪᔭᖏᓐᓂᒃ ᐃᓄᐃᑦ ᐊᕐᓇᖏᑕ ᐱᔅᓇᓯᖃᖅᑐᑦ ᐅᑭᐅᖅᑕᖅᑐᕐᒥ, 
ᐊᒻᒪᓗ ᓴᓇᖁᓪᓗᒋᑦ ᐊᑐᓕᖅᑎᑦᑎᖁᓪᓗᒋᓪᓗ ᑐᓴᐅᒪᑎᑦᑎᓂᕐᒧᑦ 
ᐅᐸᓗᖓᐃᔭᐅᑎᒃᓴᒥᒃ ᐱᓕᕆᖃᑕᐅᖁᓪᓗᒋᑦ ᓯᐊᒪᒃᑎᕆᓂᕐᒧᑦ 
ᐃᓄᐃᑦ ᐊᕐᓇᐃᑦ ᐱᔅᓇᓯᖏᓐᓂᒃ ᐱᓕᕆᓂᐅᔪᒧᑦ. ᐱᖓᓱᐊᖅᑎ 
ᑲᑎᒪᑎᑦᓯᓚᐅᖅᑐᑦ, ᐊᑕᐅᓯᐊᖅ ᑲᑎᒪᓪᓗᑎᒃ ᐃᖃ ᓗᖕᓂ, 
ᑲᖏᕐᖠᓂᕐᒥ ᐊᒻᒪᓗ ᐊᑕᐅᓯᐊᖅ ᑲᑎᒪᑎᓪᓗᑎᒃ ᑰᒡᔪᐊᕐᒥ.

ᐊᕐᕌᒍᒥ ᐊᓂᒍᖅᑐᒥ ᐸᐅᒃᑑᑎᒃᑯᑦ ᐃᖅᑲᓇᐃᔭᖅᓯᒪᓕᖅᑐᑦ 
ᐱᓕᕆᖃ ᑎᒋᒐᓱᐊᕐᖢᒋᑦ ᐃᓄᐃᑦ ᐱᔅᓇᓯᖁᑎᖏᑦ ᐱᓕᕆᖃ-
ᑕᐅᓂᐊᕐᒪᑕ ᐱᓕᕆᖃᑕᐅᖁᓪᓗᒋᑦ ᓯᐊᒪᒃᑎᕆᓂᕐᒧᑦ ᐃᓄᐃᑦ 
ᐊᕐᓇᐃᑦ ᐱᔅᓇᓯᖏᓐᓂᒃ ᐱᓕᕆᓂᐅᔪᒥ ᐃᓄᐃᑦ ᓄᓇᖓᓐᓂ. 
ᖃᕆᑕᐅᔭᒃᑯᑦ, ᑲᑎᒪᓂᒃᑯᑦ ᐊᒻᒪᓗ ᑐᓴᕋᓱᐊᕐᓂᒃᑯᑦ, ᐱᓕᕆᐊᖃᖃᑦ-
ᑕᓚᐅᖅᑐᑦ ᐃᓄᐃᑦ ᐱᔅᓇᓯᖃᖅᑐᑦ ᖃᐅᔨᒪᓂᐊᕐᒪᑕ ᓴᓇᕐᕈᑎᒃᓴᖅ-
ᑕᖃᕐᓂᖓᓂᒃ ᐊᒻᒪᓗ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᓂᖓᓂᒃ 
ᐊᑐᕐᓗᒍ ᐱᓕᕆᖃᑕᐅᖁᓪᓗᒋᑦ ᓯᐊᒪᒃᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ 
ᐱᔅᓇᓯᖏᓐᓂᒃ ᐱᓕᕆᓂᐅᔪᖅ. ᐊᒻᒪᓗ ᐱᓕᕆᖃᑕᐅᖁᓪᓗᒋᑦ 
ᓯᐊᒪᒃᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ ᐱᔅᓇᓯᖏᓐᓂᒃ ᐱᓕᕆᓂᐅᔪᒧᑦ 
ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖓᑦ ᓄᑖᕈᕆᐊᖅᑕᐅᓚᐅᖅᑐᖅ ᐊᑐᒐᕐ-
ᓂᕐᓂᖅᓴᐅᓕᖁᓪᓗᒍ ᐊᒻᒪ ᐃᓚᔭᐅᒋᐊᓚᐅᖅᑐᑦ ᐱᖃᓯᐅᔾ-
ᔭᐅᓂᐊᕐᒪᑕ ᑭᓇᒃᑯᑦ ᓯᕗᒧᐊᑦᑎᐊᖅᓯᒪᔪᒥᒃ ᐃᓄᐃᑦ ᐱᔅᓇᓯᖃᕐ-
ᒪᖔᑕ ᐊᒻᒪᓗ ᐅᓂᒃᑳᖅᓯᒪᐅᖅᑐᖃᓚᐅᖅᑐᖅ ᖃᓄᐃᑦᑐᓂᒃ 
ᐱᓕᕆᔪᓐᓇᕆᐊᖃᕐᒪᖔᑕ ᐊᒻᒪᓗ ᑐᓴᒐᒃᓴᖃᖅᑐᑦ ᐱᒻᒪᕆᐅᔪᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐱᔅᓇᓯᖃᖅᑐᓄᑦ ᐊᕐᓇᓄᑦ, ᓲᕐᓗ 
ᑮᓇᐅᔭᓕᕆᓂᖅ, ᐱᖁᔭᖅᑎᒍᑦ ᐊᑐᕆᐊᖃᖅᑐᑦ ᐊᒻᒪᓗ ᐃᖅ-
ᑲᓇᐃᔭᖅᑎᑖᕐᓂᖅ. ᑕᖅᑭᑕᒫᓐ ᐱᕙᓪᓕᐊᔪᓂᒃ ᑎᑎᕋᖅᓯᒪᔪᓂᒃ 
ᓴᓇᖃᑦᑕᓚᐅᕐᒥᔪᑦ ᑐᓴᖅᑎᑦᑎᔾᔪᑕᐅᓪᓗᑎᒃ ᓄᑖᖑᔪᑦ ᑐᓴᒐᒃᓴᑦ, 
ᐊᒡᒋᖅᑐᒥᓗ ᖃᓄᐃᓕᐅᕐᓂᐊᕐᒪᖔᑕ ᐊᒻᒪᓗ ᐱᕕᒃᓴᐅᔪᓂᒃ 
ᑐᓴᐅᒪᑎᑦᑎᓪᓗᑎᒃ ᐱᔅᓇᓯᖃᖅᑐᓂᒃ ᐊᕐᓇᓂᒃ ᐊᒻᒪᓗ ᐊᕐᓇᐃᑦ 
ᓇᖕᒥᓂᖅ ᐱᔅᓇᓯᒥᒃ ᐱᒋᐊᖅᑎᑦᓯᔪᒪᒍᑎᒃ ᑐᓴᒐᒃᓴᖃᐅᕆᓪᓗᓂ.

ᑎᓯᐱᕆᐅᑎᓪᓗᒍ, 2016-ᒥ ᑲᑎᒪᓚᐅᖅᑐᑦ ᐱᓕᕆᖃᑕᐅᖁᓪᓗᒋᑦ 
ᓯᐊᒪᒃᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ ᐱᔅᓇᓯᖏᓐᓂᒃ ᐱᓕᕆᓂᐅᔪᒧᑦ 
ᑲᒪᔪᑦ ᐃᖃᓗᖕᓂ ᐅᖓᑖᓂ 20 ᑲᑎᒪᔭᖅᑐᖅᓯᒪᔪᖃᓚᐅᖅᑐᖅ 

2016-2017 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᑦ

ᐊᕐᓇᓂᒃ ᔮᓐᓄᐊᕆ 2017-ᖑᑎᓪᓗᒍ, ᐱᓕᕆᖃᑕᐅᖁᓪᓗᒋᑦ 
ᓯᐊᒪᒃᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ ᐱᔅᓇᓯᖏᓐᓂᒃ ᐱᓕᕆᓂᐅᔪᒧᑦ 
ᑲᒪᔪᑦ ᑲᑎᒪᑎᑦᓯᓚᐅᕐᒥᔪᑦ ᑰᒡᔪᐊᕐᒥ 12-ᖑᓪᓗᑎᒃ ᑲᑎᒪᔭᖅ-
ᑐᖃᑕᐅᓯᒪᔪᑦ. ᐸᐅᒃᑑᑎᒃᑯᑦ ᑭᖑᓪᓕᖅᐹᖓᓂ ᑲᑎᒪᓂᖃᓚᐅᖅᑐᖅ 
ᐱᓪᓗᒍ ᐱᓕᕆᖃᑕᐅᖁᓪᓗᒋᑦ ᓯᐊᒪᒃᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ 
ᐱᔅᓇᓯᖏᓐᓂᒃ ᐱᓕᕆᓂᐅᔪᖅ ᒫᔾᔨ, 2017-ᖑᑎᓪᓗᒍ ᑲᖏᕐᖠᓂᕐᒥ 
ᑲᑎᒪᔭᖅᑐᖃᑕᐅᓯᒪᓪᓗᑎᒃ 15-ᖑᔪᑦ ᑕᐃᑲᓂ ᑲᑎᒪᓂᕐᒥ. ᑲᑎᒪᓂᕐᒥ 
ᐱᕕᒃᓴᖃᓚᐅᖅᑐᑦ ᑲᑎᒪᑎᑕᐅᔪᓐᓇᕐᖢᑎᒃ ᐃᓄᐃᑦ ᐱᔅᓇᓯᖃᖅ-
ᑎᐅᔪᑦ ᐅᓂᒃᑳᕈᓐᓇᕐᓂᐊᕐᒪᑕ ᐃᓕᓯᒪᔭᖏᓐᓂᒃ, ᐊᑐᖅᓯᒪᔭᖏᓐᓂᒃ 
ᐊᒻᒪᓗ ᐅᖃᐅᔾᔨᒋᐊᕈᑎᒃᓴᓂᒃ, ᑐᓴᒐᒃᓴᓂᒡᓗ ᑐᓂᓯᓪᓗᑎᒃ 
ᐃᑲᔪᖅᑐᐃᔾᔪᑎᕐᒃᓴᓂᒃ ᐃᒻᒥᖕᓄᑦ ᑐᑭᒧᐊᒃᑎᑕᐅᓯᓐᓈᕐᓗᓂ 
ᓇᒧᓐᖓᐅᓂᐊᕐᒪᖔᑕ ᐱᓕᕆᐊᒃᓴᕆᔭᖏᑦ ᐱᓕᕆᖃᑕᐅᖁᓪᓗᒋᑦ 
ᓯᐊᒪᒃᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ ᐱᔅᓇᓯᖏᓐᓂᒃ ᐱᓕᕆᓂᐅᔪᑉ. 
ᐃᖅᑲᓇᐃᔭᖅᑎᑦ ᑲᑎᒪᔭᖅᑐᖃᑕᐅᓚᐅᕐᒥᔪᑦ ᑲᓇᑕᒥᐅᑕᑦ  
ᐊᕐᓇᐃᑦ ᐱᔅᓇᓯᖃᖅᑐᑦ ᑲᑎᒪᑎᑕᐅᑎᓪᓗᒋᑦ ᑐᕌᓐᑐᒥ ᓄᕕᐱᕆ 
2016-ᖑᑎᓪᓗᒍ, ᑲᔪᖏᖅᓴᐅᓚᐅᓪᓗᓂ ᐱᓕᕆᖃᑕᐅᖁᓪᓗᒋᑦ 
ᓯᐊᒪᒃᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ ᐱᔅᓇᓯᖏᓐᓂᒃ ᐱᓕᕆᓂᐅᔪᖅ, 
ᐱᓕᕆᖃᑎᒌᓚᐅᖅᑐᑦ ᐱᔅᓇᓯᐅᔪᓄᑦ ᐱᔨᑦᓯᖅᑎᔪᓂᒃ ᐊᒻᒪᓗ 
ᐃᓕᓐᓂᐊᓚᐅᖅᑐᑦ ᑲᓇᑕᓕᒫᒥ ᐱᓕᕆᐊᖑᔪᓂᒃ ᐊᒻᒪᓗ ᐱᔨᑦ-
ᓯᕈᑎᐅᔪᓂᒃ ᐃᑲᔪᖅᓯᔪᓐᓇᖅᑐᓂᒃ ᐃᓄᐃᑦ ᐱᔅᓇᓯᖁᑎᒋᔭᖏᓐᓂᒃ. 
ᐸᕐᓇᒃᐸᓪᓕᐊᓕᕐᒥᔪᑦ ᐃᓚᐅᓂᐊᕐᓂᕆᔭᖏᓐᓂᒃ 2018-ᒥ ᐅᑭᐅᖅ-
ᑕᖅᑐᕐᒥ ᓇᖕᒥᓂᖅ ᐱᓕᕆᕕᖃᖅᑐᑦ ᑕᑯᒃᓴᐅᑎᑦᓯᑎᓪᓗᒋᑦ ᐋᑐᐋᒥ.

ᐸᐅᒃᑑᑎᒃᑯᑦ ᐃᖅᑲᓇᐃᔭᖃᑎᖃᓚᐅᖅᑐᑦ ᖃᐅᔨᒪᔨᑕᕐᒥᒃ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᓴᓇᖁᓪᓗᒋᑦ ᑐᓴᐅᒪᑎᑦᑎᔾᔪᑎᒃᓴᓄᑦ 
ᐅᐸᓗᖓᐃᔭᐅᑎᐅᓂᐊᖅᑐᓂᒃ ᐱᓕᕆᖃᑕᐅᖁᓪᓗᒋᑦ ᓯᐊᒪᒃ-
ᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ ᐱᔅᓇᓯᖏᓐᓂᒃ ᐱᓕᕆᓂᐅᔪᒧᑦ 
ᐊᑐᒐᒃᓴᓂᒃ ᐊᖅᑯᑎᖃᕐᓗᑎᒃ ᐊᐱᖅᓱᖃᑦᑕᕐᓂᒃᑯᑦ ᐃᓄᐃᑦ ᐊᕐᓇᐃᑦ 
ᐱᔅᓇᓯᖃᖅᑎᖏᓐᓂᒃ ᐊᒻᒪᓗ ᐱᔅᓇᓯᓄᑦ ᐱᔨᑦᓯᖅᑎᐅᔪᓄᑦ. 
ᐅᐸᓗᖓᐃᔭᐅᑎᐅᔪᖅ ᐊᑐᖅᑕᐅᓂᐊᖅᑐᖅ ᐅᔾᔨᕈᓱᓕᖅ ᑎᑉᐹᓪ-
ᓕᖁᓪᓗᒋᑦ ᖃᐅᔨᒪᓕᖅᐹᓪᓕᖁᓪᓗᒋᓪᓗ ᐱᓕᕆᖃᑕᐅᖁᓪᓗᒋᑦ 
ᓯᐊᒪᒃᑎᕆᓂᕐᒧᑦ ᐃᓄᐃᑦ ᐊᕐᓇᐃᑦ ᐱᔅᓇᓯᖏᓐᓂᒃ ᐱᓕᕆᓂᐅᔪᒥᒃ 
ᐃᓄᐃᑦ ᓄᓇᖓᓐᓂ ᐊᒻᒪ ᑐᑭᒧᐊᒃᑎᑕᐅᓗᑎᒃ ᖃᓄᖅ ᐸᐅᒃᑑᑎᒃᑯᑦ 
ᐱᐅᓂᖅᐹᒃᑯᑦ ᑐᓂᓯᔪᓐᓇᕐᒪᖔᑕ ᓄᑖᓂᒃ ᓴᓇᕐᕈᑎᒃᓴᐅᔪᓂᒃ 
ᐊᒻᒪᓗ ᐱᓕᕆᔾᔪᑎᒃᓴᖏᓐᓂᒃ ᐱᔅᓇᓯᖃᖅᑐᑦ ᐊᕐᓇᑦ. ᐃᑲᔪᖅ-
ᑐᐃᖁᓪᓗᒋᑦ ᓯᐊᒻᒪᒃᑎᖅᑕᐅᓂᕆᔭᖓ ᐃᓄᐃᑦ ᐊᕐᓇᐃᑦ 
ᐱᔅᓇᓯᖃᖅᑐᑦ ᐱᓕᕆᔭᐅᓂᖓᓄᑦ ᐅᑭᐅᖅᑕᖅᑐᕐᒥ, ᐱᓕᕆᐊᒃ- 
ᓴᓄᑦ ᐱᓕᕆᔨᐅᔪᑦ ᐃᖅᑲᓇᐃᔭᖃᑎᖃᓚᐅᖅᑐᑦ ᑐᓴᐅᒪᑎᑦ- 
ᓯᔨᒃᑯᑦ ᑲᒻᐸᓂᖓᓐᓂᒃ ᓴᓇᓂᐊᕐᒪᑕ ᑐᓴᐅᒪᑎᑦᑎᔾᔪᑎᒃᓴᒥᒃ 
ᐱᓪᓗᐊᑕᐅᑎᑕᐅᓪᓗᓂ ᐃᓄᐃᑦ ᐱᔅᓇᓯᖃᖅᑐᑦ ᐊᕐᓇᑦ 
ᑕᑯᒃᓴᐅᑎᑦᓯᖃᑦᑕᕐᓗᑎᒃ ᑕᕐᕆᔭᒐᒃᓴᑎᒍᑦ, ᐊᑭᓐᓇᕐᒥᐅᑕᑎᒍᑦ 
ᐊᒻᒪᓗ ᑐᓴᖅᓴᐅᑎᑕᐅᖃᑦᑕᕐᓗᑎᒃ ᓈᓚᐅᑎᒃᑯᑦ. ᑐᕌᒐᒃᓴᖓ ᑕᒪᑐᒪ 

ᑐᓴᖅᑎᑦᓯᒐᓱᐊᕐᓂᐅᑉ ᒪᒃᑯᒃᑯᑦ ᐱᕕᒃᓴᖏᓐᓂᒃ ᑕᑯᑎᑕᐅᖁᓪᓗᒋᑦ 
ᓇᖕᒥᓂᖅ ᐱᓕᕆᕕᖃᕈᓐᓇᕐᓂᖏᓐᓂᒃ ᑕᑯᑎᓪᓗᒋᑦ ᓴᓐᖏᔪᒥᒃ 
ᐊᕐᓇᒥᒃ ᐱᔅᓇᓯᖃᖅᑐᒥᒃ ᐊᐅᓚᓂᖃᖅᑐᒥᒃ ᐃᓄᐃᑦ ᓄᓇᖓᓐᓂ.

ᑐᑭᓯᐅᒪᓂᖅ ᑭᓐᖒᒪᔭᖏᓐᓂᒃ ᐃᓄᐃᑦ ᐊᕐᓇᐃᑦ  
ᓄᓇᖃᖅᑐᑦ ᖃᓪᓗᓈᑦ ᓄᓇᖓᓐᓂ

ᐅᖃᓕᒫᒐᓕᐊᕆᓯᒪᔪᓂᒃ ᕿᒥᕐᕈᓂᐅᔪᖅ ᐱᔭᕇᖅᑕᐅᓚᐅᖅᑐᖅ 
ᖃᐅᔨᓴᑕᐅᓚᐅᖏᑦᑐᑦ ᑭᓱᓪᓚᕆᖕᓂᒃ ᑭᓐᖒᒪᔭᖃᕐᒪᖔᑕ, 
ᐊᒃᓱᕈᕈᑎᖃᕐᒪᖔᑕ ᐊᒻᒪᓗ ᐱᔨᑦᓯᕈᑎᓂᒃ ᐃᓚᑰᓂᖃᕐᒪᖔᑕ 
ᐃᓄᐃᑦ ᐊᕐᓇᖏᑦ ᓄᒃᑎᖅᓯᒪᔪᑦ ᖃᓪᓗᓈᑦ ᓄᓇᖓᓐᓄᑦ. 
ᐸᐅᒃᑑᑎᒃᑯᑦ ᑐᓂᔭᐅᓚᐅᖅᑐᑦ ᑮᓇᐅᔭᓂᒃ $150,000 
ᐃᓄᓕᕆᔨᑐᖃᒃᑯᓐᓂᑦ ᐱᓕᕆᐊᖃᕐᓂᐊᕐᒪᑕ ᐊᑕᐅᓯᕐᒥ  
ᐊᕐᕌᒍᒥ ᖃᐅᔨᓴᐃᓗᑎᒃ ᖃᓄᑎᒋ ᑭᓐᖒᒪᔭᖃᕐᒪᖔᑕ ᐃᓄᐃᑦ 
ᐊᕐᓇᖏᑦ ᖃᓪᓗᓈᑦ ᓄᓇᖓᓐᓂ ᓄᓇᖃᖅᑐᑦ. ᐱᓕᕆᓂᐅᔪᖅ 
ᐃᔨᒋᓂᖅᓴᐅᓚᐅᖅᑐᖅ ᐊᐱᖅᓱᖅᑕᐅᑲᑕᒡᖢᑎᒃ ᐃᓄᐃᑦ ᐊᕐᓇᖏᑦ 
ᐊᒻᒪᓗ ᐱᔨᑦᓯᖅᑎᐅᔪᑦ ᐅᔾᔨᕈᓱᓕᖅᑎᑦᓯᕚᓪᓕᖁᓪᓗᒋᑦ ᐊᒻᒪ 
ᑐᑭᓯᕚᓪᓕᖅᑎᑦᓯᖁᓪᓗᒋᑦ ᑭᓐᖒᒪᔭᐅᔪᓂᒃ, ᐊᒃᓱᕈᕈᑎᒋᔭᐅᔪᓂᒃ 
ᐊᒻᒪᓗ ᐱᔨᑦᓯᕈᑎᓄᑦ ᐃᓚᑰᓂᕆᔭᖏᓐᓂᒃ ᐃᓄᐃᑦ ᐊᕐᓇᖏᓐᓄᑦ 
ᓄᓇᖃᖅᑐᓄᑦ ᖃᓪᓗᓈᑦ ᓄᓇᖓᓐᓂ ᓵᓐᖓᔭᐅᕙᒃᑐᓂ. 
ᖃᐅᔨᓴᐃᓂᐅᔪᖅ ᐊᑐᖅᑕᐅᓪᓗᓂ ᓴᓇᔾᔪᑕᐅᓚᐅᖅᑐᖅ 
ᐱᓕᕆᖃᑎᒌᖕᓂᕐᒧᑦ ᐱᓕᕆᓂᐅᔪᒧᑦ ᐊᐅᔭᖓᓂ 2016 ᑕᐃᔭᐅᔪᖅ 
ᐱᓕᕆᖃᑎᒋᔭᐅᓂᖏᑦ ᐃᓄᐃᑦ ᐊᕐᓇᐃᑦ ᓄᓇᖃᖅᑐᑦ ᖃᓪᓗᓈᑦ 
ᓄᓇᖓᓐᓂ ᐊᑐᖅᑕᐅᓪᓗᓂ UAS. ᖃᐅᔨᓴᐃᓂᖃᓚᐅᖅᑐᑦ 
ᑕᓪᓕᒪᓂ ᓄᓇᓕᖅᐸᐅᔭᓂ ᖃᓪᓗᓈᑦ ᓄᓇᖓᓐᓂ ᓄᓇᖃᕐᕕᐅᔪᓂ 
ᐃᓄᒋᐊᖕᓂᖅᐹᕐᓄᑦ ᐃᓄᖕᓄᑦ: ᐋᑐᐋ, ᒪᓐᑐᕆᐅᓪ, ᑐᕌᓐᑐ, 
ᐅᐃᓂᐸᐃᒃ ᐊᒻᒪᓗ ᐃᑦᒪᓐᑕᓐ, ᖃᐅᔨᓴᐃᔨ ᐃᖅᑲᓇᐃᔭᖃᑎᖃᕐ- 
ᖢᓂ ᖃᓂᒋᓪᓗᒋᑦ ᓄᓇᖃᖅᑐᑦ ᐃᐃᓄᑦ ᖃᓪᓗᓈᑦ ᓄᓇᖓᓐᓂ 
ᐱᓕᕆᖃᑕᐅᓂᕆᔭᖏᓐᓂᒃ ᓄᓇᓕᖕᓂ.

ᐃᓚᒋᒃᑲᓐᓂᕐᖢᓂᐅᒃ ᑭᖑᓪᓕᖅᐹᕐᒥ ᐅᓂᒃᑳᓕᐊᑦ, ᖃᐅᔨᔭᐅᔪᑦ 
ᐱᓕᕆᐊᒥ ᐱᖃᓯᐅᔾᔭᐅᓯᒪᕗᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᒃᑯᑦ ᐊᒻᒪ 
ᖃᕆᓴᐅᔭᒃᑯᑦ ᑲᑎᑦᑕᕐᕕᐅᔪᓂ ᑕᑯᒃᓴᐅᓪᓗᑎᒃ ᐱᓕᕆᐊᑦ, ᐊᒻᒪᓗ 
ᐊᒥᖅᑳᒐᒃᓴᑦ ᖃᕆᑕᐅᔭᒃᑯᑦ ᑎᑎᕋᐅᔭᖅᓯᒪᔪᑦ ᓇᓗᓇᐃᕆᔪᑦ, 
ᐊᑭᓐᓇᕐᒥᐅᑕᑦ ᐊᒻᒪᓗ ᑲᔪᖏᖅᓴᐅᑎᑦ ᖃᐅᔨᔭᐅᔪᓂᓐᖔᖅᑐᑦ 
ᖃᐅᔨᓴᐃᓂᕐᒥᑦ ᐃᓄᖕᓂᒃ ᓄᓇᖃᖅᑐᓂᒃ ᑲᓇᑕᒥ ᐊᒻᒪᓗ ᑕᖃᒃ-
ᑯᓇᓐᖔᖅᑐᓂᑦ. ᑭᖑᓪᓕᖅᐹᕐᒥ ᖃᐅᔨᓴᐃᓂᕐᒧᑦ ᐅᓂᒃ ᑳᓕᐊᖑᔪᖅ 
ᑕᖅᑲᒃᑯᓄᖓ ᓴᖅᑭᑕᐅᓂᐊᖅᑐᖅ ᑎᓕᐅᕆᔾᔪᑕᐅᓂᐊᖅᑐᖅ 
ᐊᔾᔨᒌᖏᑦᑐᓄᑦ ᒐᕙᒪᐅᔪᓄᑦ ᓴᓇᖁᓪᓗᒋᑦ ᐱᓕᕆᐊᒃᓴᓂᒃ ᐊᒻᒪᓗ 
ᐱᔨᑦᓯᕈᑎᒃᓴᓂᒃ ᑭᐅᓯᓯᒪᔪᓂᒃ ᑭᓐᖒᒪᔭᖓᓐᓂᒃ ᐃᓄᐃᑦ ᐊᕐᓇᖏᑕ 
ᓄᓇᖃᖅᑐᑦ ᑲᓪᓗᓈᑦ ᓄᓇᖓᓐᓂ. 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ

ᐃᓕᓴᐃᔨᖃᕐᓂᖅ ᐃᑲᔪᖅᑐᐃᔨᒥᒃ ᐃᓄᐃᑦ ᐊᕐᓇᖏᓐᓄᑦ

ᐸᐅᒃᑑᑎᑦ ᑐᓂᔭᐅᓚᐅᖅᑐᑦ ᐃᓕᓴᕆᔭᐅᓯᒪᔪᑦ ᐊᕐᓇᐃᑦ 
ᑲᑐᔾᔨᖃᑎᒌᖏᓐᓂᑦ ᑲᓇᑕᒥ ᑮᓇᐅᔭᖅᑐᕈᑎᒃᓴᓂᒃ $300,000-ᓂᒃ 
ᐊᑐᖅᑕᐅᓂᐊᖅᑐᓂᒃ ᐊᕐᕌᒍᓄᑦ ᐱᖓᓱᓄᑦ, ᖃᐅᔨᓴᐃᔾᔪᑕᐅᓗᑎᒃ 
ᐊᒻᒪ ᓯᐊᒻᒪᒃᑎᕆᔾᔪᑕᐅᓗᑎᒃ ᐃᓕᓴᐃᔨᖃᕐᓂᖅ ᐃᑲᔪᖅᑐᐃᔨᒥᒃ 
ᐱᓕᕆᐊᖃᕐᓂᐅᔪᖅ ᐃᓄᐃᑦ ᐊᕐᓇᖏᓐᓄᑦ ᑐᕌᖓᔪᖅ ᐱᔅᓇᓯᖃᖅ-
ᑐᓄᑦ ᐅᕝᕙᓘᓐᓃᑦ ᐱᔅᓇᓯᑖᕈᒪᔪᓄᑦ. ᑐᒡᓕᐊᓂ ᐊᕐᕌᒍᒥ 
ᐱᓕᕆᐊᖑᔪᒥ (2016-17) ᐃᔨᒋᓂᖅᓴᐅᓚᐅᖅᑐᑦ ᓴᓇᓂᕐᒥᒃ 
ᐃᑲᔪᖅᑐᐃᔾᔪᑎᒃᓴᓂᒃ ᐃᓕᓴᐃᑎᓪᓗᒋᑦ ᐃᔾᔪᐊᒐᒃᓴᒥᒃ ᐊᑐᕐᓗᒋᑦ 
ᑭᓐᖒᒪᔭᐅᔪᓂᑦ ᖃᐅᔨᓴᐃᓂᐅᓚᐅᖅᑐᓂᑦ ᑭᓱᓂᒃ ᐊᒃᓴᕉᓴᒍᑎᖃᕐ-
ᒪᖔᑕ ᐊᒻᒪ ᑭᓱᓂᒃ ᑐᓗᖅᑕᕈᑎᖃᕐᒪᖔᑕ ᐃᓄᐃᑦ ᐊᕐᓇᐃᑦ 
ᐱᔅᓇᓯᖃᖅᑎᐅᔪᑦ ᑕᒪᓐᓇ ᐱᓕᕆᔭᐅᓚᐅᖅᑐᖅ ᐊᕐᕌᒎᒧᑦ 
ᐊᑕᐅᓯᕐᒧᑦ. ᑕᐃᒪᓕ ᓴᓇᔭᐅᒃᐸᑕ, ᐃᑲᔪᕈᑎᒃᓴᓄᑦ ᐃᔾᔪᐊᒐᒃᓴᑦ 
ᐊᑐᖅᑕᐅᔪᓐᓇᖅᑐᑦ ᐆᒃᑐᕋᖅᑕᐅᓂᐊᖅᑐᑦ ᐊᑐᓂ ᐊᒡᒍᖅᑐᖅ-
ᓯᒪᓂᖏᓐᓂ ᐃᓄᐃᑦ ᓄᓇᖏᓐᓂ. ᐃᓱᓕᑉᐸᑦ ᒫᔾᔨ 31, ᐸᐅᒃ- 
ᑑᑎᒃᑯᑦ ᐆᒃᑐᕋᐃᓯᒪᓕᕇᕋᔭᖅᑐᑦ ᐊᒻᒪ ᖃᐅᔨᓴᐃᓯᒪᓕᕇᕐᓗᑎᒃ 
ᐆᒃᑐᕋᐅᑕᐅᓯᒪᔪᒥᒃ ᐃᑲᔪᖅᓯᔾᔪᑎᒧᑦ ᐃᔾᔪᐊᒐᒃᓴᐅᔪᓂᒃ.

ᑐᑭᒧᐊᒃᑎᑕᐅᓪᓗᑎᒃ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓄᑦ, 
ᑎᓴᒪᐅᔪᑦ ᓄᓇᓕᑦ ᓂᕈᐊᖅᑕᐅᓚᐅᖅᑐᑦ ᐆᒃᑐᕋᐃᕕᐅᓂᐊᕐᒪᑕ 
ᖃᐅᔨᓴᖅᑕᐅᓯᓐᓈᕐᓗᓂ ᐃᑲᔪᖅᑐᐃᔾᔪᑎᓄᑦ ᐃᔾᔪᐊᒐᒃᓴᓕᐊᖑᓯᒪᔪᑦ: 
ᐃᓄᕕᖕᒥ, ᑲᖏᕐᖠᓂᕐᒥ, ᐃᓄᒡᔪᐊᕐᒥ ᐊᒻᒪᓗ ᓇᐃᓂᒥ. ᑖᒃᑯᐊ 
ᓄᓇᓕᐅᔪᑦ ᓂᕈᐊᖅᑕᐅᓚᐅᖅᑐᑦ ᐃᓚᐅᑎᑕᐅᖁᓪᓗᒋᑦ ᐊᕐᓇᐃᑦ 
ᑭᖑᓂᑦᑎᓐᓂ ᐃᓚᐅᔪᓐᓇᖅᓯᓚᐅᖏᑦᑐᑦ ᐸᐅᒃᑑᑎᒃᑯᑦ ᓇᖕᒥᓂᖅ 
ᐱᓕᕆᕕᖃᕐᓂᕐᒧᑦ (ᐱᔅᓇᓯᖃᕐᓂᕐᒧᑦ) ᐱᓕᕆᐊᖃᖅᑎᓪᓗᒋᑦ. 
ᓄᓇᓕᐅᔪᑦ ᓂᕈᐊᖅᑕᐅᓚᐅᖅᑎᓪᓗᒋᑦ, ᐸᐅᒃᑑᑎᒃᑯᑦ ᐃᖅᑲᓇᐃᔭᖅ-
ᑎᑖᕈᓐᓇᖅᓯᓚᐅᖅᑐᑦ ᐃᑲᔪᖅᑐᐃᔨᐅᓂᐊᖅᑐᓂᒃ ᐊᒻᒪᓗ ᐃᑲᔪᖅ-
ᑐᖅᑕᐅᓂᐊᖅᑐᓂᒃ ᐊᑐᕐᖢᑎᒃ ᑕᑕᑎᕆᐊᓕᖕᓂᒃ ᑎᑎᕋᕆᐊᓕᖕᓂᒃ 
ᖃᕆᓴᐅᔭᒃᑯᑦ ᐱᒐᓱᐊᖃᑕᐅᔪᒪᔪ ᑐᒃᓯᕋᐅᑎᓕᐊᖏᓐᓂᒃ. ᑖᒃᑯᐊ 
ᐆᒃᑐᕋᐅᑎᓕᐊᖑᔪᑦ ᐃᑲᔪᖅᑐᐃᔾᔪᑎᓄᑦ ᐃᔾᔪᐊᒐᒃᓴᓕᐊᖑᔪᑦ 
ᑐᓐ ᖓᕕᖃᓚᐅᖅᑐᑦ ᐱᔭᐅᓚᐅᖅᑐᑦ ᐃᑲᔪᖅᑐᐃᔾᔪᑕᐅᓚᐅᖅᑐᓂᒃ 
ᑭᓐᖒᒪᔭᐅᔪᓂᒃ ᖃᐅᔨᓴᐃᓂᖃᖅᑎᓪᓗᒋᑦ ᐊᕐᕌᒍᒥ ᓯᕗᓪᓕᖅᐹᕐᒥ 
ᑕᒪᓐᓇ ᐱᓕᕆᔭᐅᓕᖅᑎᓪᓗᒍ. ᐱᓕᕆᕕᖕᒥ ᐃᖅᑲᓇᐃᔭᖅᑎᐅᔪᑦ 
ᑎᑎᕋᓚᐅᖅᑐᑦ ᐆᒃᑐᕋᐅᑎᓕᐅᕐᖢᑎᒃ ᐃᑲᔪᖅᑐᐃᔾᔪᑎᒃᓴᓄᑦ 
ᐃᔾ ᔪᐊᒐᒃᓴᐅᔪᓂᒃ ᐊᒻᒪ ᖃᓄᐃᓕᐅᕆᐊᖃᕐᒪᖔᑕ ᐃᑲᔪᖅ ᑐᐃᔾ-
ᔪᑎᐅᔪᑦ ᐃᓚᐅᔪᓄᑦ ᐱᓕᕆᐊᒧᑦ ᐃᑲᔪᖅᑕᐅᖁᓪᓗᒋᑦ ᓇᓗᓇᐃᖅ-
ᓯᒐᓱᐊᖅᑎᓪᓗᒋᑦ ᓇᖕᒥᓂᖅ ᐱᓕᕆᕕᖓᑕ ᑐᕌᒐᒃᓴᖏᓐᓄᑦ 
ᐊᑐᕐ ᓗᒋᑦ ᐱᓕᕆᔭᐅᔪᒪᔪᑦ ᐃᖅᑲᓇᐃᔭᖃᑎᒋᔭᐅᓗᓂ ᑖᓐᓇ 
ᐃᑲᔪᖅᑐᐃᔨᐅᔪᖅ.

ᑎᓯᐱᕆ, 2016-ᖑᑎᓪᓗᒍ, ᐃᖅᑲᓇᐃᔭᖅᑎᑦ ᑐᓂᓯᓚᐅᖅᑐᑦ 
ᐃᓕᓴᐃᔨᖃᕐᓂᕐᒧᑦ ᐃᑲᔪᖅᑐᐃᔨᒥᒃ ᐱᓕᕆᐊᖃᕐᓂᕐᒧᑦ 

ᐃᔾᔪᐊᒐᒃᓴᒥᒃ ᓇᐃᓂᒥ 12-ᖑᔪᓄᑦ ᐃᓚᐅᔪᓄᑦ, ᐱᖃᓯᐅᑎᓪᓗᒋᑦ 
ᐊᕐᓇᐃᑦ ᐃᓚᐅᔪᒪᔪᑦ ᐃᑲᔪᖅᑐᐃᔨᐅᓂᐊᕐᓗᑎᒃ ᐃᑲᔪᖅ-
ᑕᐅᔭᕆᐊᖃᖅᑐᓂᒃ. ᑕᐃᒪᓐᖓᓂᑦ, 6-ᖑᔪᓂᒃ ᐱᓕᕆᖃᑎᒌᖕ-
ᓂᐊᖅᑐᓂᒃ ᐋᖅᑭᒡᓯᓯᒪᓕᖅᑐᑦ ᐊᒻᒪᓗ ᓇᐅᑦᑎᖅᓱᐊᕆᔭᐅᓕᖅᑐᑦ 
ᐱᓕᕆᐊᒧᑦ ᐃᖅᑲᓇᐃᔭᖅᑎᐅᔪᓄᑦ. ᔮᓐᓄᐊᕆ, 2017-ᖑᑎᓪᓗᒍ, 
ᐃᖅᑲᓇᐃᔭᖅᑎᑦ ᐃᓕᓴᐃᔾᔪᑎᖃᓚᐅᖅᑐᑦ ᐃᑲᔪᖅᑐᐃᔾᔪᑎᒃᓴᒧᑦ 
ᐱᓕᕆᐊᖑᔪᒥᒃ ᐃᔾᔪᐊᒐᒃᓴᓕᐊᖑᓯᒪᔪᒥᒃ ᐃᓄᒡᔪᐊᕐᒥ ᐊᒻᒪ ᒫᔾᔨ 
2017-ᖑᑎᓪᓗᒍ, ᐃᖅᑲᓇᐃᔭᖅᑎᑦ ᑐᓂᓯᓚᐅᖅᑐᑦ ᓄᑖᒥᒃ 
ᐱᓕᕆᐊᒃᓴᒧᑦ ᐃᔾᔪᐊᒐᒃᓴᓂᒃ ᑲᖏᕐᖠᓂᕐᒥ ᐊᒻᒪᓗ ᐆᒃᑐᕋᖅ-
ᑕᐅᓚᐅᖅᑐᖅ ᐱᓕᕆᔨᐅᖃᑎᒌᖑᔪᑦ ᐃᑲᔪᖅᑐᐃᓂᕆᔭᖏᓐᓂᒃ 
ᐊᑐᓐᖏᖔᕐᓘᑎᒃ ᐊᑐᖅᑕᐅᒐᔪᓚᐅᖅᓯᒪᔪᒥᒃ ᐃᑲᔪᖅᑐᐃᔾᔪᑎᓂᒃ 
ᐃᓕᓴᐃᔾᔪᑕᐅᕙᓚᐅᖅᑐᓂᒃ. ᑐᕌᒐᒃᓴᖓᓕ ᑕᑯᓐᓇᖃᑦᑕᐅᑎᓪᓗᑎᒃ 
ᐃᓕᓴᐃᓂᖅ ᑲᑎᒪᓪᓗᑎᒃ ᐊᑐᓂ ᓄᓇᓕᖕᓂ ᐊᑐᖅᑕᐅᓗᓂ 
ᓴᖅᑭᑦᑎᔾᔪᑕᐅᓂᐊᕐᒪᑦ ᐱᓕᕆᕕᖃᖅᑐᖅ ᐊᒻᒪᓗ ᐃᓕᓴᐃᔨᒋᓂᐊᖅ-
ᑕᖓᓂᒃ ᐋᖅᑭᒡᓱᐃᓗᑎᒃ, ᐅᖃᐅᓯᖃᕐᓗᑎᒃ ᓂᕆᐅᒋᔭᐅᔪᓂᒃ ᐊᒻᒪᓗ 
ᐋᖅᑭᒡᓱᐃᓗᑎᒃ ᑐᕌᒐᒃᓴᕆᔭᖏᓐᓂᒃ ᐊᑐᓂ ᐃᓕᓴᖅᑕᐅᓂᖓᓄᑦ 
ᐱᓕᕆᖃᑎᒌᖕᓂᐅᓂᐊᖅᑐᒥ. ᒪᕐᕉᖕᒥᔫᒃ ᐱᔅᓇᓯᐅᔫᒃ ᐃᖃᓗᖕᓂ 
ᐊᑎᓕᐅᖅᓯᒪᓕᖅᑐᑦ ᐃᓕᓴᖅᑕᐅᔪᒪᓪᓗᑎᒃ ᐱᓕᕆᐊᑎᒍᑦ 
ᑖᒃᑯᑎᒎᓇᖅ ᐊᒻᒪᓗ ᐃᖅᑲᓇᐃᔭᖅᑎᑦ ᐋᖅᑭᒡᓱᐃᕙᓪᓕᐊᓕᖅᑐᑦ 
ᓇᓕᐊᖕᓄᑦ ᐃᓕᓴᖅᑕᐅᓗᑎᒃ ᐊᑲᐅᒐᔭᕐᒪᖔᑦ.

ᑖᓐᓇ ᐱᓕᕆᓂᕆᔭᐅᔪᖅ ᐱᔨᑦᓯᕈᑕᐅᓂᐊᕐᒥᔪᖅ ᐃᓅᕕᖕᒥ ᐊᕐᕌᒍ 
ᐱᒋᐊᓕᓵᖅᐸᑦ. ᑭᖑᓪᓕᖅᐹᕐᒥ ᖃᐅᔨᓴᐃᓕᖅᐸᑕ ᐆᒃᑐᕋᐅᑎᓕᐊᒥᒃ 
ᐃᑲᔪᖅᑐᐃᔨᒥᒃ ᐃᓕᓴᐃᔨᖃᕐᓂᕐᒧᑦ ᐃᔾᔪᐊᒐᒃᓴᓕᐊᖑᔪᒥᒃ, 
ᐃᖅᑲᓇᐃᔭᖅᑎᑦ ᐱᓕᕆᐊᖃᕐᓂᐊᖅᑐᑦ ᐃᖅᑲᓇᐃᔭᖃᑎᒋᓗᒍ 
ᖃᐅᔨᓴᐃᓂᕐᒧᑦ ᖃᐅᔨᒪᔨᑕᐅᔪᖅ ᖃᐅᔨᓴᖅᑕᐅᑎᓪᓗᒍ ᐊᒻᒪ 
ᑭᖑᓪᓕᖅᐹᕐᒥ ᐆᒃᑐᕋᖅᑕᐅᑎᓪᓗᒍ ᐃᑲᔪᖅᑎᖃᕐᓂᕐᒧᑦ 
ᐃᓕᓴᐃᔨᖃᕐᓗᓂ ᐃᔾᔪᐊᒐᒃᓴᒧᑦ ᐱᓕᕆᐊᖑᔪᒥᒃ.

ᓱᕈᓯᓛᑦ ᐃᓕᓴᖅᑕᐅᓂᖏᓐᓄᑦ 
ᐊᒻᒪ ᓱᕈᓯᕐᓂᒃ ᐸᖅᑭᒡᖠᕐᓂᕐᒧᑦ 
ᑲᒪᔾᔪᑎᒃᓴᓄᑦ ᐋᖅᑭᒡᓱᖅᓯᒪᓂᖅ

ᐸᐅᒃᑑᑎᒃᑯᑦ, ᐱᓕᕆᖃᑎᒋᓪᓗᓂᒋᑦ 
ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ 
ᑐᓐᖓᓱᒡᕕᖓᑦ ᐃᓄᐃᑦ, 
ᑐᓂᓯᓯᒪᓕᖅᑐᑦ ᑐᒃᓯᕋᐅᑎᒥᒃ 
ᑲᑐᔾᔨᓪᓗᑎᒃ ᐃᖅ ᑲᓇᐃᔭᕐᓂᕐᒧᑦ ᐊᒻᒪ 
ᐃᓅᓯᓕᕆᓂᕐᒧᑦ ᐱᕙᓪ ᓕᐊᑎᑦᓯᓂᕐᒧᑦ 
ᑲᓇᑕᒥ ᐱᓕᕆᕕᖓᓐᓄᑦ 
ᐱᓕᕆᐊᖃᖁᓪᓗᒋᑦ ᑲᓇᑕᓕᒫᒥ 

ᑐᓴᕋᓱᐊᕐᓂᕐᒥᒃ ᐱᔾᔪᑎᒋᓪᓗᒍ ᓱᕈᓯᓛᓂᒃ ᐃᓕᓴᐃᓂᖅ ᐊᒻᒪ 
ᐸᐃᕆᕕᖃᕐᓂᖅ ᐃᓄᐃᑦ ᓄᓇᖓᓐᓂ. ᑖᒃᑯᐊ ᐱᖓᓱᑦ ᑎᒥᐅᔪᑦ 
ᐱᓕᕆᖃᑎᒌᖕᓂᐊᖅᑐᑦ ᓴᓇᓂᐊᕐᒪᑕ ᐃᓕᓴᐃᔨᒧᑦ ᐊᑐᖅ ᑕᐅᖃᑦ-
ᑕᕐᓂᐊᖅᑐᓂᒃ ᐋᖅᑭᒡᓱᐃᑎᓪᓗᒋᑦ ᑐᓴᕋᓱᐊᕈᑎᒃᓴᓂᒃ ᐊᒻᒪᓗ 
ᑲᑐᔾᔨᓗᑎᒃ ᓴᓇᓂᐊᖅᑐᑦ ᑭᖑᓪᓕᖅᐹᖅᓯᐅᑎᒥᒃ ᐅᓂᒃᑳᓕᐊᓂᒃ. 
ᐃᓚᒋᓪᓗᓂᐅᒃ ᑐᒃᓯᕋᐅᑎᓕᐊᑦ, ᐸᐅᒃᑑᑎᒃᑯᑦ ᑲᒪᓂᐊᖅᑐᑦ ᑲᓇᑕᒥ 
ᑐᓴᕋᓱᐊᕐᓂᕐᒥᒃ ᐃᓄᐃᑦ ᐊᕐᓇᖏᓐᓂᒃ ᓯᕗᒧᐊᒃᑎᑕᐅᑦᑎᐊᖁᓪᓗᒍ 
ᐊᕐᓇᐃᑦ ᐃᓱᒪᒋᔭᖏᑦ. ᐸᐅᒃᑑᑎᒃᑯᑦ ᑲᑎᒪᖃᑕᐅᓂᐊᕐᒥᔪᑦ ᑎᓴᒪᓂ 
ᐊᒡᒍᖅᑐᖅᓯᒪᓂᕐᒥ ᑐᓴᕋᓱᐊᕐ ᓂᖃᕐ ᓗᑎᒃ ᖃᑎᒪᑎᑦᓯᓕᖅᐸᑕ 
ᐃᓄᐃᑦ ᑕᐱᕇᑦ ᑲᓇᑕᒥ. ᐱᓕᕆᔭᐅᔪᖅ ᑕᒪᑐᒧᖓ 
ᐱᔭᕇᑕᐅᓂᐊᖅᑐᖅ ᑎᑭᑉᐸᑦ ᑎᓯᐱᕆ 2017.

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑐᐊᒐᖅ  
ᐊᒻᒪᓗ ᐱᓕᕆᐊᓐᖑᖅᑎᑕᐅᓯᒪᔪᑦ

ᐸᐅᒃᑑᑎᒃᑯᑦ ᑲᔪᓯᑎᑦᓯᕗᑦ ᐱᓕᕆᓂᕐᒥᒃ ᓯᕗᒃᑲᖅᑕᖅᑎᐅᓪᓗᑎᒃ 
ᓴᓇᑎᓪᓗᒋᑦ ᐃᓄᖕᓄᑦ ᑐᕌᖓᔪᓂᒃ ᐋᓐᓂᐊᖅᑐᓕᕆᓂᕐᒧᑦ 
ᖃᐅᔨᒪᔾᔪᑎᒃᓴᐅᓂᐊᖅᑐᓂᒃ ᐊᒻᒪᓗ ᐱᓕᕆᔾᔪᑎᐅᔪᓂᒃ ᐃᓄᐃᑦ 
ᐊᕐᓇᖏᓐᓄᑦ. ᑮᓇᐅᔭᑭᒃᓴᖅᑐᖅ ᓱᓕ ᑖᓐᓇ ᐱᓕᕆᐊᖑᔪᖅ ᐊᒻᒪ 
ᐊᕐᕌᒍᓂ ᐅᓄᖅᑐᓂ ᐊᓂᒍᖅᑐᓂ, ᐸᐅᒃᑑᑎᒃᑯᑦ ᐱᓕᕆᐊᕆᔭᖏᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᐃᓴᖕᓂᖅᓴᐅᓚᐅᖅᑐᑦ ᐊᕐᕌᒍᐃᑦ 
ᐊᓯᖏᑦ ᑕᑯᓐᓇᕐᓗᒋᑦ. ᐊᓱᕈᕐᓇᖅᑐᖃᕋᓗᐊᖅᑎᓪᓗᒍ, ᐸᐅᒃᑑᑎᒃᑯᑦ 
ᓴᓇᔪᓐᓇᐃᓐᓇᓚᐅᖅᑐᑦ ᐊᒻᒪᓗ ᐱᔨᑦᓯᕈᑎᖃᕈᓐᓇᐃᓐᓇᓚᐅᖅᑐᑦ 
ᓴᓐᖏᔪᓂᒃ ᐃᑲᔪᕐᓂᖃᖅᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ 
ᓇᓚᒎᖅᑐᒃᑯᑦ ᓴᖅᑭᑦᑐᖃᖃᑦᑕᕐᖢᓂ ᐋᓐᓂᐊᖃᖏᓐᓂᖅᓴᐅᖁᓪᓗᒋᑦ 
ᐃᓄᐃᑦ ᐊᕐᓇᖏᑦ ᐊᒻᒪᓗ ᐃᓚᒌᔭᖏᑦ.

ᐃᓄᖕᓄᑦ ᑐᕌᖓᔪᑦ ᑳᓐᓱᓕᕆᓂᕐᒧᑦ ᐱᓕᕆᐊᖑᔪᖅ

ᐸᐅᒃᑑᑎᒃᑯᑦ ᑲᔪᓯᑎᑦᓯᓯᒪᕗᑦ ᐱᓕᕆᖃᑎᖃᕐᓂᕐᒥᖕᓂᒃ ᑲᓇᑕᒥᐅᑕᑦ 
ᑳᓐᓱᓕᕆᕐᓂᒧᑦ ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᒋᓪᓗᓂᔾᔪᒃ 
ᑕᐃᔭᐅᔪᒥᒃ “ᐃᓅᓯᓐᓂ ᐊᖅᑯᓵᖅᑕᕋ” ᑳᓐᓱᓕᕆᓂᕐᒧᑦ ᐱᓕᕆᔭᐅᔪᒥ. 
ᑕᒪᑐᒧᖓ ᐱᓕᕆᐊᖑᔪᖅ ᐊᒃᓱᐊᓗᒃ ᐃᑲᔪᖅᑕᐅᑦᑎᐊᖅᓯᒪᔪᖅ 
ᑮᓇᐅᔭᖃᖅᑎᑦᓯᓪᓗᑎᒃ ᐅᑯᐊ Jaguar-Land Rover-ᑯᑦ ᑲᓇᑕᒥ. 
ᑐᕌᒐᒃᓴᖏᑦ ᐱᓕᕆᐊᖑᔪᑉ ᐅᑯᐊᖑᔪᑦ (i) ᖃᐅᔨᒪᓕᖅᐹᓪᓕᖁᓪᓗᒋᑦ 
ᑳᓐᓲᑉ ᒥᒃᓵᓄᑦ; (ii) ᐱᐅᓯᒋᐊᖁᓪᓗᒋᑦ ᑐᓴᐅᒪᖃᑎᒌᖕᓂᕆᔭᖏᑦ 
ᐃᓄᐃᑦ ᑳᓐᓱᖃᖅᑐᑦ ᐊᒻᒪᓗ ᖃᓪᓗᓈᑦ ᓘᒃᑖᑦ; ᐊᒻᒪᓗ (iii) 
ᐱᐅᓯᒋᐊᖅᑕᐅᖁᓪᓗᒋᑦ ᐃᑲᔪᖅᑐᐃᔾᔪᑎᓄᑦ ᐱᔨᑦᓯᕈᑎᐅᔪᑦ ᐊᒻᒪᓗ 

ᑲᔪᖏᖅᓴᐃᖁᓪᓗᒋᑦ ᐃᓱᒪᒃᑯᑦ ᖃᓄᐃᖏᑦᓯᐊᕐᓂᕐᒥᒃ ᑕᐃᒃᑯᐊ 
ᐃᓄᐃᑦ ᐃᓱᒪᓕᕆᔭᐅᔭᕆᐊᖃᕐᓗᑎᒃ ᓇᓗᓇᐃᖅᑕᐅᓯᒪᔪᑦ.

ᐊᕐᕌᒍᒥ ᐊᓂᒍᖅᑐᒥ ᐸᐅᒃᑑᑎᒃᑯᑦ ᓴᖅᑭᑦᑎᓚᐅᖅᑐᑦ 
ᓄᑖᒍᓂᖅᐹᖑᔪᒥᒃ ᑳᓐᓱᓕᕆᓂᕐᒧᑦ ᐃᑲᔪᖅᑐᐃᔾᔪᑎᒥᒃ, ᐃᓅᓯᓐᓂ 
ᐊᖅᑯᓵᖅᑕᒃᑲᒥᒃ ᑕᐃᔭᔪᖅ. ᑖᓐᓇ ᐱᖃᓯᐅᔾᔨᓯᒪᔪᖅ ᒪᕐᕉᖕᓂᒃ 
ᐅᖃᓕᒫᒐᒃᓴᖏᓐᓂᒃ ᐃᓄᐃᑦ ᑳᓐᓱᖃᖅᑐᑦ ᐃᓅᓕᓴᖅᑕᐅᔪᑦ, 
ᐱᖃᓯᐅᑎᓯᒪᓪᓗᑎᒃ ᐃᓗᐊᓂ ᐃᒻᒥᒧᑦ ᐱᓕᕆᔾᔪᑎᒃᓴᒥ. ᑖᓐᓇ 
ᓯᕗᓪᓕᖅᐹᖅ ᐅᖃᓕᒫᒐᖅ ᑐᓴᒐᒃᓴᖃᐅᓚᐅᖅᑐᖅ ᑳᓐᓲᑉ ᒥᒃᓵᓄᑦ 
ᐱᖃᑖ ᐅᖃᓕᒫᖔᖅ ᒪᒃᐱᒐᖃᓚᐅᖅᑐᖅ ᓘᒃᑖᓕᐊᕐᕕᒃᓴᖓᓄᑦ 
ᑎᑎᕋᕐᕕᒃᓴᓂᒃ, ᐅᖄᓚᕕᒃᓴᓄᑦ ᑐᓴᒐᒃᓴᑦ ᐊᒻᒪ ᑎᑎᕋᕐᕕᒃᓴᖃᕐᖢᓂ 
ᑖᓐᓇ ᑳᓐᓱᖃᖅᑐᖅ ᓇᖕᒥᓂᖅ ᑎᑎᕋᕈᓐᓇᕐᓂᐊᕐᒪᑦ ᐊᑐᖅᐸᓪ-
ᓕᐊᔭᖏᓐ ᓂᒃ ᐊᖅᑯᓵᖅᐸᓪᓕᐊᔭᖓᓂ ᐃᓅᓯᖓᓂ. ᑖᒃᑯᐊ 
ᐅᖃᓕᒫᒐᐃᑦ ᐅᓄᖅᑐᐃᖅᓱᕐᖢᑎᒃ ᐋᖅᑭᒋᐊᖅᑕᐅᖃᑦᑕᓚᐅᖅᑐᑦ 
ᐊᑐᖅᑕᐅᓪᓗᑎᒃ ᐅᖃᐅᑕᐅᓯᒪᔪᑦ ᐅᖃᐅᔾᔨᒋᐊᖅᑎᑦ 
ᑲᑎᒪᔨᕋᓛᖏᓐ ᓂᑦ, ᐸᐅᒃᑑᑎᒃᑯᑦ ᐊᒻᒪᓗ ᑲᓇᑕᒥᐅᑕᑦ 
ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᖏᑦ. ᕿᒥᕐᕈᓇᒃᑕᐅᖃᑦᑕᓚᐅᖅᑐᖅ 
ᐃᓅᓕᓴᐃᔨᑦ ᑕᐃᒎᓯᖏᑦ ᐊᒻᒪᓗ ᖃᐅᑕᒫᖅᓯᐅᑎᑦ ᑕᐃᒎᓯᐅᔪᑦ 
ᐅᖃᐅᓯᖏᑦ ᐊᑐᕐᓗᒋᑦ ᕿᒥᕐᕈᓇᒃᑕᐅᖃᑦᑕᓚᐅᕆᓪᓗᑎᒃ. 
ᐃᓚᒋᓪᓗᓂᐅᒃ ᖃᓪᓗᓈᑎᑑᖓᔪᑦ, ᕿᑭᖅᑖᓘᑉ ᐅᐊᖕᓇᖓᓄᓐ-
ᖓᐅᔪᑦ, ᓄᓇᕕᖕᒧᑦ ᐊᒻᒪᓗ ᐃᓄᐃᓐᓇᖅᑑᖓᓪᓗᑎᒃ 
ᑐᑭᓕᐅᖅᑕᐅᓯᒪᔪᑦ ᐊᑐᐃᓐᓇᐅᔪᑦ. ᕖᕝᕗᐊᕆ 2017-ᖑᑎᓪᓗᒍ, 
ᐸᐅᒃᑑᑎᒃᑯᑦ ᐊᖁᒻᒪᓗ ᑲᓇᑕᒥᐅᑦ ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᖏᑦ 
ᖃᕆᓴᐅᔭᒃᑯᑦ ᓴᖅᑭᑦᑎᓚᐅᖅᑐᑦ ᓄᑖᓂᒃ ᐃᑲᔪᖅᓯᔾᔪᑎᓂᒃ 
Facebook-ᑯᑦ ᐊᒻᒪᓗ Twitter-ᑯᑦ. ᖃᕆᓴᐅᔭᒃᑯᑦ ᓴᖅᑭᑕᐅᔪᑦ 
ᑐᓴᖅᑎᑦᑎᔾᔪᑕᐅᒐᓱᐊᓚᐅᖅᑐᑦ ᓄᑖᓂᒃ ᑳᓐᓱᓕᕆᓂᕐᒧᑦ 
ᐃᑲᔪᖅᑐᐃᔾᔪᑎᓄᑦ ᐱᑕᖃᓕᕐᓂᖏᓐᓂᒃ, ᑭᓯᐊᓂᓕ ᐸᐅᒃᑑᑎᒃᑯᓐᓄᑦ 
ᑖᒃᑯᐊᓕᒫᓐ ᑳᓐᓱᓕᕆᓂᕐᒧᑦ ᐃᑲᔪᖅᑐᐃᔾᔪᑎᑦ ᐅᖃᓕᒫᒐᑦ 
ᓴᓇᔭᐅᓯᒪᔪᑦ ᐅᓪᓗᒥᒧᑦ, ᐊᒻᒪᓗ ᖃᕆᓴᐅᔭᒃᑯᑦᒪᓕᒃᑎᒋᔭᖏᑦ 
ᐃᑲᔪᖅᑕᐅᔾᔪᑎᒃᓴᖃᕐᖢᑎᒃ ᓇᒧᓐᖓᐅᔪᓐᓇᕐᒪᖔᑕ ᐃᓕᑉ-
ᐹᓪᓕᕈᒪᒍᑎᒃ ᐱᓕᕆᐊᕆᔭᑦᑕ ᒥᒃᓵᓄᑦ ᐊᒻᒪᓗ ᑎᒍᓯᔪᓐ- 
ᓇᖁᓪᓗᒋᑦ ᐃᑲᔪᖅᑐᐃᔾᔪᑎᓂᒃ ᓴᓇᔭᐅᓯᒪᔪᓂᒃ ᐅᕙᓐᖓᑦ  
http://pauktuutit.ca/cancerpartnering 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ

ᐃᓚᒋᓪᓗᓂᐅᒃ ᖃᕆᑕᐅᔭᒃᑯᑦ ᓴᖅᑭᑕᐅᔪᑦ, ᓂᐱᓕᐅᖅᓯᒪᔪᑦ 
ᐃᑲᔪᖅᓯᔾᔪᑎᒃᓴᑦ ᑐᓂᐅᖅᑲᖅᑕᐅᓚᐅᕐᒥᔪᑦ ᑕᓪᓕᓪᒪᓄᑦ ᖃᓪᓗᓈᑦ 
ᓄᓇᖓᓐᓂ ᑳᓐᓱᖃᖅᑐᑦ ᐃᓅᓕᓴᖅᑕᐅᕕᖏᓐᓄᑦ. ᐊᒻᒪᓗ, 
ᐃᖅᑲᓇᐃᔭᖅᑎᑦ ᓂᐅᕐᕈᖃᑦᑕᕐᓂᐊᖅᑐᑦ ᐃᓄᐃᑦ ᓄᓇᖏᓐᓄᑦ 
ᓴᖅᑭᑦᑎᔭᖅᑐᕐᓗᑎᒃ ᓴᓇᓯᒪᔭᖏᓐᓂᒃ. ᑐᑭᒧᐊᒃᑎᑦᑎᔨᐅᔪᖅ 
ᑲᑎᒪᖃᑎᖃᖃᑦᑕᕐᓂᐊᖅᑐᖅ ᑐᓴᐅᒪᑎᑦᑎᔨᐅᓂᐊᖅᑐᖅ 
(ᐃᓅᓕᓴᐃᔨᑦ ᑐᓵᔨᖏᓐᓄᑦ, ᓄᓇᖃᖅᑳᖅᓯᒪᔪᑦ ᐃᓅᓕᓴᖅ - 
ᑕᐅᔪᑦ ᓇᒧᓐᖓᐅᔭᕆᐊᖃᕐᒪᖔᑕ ᐃᑲᔪᖅᑏᑦ, ᑳᓐᓱᖃᖅᑐᑦ 
ᑲᒪᒋᔭᐅᓂᖏᓐᓄᑦ ᑐᑭᒧᐊᒃᑎᑦᓯᔨᑦ) ᐱᓕᕆᖃᑎᒋᔭᐅᓗᑎᒃ  
ᐃᓄᐃᑦ ᑳᓐᓱᖃᖅᑐᑦ ᐊᒻᒪᓗ ᐃᓅᓕᓴᐃᔨᒋᔭᖏᑦ 
ᑐᓴᐅᒪᑎᑕᐅᓂᐊᕐᒪᑕ ᐊᑐᐃᓐᓇᐅᔪᓂᒃ ᑳᓐᓱᖃᖅᑐᓄᑦ 
ᐃᑲᔪᖅᓯᔾᔪᑎᒃᓴᐅᔪᓂᒃ. ᓂᕆᐅᒃᑐᑦ ᑖᒃᑯᑎᒎᓇᖅ ᑲᑎᒪᓂᒃᑯᑦ 
ᐃᑲᔪᖅᓯᓂᐊᕐᒪᑕ ᓯᕗᒧᐊᒃᑎᑦᓯᓂᕐᒥᒃ ᐃᑲᔪᖅᑐᐃᔾᔪᑎᒃᓴᖏᓐᓂᒃ 
ᐃᓄᖕᓄᑦ ᑳᓐᓱᖃᖅᑐᓄᑦ, ᐃᓚᒋᔭᖏᓐᓄᑦ, ᐸᖅᑭᔨᖏᓐᓄᑦ  
ᐊᒻᒪᓗ ᐃᓅᓕᓴᐃᔨᐅᔪᓄᑦ. ᑐᓴᕋᓱᐊᕈᑎᐅᔭᕆᐊᖃᓚᐅᕐᒪᑦ 
ᖃᓄᐃᒋᔭᐅᖕᒪᖔᑕ ᑖᒃᑯᐊ ᐊᒻᒪ ᐃᓅᓕᓴᖅᑕᐅᔭᕆᐊᖃᖅᑐᓄᒃ 
ᐊᒻᒪᓗ ᐃᓅᓕᓴᐃᔨᓄᑦ ᐃᖅᑲᓇᐃᔭᖅᑎᐅᔪᓄᑦ ᑖᒃᑯᐊ 
ᐃᑲᔪᖅᓯᔾᔪᑎᓕᐊᖑᓯᒪᔪᑦ ᐊᒃᓱᐊᓗᒃ ᑐᓐᖓᓱᒃᑎᑕᐅᓯᒪᔪᑦ.

ᑐᑭᓯᕖᑦ - ᐅᖃᐅᓯᖃᓚᐅᖅᑕ ᓄᓕᐊᕐᓂᒃᑯᑦ 
ᐋᓐᓂᐊᖅᑖᖅᑕᐃᓕᒪᓂᕐᒥᒃ ᐊᒻᒪᓗ ᑎᖑᖕᓗᖕᓇᕐᒥᒃ C-ᒥᒃ

ᐸᐅᒃᑑᑎᒃᑯᑦ ᑲᔪᓯᑎᑦᓯᓯᒪᕗᑦ ᐱᓕᕆᖃᑎᖃᕐᓂᕐᒥᒃ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᕕᖁᑎᖓᓐᓂᒃ (PHAC) 
ᑐᑭᓯᔭᐅᑦᑎᐊᕐᓂᖅᓴᐅᖁᓪᓗᒋᑦ ᖃᓄᑎᒋ ᖃᐅᔨᒪᓂᖃᖅᑎᒋᖕᒪᖔᑕ 
ᑎᖑᖕᓗᖕᓇᖅ C-ᒥᒃ, ᐊᓴᐱᒃᓴᒥᒃ ᐊᒻᒪ ᐊᓯᖏᓐᓂᒃ ᓄᓕᐊᕐᓂᒃᑯᑦ 
ᐋᓐᓂᐊᖅᑖᖑᔪᓐᓇᖅᑐᓂᒃ ᐊᐃᑦᑐᕐᓘᑕᐅᔪᓐᓇᖅᑐᓂᒃ ᐅᕝ- 
ᕙᓘᓐᓃᖅ ᐊᐅᒃᑯᑦ ᐊᐃᑦᑐᕐᓘᑕᐅᔪᓐᓇᖅᑐᓂᒃ (STBBIs). 
ᑐᓐᖓᕕᒋᓪᓗᒋᑦ ᑐᓴᒐᒃᓴᑦ ᐱᔭᐅᓯᒪᔪᑦ ᖃᐅᔨᒪᔨᑕᕐᓂᑦ  
ᐊᒡᒍᖅᑐᖅ ᓯᒪᓂᕐᓂᓐᖔᖅᑐᓂᑦ, ᐸᐅᒃᑑᑎᒃᑯᑦ ᑐᕌᒐᒃᓴᖃᖅᑐᑦ 
ᐱᐅᓯᒋᐊᖅᑎᑦᓯᓂᕐᒥᒃ ᐊᔪᕈᓐᓃᖅᓴᖁᓪᓗᒋᑦ ᐱᔨᑦᓯᖅᑎᐅᔪᑦ 
ᐃᑲᔪᖅᑐᐃᓂᕐᒥᒃ ᑕᒪᒃᑯᓂᖓ ᐊᑦᑕᕐᓇᖅᑐᒥᒃ ᐃᓅᓯᖃᖅᑐᓄᑦ 
ᐊᓴᐱᒃᓴᖅᑖᕈᓐᓇᖅᑐᓄᑦ ᐃᓄᐃᑦ ᓄᓇᖓᓐᓂ. ᑕᒪᓐᓇ 
ᐱᓕᕆᔭᐅᖃᑦ  ᑕᖅᑐᖅ ᐃᓱᒪᒋᔭᖃᕐᖢᑎᒃ ᓯᐊᒻᒪᒃᑎᕆᑦᑕᐃᓕᒪᓂᕐᒥᒃ 
ᐊᓴᐱᒃᓴᒥᒃ ᐊᒻᒪᓗ ᐊᓯᖏᓐᓂᒃ ᐋᓐᓂᐊᖅᑖᕆᔭᐅᔪᓐᓇᖅᑐᓂᒃ 
ᓄᓕᐊᕐᓂᒃᑯᑦ, ᐃᓕᓐᓂᐊᖅᑎᑕᐅᓗᑎᒃ ᑕᖅᑲᒃᑯᐊ ᐊᑐᕐᓗᑎᒃ 
ᖃᐅᑕᒫᖅᓯᐅᑎᓂᒃ ᐅᖃᐅᓯᕐᓂᒃ ᐃᓄᒃᑎᑐᑦ ᐅᖃᓕᒫᒐᖃᕐᓗᑎᒃ 
ᐊᒻᒪᓗ ᐱᓕᕆᔾᔪᑎᒃᓴᖃᕐᓗᑎᒃ, ᓴᖅᑭᑉᐸᓪᓕᐊᔪᓪᓗ ᖃᐅᔨᓴᖅ- 
ᑕᐅᔪᑦ ᐊᒻᒪᓗ ᐊᔪᕈᓐᓃᖅᓴᐃᔾᔪᑎᓄᑦ ᓴᓇᕐᕈᑎᒃᓴᖏᓐᓄᑦ.

ᐸᐅᒃᑑᑎᒃᑯᑦ ᑲᑎᒪᑎᑦᓯᓚᐅᖅᑐᑦ 
ᐅᐸᓗᖓᐃᔭᐃᓪᓗᑎᒃ ᐸᕐ ᓇᐃᕙᓪ-
ᓕᐊᓪᓗᑎᒃ ᑲᑎᓐᖓᓪᓗᖏᑦ 
ᐃᓄᖕᓄᑦ ᑐᕌᖓᔪᑦ ᐱᓕᕆᔾ-
ᔪᑎᒃᓴᐅᔪᑦ ᓄᓕᐊᕐᓂᒃᑯᑦ 
ᐋᓐᓂᐊᖅᑖᖅᑕᐃᒪᑎᑦᓯᓂᕐᒧᑦ 
ᓄᕕᐱᕆ 2016-ᖑᑎᓪᓗᒍ. 
ᑐᕌᒐᒃᓴᖃᓚᐅᖅᑐᑦ ᐸᕐ-
ᓇᐅᑎᓕᐅᕐᓂᕐᒧᑦ ᑲᑎᒪᓂᕐᒧᑦ 
ᓇᓗᓇᐃᖅᓯᖁᓪᓗᒋᑦ ᐊᑐᐊᒐᓂᒃ 
ᐊᒻᒪ ᐱᓕᕆᐊᓄᑦ ᓯᕗᓪᓕᐅᔾᔭᐅᓯᒪᔪᓂᒃ ᓄᓕᐊᕐᓂᒃᑯᑦ 
ᐋᓐᓂᐊᖅᑖᖅᑕᐃᓕᒪᑎᑦᓯᓂᕐᒧᑦ ᓄᓇᓕᖕᓂ, ᐊᒡᒍᖅᑐᖅᓯᒪᓂᕐᓂ 
ᐊᒻᒪᓗ ᑲᓇᑕᐅᑉ ᓄᓇᖁᑎᖏᓐᓂ. ᓴᓇᔾᔪᑕᐅᓪᓗᑎᒃ ᓴᖅᑭᓯᒪᔪᑦ 
ᑲᑎᒪᓂᕐᓂᑦ ᑖᒃᑯᓇᓐᖓᑦ, ᓄᑖᕈᕆᐊᖅᑕᐅᓯᒪᔪᑦ ᑲᓇᑕᓕᒫᒥ 
ᓄᓕᐊᕐᓂᒃᑯᑦ ᐋᓐᓂᐊᖅᑖᖅᑕᐃᓕᒪᑎᑦᓯᓂᕐᒧᑦ ᐅᐸᓗᖓᐃᔭᐅᑎᑦ, 
ᑕᕝᕙᒥᒃ ᑕᐃᔭᐅᔪᑦ ᐅᖃᓕᒫᒐᐃᑦ, ᓴᓇᔭᐅᓚᐅᖅᑐᑦ ᐊᒻᒪ 
ᐅᓄᖅᓯᓕᖅᑎᑕᐅᓪᓗᑎᒃ ᐱᖃᓯᐅᑎᓯᒪᓪᓗᑎᒃ ᓯᕗᓪᓕᐅᑎᔭᐅᓯᒪᔪᑦ 
ᐅᓪᓗᒥ, ᐱᓕᕆᔭᐅᓯᒪᔪᑦ ᐊᒻᒪᓗ ᓴᖅᑭᓯᒪᔪᑦ ᐃᓄᐃᑦ ᓄᓴᖏᓐᓂ 
ᐊᒻᒪ ᖃᓪᓗᓈᑦ ᓄᓇᖏᓐᓂ. ᐊᑐᐃᓐᓇᐅᔪᑦ ᑖᒃᑯᐊ ᐸᐅᒃᑑᑎᑦ 
ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖓᓐᓂ.

ᓄᓇᖃᖅᑳᖅᓯᒪᔪᑦ ᐊᓴᐱᓕᕆᓂᕐᒧᑦ ᐅᔾᔨᕈᓱᓕᖅᑎᑦᓯᓂᕐᒧᑦ 
ᐱᓇᓱᐊᕈᓯᖓ

ᐃᓚᒋᓪᓗᐅᓂᒃ ᐅᔾᔨᕈᓱᓕᖅᑎᑦᓯᓂᕐᒧᑦ ᐱᓇᓱᐊᕈᓯᐅᑉ, ᐸᐅᒃᑑᑎᒃᑯᑦ 
ᐊᒻᒪᓗ ᑲᓇᑕᒥᐅᑦ ᓄᓇᖃᖅᑳᖅᓯᒪᔪᑦ ᐊᓴᐱᓕᕆᓂᕐᒧᑦ ᑲᑐᔾ-
ᔨᖃᑎᒌᖏᑦ (CAAN) ᓴᖅᑭᑦᑎᓚᐅᖅᑐᑦ 2016-ᒥ ᐅᔾᔨᕈᓱᓕᖅ-
ᑎᑦᓯᓂᕐᒧᑦ ᐱᓇᓱᐊᕈᓯᕐᒥᒃ, ᐱᒋᐊᕐᖢᓂ ᑎᓯᐱᕆ 1-ᒥᑦ 5-ᒧᑦ, 
2016-ᖑᑎᓪᓗᒍ. ᑭᒡᒐᖅᑐᖅᑎᖃᓚᐅᖅᑐᑦ ᐊᓪᓚᓂᑦ, ᐃᓄᖕᓂᑦ, 
ᐊᓪᓚᒐᔪᓪᓗ ᓄᓇᖏᓐᓂᓐᖔᖅᑐᓂᒃ, ᑖᒃᑯᐊ ᑲᑎᒪᑎᑦᓯᓚᐅᖅᑐᑦ 
ᓄᓇᖃᖅᑳᖅᓯᒪᔪᓂᒃ ᐊᓴᐱᒃᓴᖃᖅᑐᓂᒃ ᐊᒻᒪᓗ ᐊᓴᐱᖃᖅᑐᓂᒃ, 
ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ ᐊᖓᔪᖅᑲᐅᑎᑦ ᐃᒪᐅᓪᓗᑎᒃ, 
ᓄᓇᓕᖃᖅᑐᑦ ᐊᒻᒪ ᓯᕗᓕᖅᑎᐅᔪᑦ ᓄᓇᓕᖕᓂ, ᐃᑲᔪᖅ ᑐᐃᔭᖅ ᑐᖅ-
ᓯᒪᓪᓗᑎᒃ ᐃᓱᒪᓂᕐᓗᒍᑕᐅᖃᑦᑕᕐᓂᖏᓐᓂᒃ ᐊᓴᐱᒃᓴᖃᖅᑐᑦ ᐊᒻᒪ 
ᑭᐅᔭᐅᖁᓪᓗᒋᑦ ᐊᑐᖅᑕᐅᓪᓚᕆᖃᑦᑕᖅᑐᑦ ᑖᒃᑯᓄᖓ ᐱᔾ ᔪᑎᒋᔭᐅᔪᑦ  
ᓄᓇᖃᖅᑳᖅᓯᒪᔪᑦ ᓄᓇᓕᖁᑎᖏᓐᓂ ᑲᓇᑕᐅᑉ ᐃᓗᐊᓂ.

ᐸᐅᒃᑑᑎᒃᑯᑦ ᑲᔪᓯᑎᑦᓯᕗᑦ ᐱᓕᕆᖃᑎᖃᕐᓂᕆᔭᖏᓐᓪᓂᒃ 
ᑕᐱᕆᓪᓗᒋᑦ ᑎᒥᖁᑎᒋᔭᐅᔪᓂᒃ ᐊᒻᒪ ᐱᓕᕆᖃᑎᒋᓪᓗᒋᑦ 
ᐊᒃᑐᖅᑕᐅᓯᒪᔪᑦ, ᐊᒻᒪᓗ ᕿᓂᖃᑦᑕᖅᑐᑦ ᐱᕕᒃᓴᓂᒃ 
ᐱᓕᕆᖃᑎᖃᒃᑲᓐᓂᕆᐊᒃᓴᖅ ᑐᓴᒐᒃᓴᓂᒃ ᐊᒥᖅᑳᑦᑎᐊᕐᓂᖅ 
ᐊᒃᑐᐊᓂᖃᖅᑐᖅ ᐊᓴᐱᒧᑦ/ᐊᓴᐱᒃᓴᖃᖅᑐᓄᑦ ᐃᓄᐃᑦ 
ᓄᓇᓕᖏᓐᓂ. ᑕᐃᒪᐃᒻᒪᑦ, ᓴᖅᑭᓚᐅᖅᑐᖅ ᐊᓯᔾᔨᓚᐅᖅᑎᓪᓗᒋᑦ 
ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖃᖅᑎᑦᓯᓂᕆᖃᑦᑕᖅᑕᖓ 
ᐸᐅᒃᑑᑎᒃᑯᓐᓂᒃ ᐃᖅᑲᓇᐃᔭᕐᓂᖏᓐᓄᑦ ᑐᐊᕕᕐᓇᖅᑐᒃᑯᑦ 
ᑭᐅᔭᐅᔭᕆᐊᖃᓕᕐᓂᖓᓂᒃ ᓄᓕᐊᕐᓂᒃᑯᑦ ᐋᓐᓂᐊᖅᑖᖑᖃᑦ- 
ᑕᖅᑐᑦ ᐱᔾᔪᑎᒋᓪᓗᒋᑦ ᐃᓄᖕᓄᑦ. ᐸᐅᒃᑑᑎᒃᑯᑦ ᕿᓂᖅᑐᑦ 
ᐊᓯᖏᓐᓂᒃ ᑮᓇᐅᔭᓂᒃ ᑲᔪᓯᔪᓐᓇᕐᓂᐊᕐᒪᑦ ᐱᓕᕆᓂᕆᔭᖓᑦ  
ᐅᔾᔨᕈᓱᓯᓕᖅ ᑎᑦᓯᓂᕐᒧᑦ ᐊᒻᒪᓗ ᐋᓐᓂᐊᖅᑖᖅᑕᐃᓕᒪᓂᕐᒧᑦ 
ᐱᓕᕆᔾᔪᑎᒃᓴᖏᓐᓂᒃ.

ᓄᓇᓕᖕᓂ ᐊᑐᐃᓐᓇᐅᓂᕐᒧᑦ ᐃᔾᔪᐊᒐᒃᓴᖅ ᐊᑐᖅᑕᐅᓂᐊᖅᑐᖅ 
ᐊᓴᐱᒃᓴᖅᑖᖅᑕᐃᓕᒪᓂᕐᒧᑦ ᐊᒻᒪ ᐊᓴᐱᑖᖅᑕᐃᓕᒪᓂᕐᒧᑦ, 
ᐃᓕᓴᐃᓂᕐᒧᑦ ᐊᒻᒪ ᖃᐅᔨᓴᐃᓂᕐᒥᒃ ᐃᓄᐃᑦ ᓄᓇᖓᓐᓂ.

ᐸᐅᒃᑑᑎᒃᑯᑦ ᐱᓕᕆᖃᑎᖃᖅᑐᑦ Dalhousie University 
ᓯᓚᑦᑐᓴᕐᕕᒡᔪᐊᖓᓐᓂᒃ ᐊᑐᓕᖅᑎᑕᐅᖁᓪᓗᒍ ᓄᓇᓕᖕᓂ 
ᐊᑐᐃᓐᓇᐅᓂᕐᒧᑦ ᐃᔾᔪᐊᒐᒃᓴᖅ ᐊᑐᖅᑕᐅᓂᐊᕐᒪᑕ ᐃᓄᐃᑦ 
ᓄᓇᓕᖏᓐᓂ. ᑖᓐᓇ ᐃᔾᔪᐊᒐᒃᓴᖅ ᓴᓇᕐᕈᑎᐅᔪᖅ ᐃᑲᔪᖅ-
ᓯᔪᓐᓇᖅᑐᖅ ᓄᓇᖃᖅᑐᓂᒃ ᖃᐅᔨᓴᐃᑎᓪᓗᒋᑦ ᖃᓄᑎᒋ 
ᐊᑐᐃᓐᓇᐅᑎᒋᖕᒪᖔᑕ ᐱᓕᕆᐊᖃᕆᐊᒃᓴᖅᑕ ᐊᓴᐱᒃᓴᒥᒃ. 
ᐊᑐᓕᖅᑎᑕᐅᓯᒪᓪᓗᑎᒃ ᑖᒃᑯᐊ ᐱᓕᕆᔾᔪᑎᒃᓴᐃᑦ ᓄᓇᓕᖕᓂ 
ᐊᑐᐃᓐᓇᕐᓂᕐᒧᑦ ᐃᔾᔪᐊᒐᒃᓴᑦ ᐃᓄᒃᑎᑑᓕᖅᑎᑕᐅᓯᒪᓪᓗᑎᒃ 
ᐊᐱᖅᑯᑎᒋᔭᖏᑦ ᐃᑲᔪᖅᓯᓂᐊᖅᑐᑦ ᐱᖓᓱᓂᒃ ᓄᓇᓕᖁᑎᖏᓐᓂ 
ᐃᓄᐃᑦ (ᑲᖏᖅᑐᒑᐱᖕᒥ, ᐊᕐᕕᐊᓂ ᐊᒻᒪᓗ ᖁᕐᓗᖅᑐᕐᒥ) 
ᓇᓗᓇᐃᖅ  ᓯᓂᐊᕐᒪᑕ ᖃᓄᑎᒋ ᐊᑐᐃᓐᓇᐅᑎᒋᖕᒪᖔᑕ 
ᐱᓕᕆᐊᖃᕆᐊᒃᓴᖅ ᐊᓴᐱᒃᓴᖃᖅᑐᓂᒃ ᐊᒻᒪ ᐊᑐᐃᓐᓇᐅᓂᐊᕐᒥᒧᑦ 
ᖃᐅᔨᓴᖅᑕᐅᔾᔪᑎᒋᔭᐅᔪᑦ ᐊᑐᐃᓐᓇᐅᖓᓗᐊᕐᒪᖔᑕ ᐃᓗᐊᓂ 
ᑎᓴᒪᐅᔪᑦ ᐃᓄᐃᑦ ᓄᓇᖁᑎᖏᑕ ᐊᒡᒍᖅᑐᖅᓯᒪᓂᖏᓐᓂ.

ᑭᖑᓪᓕᖅᐹᕐᒥ ᐱᓕᕆᐊᒃᓴᐃᑦ ᑲᒪᒋᔭᐅᕙᓪᓕᐊᖅᑐᑦ ᐸᕐᓇᒃᐊᓪ-
ᓕᐊᓪᓗᑎᒃ ᐊᒻᒪ ᐊᑐᓕᖅᑎᑦᑎᕙᓪᓕᐊᓪᓗᑎᒃ ᐃᓚᖏᓐᓂᒃ 
ᓄᓇᓕᖕᓂ ᐊᑐᐃᓐᓇᐅᕐᓂᕐᒧᑦ ᐃᔾᔪᐊᒐᒃᓴᓂᒃ ᖃᐅᔨᓴᐃᓂᐊᕐᒪᑕ 
ᐊᑐᖅᑕᐅᔪᓐᓇᕐᒪᖔᑕ ᐊᒻᒪ ᐆᒃᑐᕋᖅᑕᐅᓗᑎᒃ ᐃᓄᐃᑦ  
ᓄᓇᖏᓐᓂᒃ. ᑕᐃᒪᓕ ᐊᖏᖅᑕᐅᒃᐸᑕ, ᐋᖅᑭᒋᐊᖅᑕᐅᓂᐊᖅᑐᑦ 
ᓄᓇᓕᖕᓂ ᐊᑐᐃᓐᓇᐅᓂᕐᒧᑦ ᐃᔾᔪᐊᒐᒃᓴᑎᒍᑦ ᐊᐱᖅᑯᑎᑦ 

ᐊᐅᓪᓚᖅᑎᑕᐅᓂᐊᖅᑐᑦ Dalhousie University ᓯᓚᑦᑐᓴᕐ-
ᕕᒡᔪᐊᖓᑕ ᑲᑎᒪᔨᓄᑦ ᐅᕕᓂᖃᑎᒌᖏᑦᑐᑦ ᐱᐅᓯᖏᓐᓂᒃ 
ᑲᒪᔨᐅᔪᓄᑦ ᐊᒻᒪᓗ ᓄᓇᕗᒥ ᖃᐅᔨᓴᖅᑎᑦ ᐱᓕᕆᕕᖓᓐᓄᑦ 
ᑕᒪᒃᑮᒃ ᑖᒃᑯᐊ ᑎᒥᐅᔫᒃ ᑐᓂᔭᐅᓂᐊᖅᑑᒃ ᓄᑖᖕᓂᒃ 
ᓴᓇᕐᕈᑎᒃᓵᖕᓂᒃ. ᐊᐅᔭᖓᓂ 2017 ᐊᑐᓕᖅᑎᑕᐅᓚᐅᖅᑐᑦ 
ᓄᓇᓕᖕᓂ ᐊᑐᐃᓐᓇᐅᓂᕐᒧᑦ ᐃᔾᔪᐊᒐᒃᓴᑦ ᐆᒃᑐᕋᖅᑕᐅᓂᐊᖅᑐᑦ 
ᖃᐅᔨᓴᖅᑕᐅᓗᑎᒃ ᑕᑯᓐᓇᖃᑦᑕᐅᑎᓗᑎᒃ ᐊᐱᖅᓱᖃᑦᑕᕐᓗᑎᒃ 
12-ᓂᒃ ᐃᓚᐅᓂᐊᖅᑐᓂᒃ ᐊᑐᓂ ᓄᓇᓕᖕᓂ ᐱᖓᓱᓂ. 
ᐱᓕᕆᐊᖑᔪᖅ ᑖᓐᓇ ᑐᓂᔭᐅᓚᐅᖅᓯᒪᔪᖅ ᑲᓇᑕᒥᐅᑦ 
ᑲᑐᔾᔨᖃᑎᒌᖏᓐᓄᑦ ᐊᓴᐱᒃᓴᓕᕆᓂᕐᒧᑦ ᖃᐅᔨᓴᖅᑎᐅᔪᑦ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ ᒪᓐᑐᕆᐊᒥ ᐄᑉᐳ 2017-ᖑᑎᓪᓗᒍ.

ᐊᕐᕌᒍᑕᒫᕐᓯᐅᒻᒧᑦᑲᑎᒪᕕᔾᔪᐊᕐᓂᖅ
ᐸᐅᒃᑑᑎᒃᑯᑦ 33-ᒋᓕᖅᑕᖓᓂ ᐊᕐᕌᒍᑕᒫᖅᓯᐅᒻᒧᑦ ᑲᑎᒪᕐ-
ᔪᐊᕐᓂᖃᓚᐅᖅᑐᑦ ᒫᔾᔨ 1-2, 2017-ᖑᑎᓪᓗᒍ ᐋᑐᐋᒥ. 
ᑲᑎᒪᔭᖅᑐᖅᓯᒪᓚᐅᖅᑐᑦ ᑲᑎᒪᔨᑦ ᐊᒻᒪᓗ ᐅᓄᑲᓪᓚᒃᑐᑦ 
ᑲᑎᒪᔭᖅᑐᖃᑕᐅᓚᐅᖅᑐᑦ ᐃᓄᐃᑦ ᓄᓇᖓᓐᓂᓐᖔᖅᓯᒪᔪᑦ 
ᓯᓚᕐᓗᒃᑲᓗᐊᖅᑎᓪᓗᒍ ᐊᒻᒪ ᐊᓯᖏᓐᓂᒃ ᑐᓗᖅ ᑕᕈᑎᖃᕋᓗᐊᖅ-
ᑎᓪᓗᒋᑦ ᐅᐸᒍᑎᔪᓐᓇᓚᐅᖅᑐᑦ ᑲᑎᒪᓂᕐᒧᑦ. ᐊᕐᕌᒍᑕᒫᖅᓯᐅᒻᒧᑦ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ ᓲᕐᓗ ᐃᓚᒌᑦ ᑲᑎᖃᑦᑕᕐᒪᑕ ᐃᒃ-
ᐱᖕᓇᕐᓂᖓ ᒪᓕᒡᓗᒍ, ᑲᑎᒪᔭᖅᑐᖃᑕᐅᓯᒪᔪᑦ ᐱᓕᕆᐊᒃᓴᒥᖕᓂᒃ 
ᐱᓕᕆᓯᑲᐅᑎᒋᓚᐅᖅᑐᑦ ᐊᒻᒪ ᑲᑎᒪᔾᔪᑎᒃᓴᖏᑦ ᐅᓄᖅᑑᓪᓗᑎᒃ.

ᐊᖓᔪᖅᑳᖅ ᑲᓪᓗᒃ ᑲᑎᒪᓂᕐᒥᒃ ᐱᒋᐊᖅᑎᑦᑎᓚᐅᖅᑐᖅ 
ᐅᓂᒃᑳᖃᕐᖢᓂ ᐱᓕᕆᓯᒪᔭᖏᓐᓂᒃ ᐊᕐᕌᒍᒥ ᐊᓂᒍᖅᑐᒥ. 
ᐱᔾᔪᑎᓪᓗᐊᑕᐅᓚᐅᖅᑐᖅ ᐊᑯᓂ ᐱᓕᕆᓯᒪᔭᖓ ᐊᒻᒪᓗ 
ᐃᖅᑲᓇᐃᔭᖅᑎᑦ ᑲᑎᒪᔨᓪᓗ ᑲᓇᑕᓕᒫᒥ ᖃᐅᔨᓴᕈᑕᐅᔪᖅ 
ᐃᓄᐊᖅᑕᐅᓂᑯᑦ ᐊᒻᒪ ᐊᓯᐅᓂᑯᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᐊᒻᒪᓗ ᓂᕕᐊᖅᓯᐊᑦ (MMIWG). ᖃᐅᔨᓴᐃᓂᐅᔪᖅ ᑐᓗᖅ-
ᑕᕈᑎᖃᖃᑦᑕᓚᐅᖅᑐᖅ ᐱᒋᐊᓕᓵᖅᑎᓪᓗᒍ ᓴᖅᑭᑕᐅᓇᓱᐊᓕᖅ-
ᑎᓪᓗᒍ ᐊᒻᒪᓗ ᐃᓚᖏᑦ ᐊᑐᓕᖁᔭᓕᐊᖑᓚᐅᖅᑐᑦ 
ᐸᐅᒃᑑᑎᒃᑯᓐᓄᑦ ᓴᖅᑭᑕᐅᓕᖅᑎᓪᓗᒍ ᖃᐅᔨᓴᖅᑎᐅᔪᑦ  
ᐊᒻᒪ ᐊᐅᓚᓂᕆᓂᐊᖅᑕᖓᓄᑦ ᐃᒃᐱᒋᔭᐅᓚᐅᖏᒻᒪᑕ  
ᐊᒃᓱᐊᓗᒃ ᑕᒪᓐᓇ ᐊᒃᓱᕈᕐᓇᓚᐅᖅᑐᖅ ᐊᒻᒪᓗ ᑳᖔᕐᓇᕐᖢᓂ 
ᐃᓚᖏᑎᒍᑦ ᐃᓄᐃᑦ ᐊᕐᓇᖏᓐᓄᑦ ᑲᓇᑕᒥ.

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ

ᐊᕐᕌᒍᑕᒫᖅᓯᐅᒻᒧᑦ ᑲᑎᒪᕐᔪᐊᕐᓂᒃᑯᑦ ᐱᒻᒪᕆᐅᔪᒥᒃ ᐱᕕᒃᓴᖃᖃᑦ-
ᑕᖅᑐᑦ ᐃᓄᐃᑦ ᐊᕐᓇᐃᑦ ᐊᒻᒪ ᐊᒃᑐᖅᑕᐅᓯᒪᔪᑦ ᑲᑎᒪᔾ ᔪᑎᖃᖁᓪ-
ᓗᒋᑦ ᐊᒻᒪᓗᐅ ᖃᐅᓯᖃᖁᓪᓗᒋᑦ ᐱᒻᒪᕆᐅᔪᓂᒃ ᐱᔾᔪᑎᐅᔪᓂᒃ 
ᐅᓪᓗᒥ. ᐊᕐᕌᒍᒋᔭᑦᑎᓐᓂ ᑲᑎᒪᔾᔪᑎᖃᖃᑦᑕᓚᐅᖅᑐᑦ ᐋᓐᓂᐊᖅ-
ᑐᓕᕆᓂᕐᒧᑦ ᐃᓱᒫᓗᒍᑕᐅᔪᓂᒃ ᐊᒻᒪᓗ ᓯᕗᓪᓕᐅᑎᔭᐅᓯᒪᔪᓂᒃ 
ᐃᓄᐃᑦ ᐊᕐᓇᖏᓐᓄᑦ. ᐃᓅᓕᓴᐃᔨᓂᒃ ᐊᒥᒐᖅᓯᓗᐊᕐᓂᖏᓐᓄᑦ, 
ᐅᖓᓯᒃᑐᐊᓗᒥᓪᓗ ᐊᐅᓪᓚᖃᑦᑕᕆᐊᖃᖅᑐᑦ ᓄᓇᓕᖏᓐᓂᑦ,  
ᑳᓐᓱ, ᐳᕙᒡᓗᖕᓇᖅ ᑏᐲ, ᐊᐅᒃᑯᑦ ᓱᑲᖃᓗᐊᕐᓂᖅ, ᑭᒋᖅᓯᐅᕐᓂᖅ, 
ᓇᒡᒍᐊᕐᓗᖕᓂᒃ - ᑖᒃᑯᐊ ᑕᑭᔪᒐᓗᐊᑦ ᐱᕐᔪᐊᖑᔪᑦ ᐋᓐᓂᐊᖅ-
ᑐᓕᕆᓂᕐᒧᑦ ᐃᓱᒫᓗᒍᑕᐅᔪᑦ ᐅᖃᐅᑕᐅᓚᐅᖅᑐᑦ ᐊᒻᒪᓗ 
ᐃᑲᔪᖅᑐᐃᔾᔪᑎᒃᓴᑭᓪᖢᑎᒃ ᓄᓇᓕᖕᓂ ᑕᒪᒃᑯᓄᖓ ᑭᓐᖒᒪᔭᐅᔪᓄᑦ. 
ᐃᓚᐅᔪᑦ ᓇᓗᓇᐃᖅᓯᓚᐅᖅᑐᑦ ᖃᓄᖅ ᐃᓚᒌᖑᔪᑦ ᐃᑲᔪᖅ-
ᑐᐃᖃᑦᑕᕐᒪᖔᑕ ᐃᓐᓇᑐᖃᐅᓕᖅᑐᓂᒃ ᐊᒻᒪᓗ ᖃᓂᒪᔪᓂᒃ 
ᐃᓚᒋᔭᖏᓐᓂᒃ ᓄᓇᓕᖕᓂ ᐱᓕᕆᔾᔪᑎᒃᓴᑭᑎᓪᓗᒍ. ᐃᓱᒫᓗᒍᑎᐅᔪᑦ 
ᐊᒃᑐᐊᓂᖃᖅᑐᑦ ᐊᑐᕐᓂᕐᓗᐃᓂᕐᒧᑦ ᐃᓅᖃᒻᒥᒃ ᐊᒻᒪ ᐋᓐᓂᖅ-
ᑎᕆᖃᑦᑕᐅᓂᖅ, ᓄᓕᐊᕐᓂᒃᑯᑦ ᐋᓐᓂᐊᖅᑖᕐᓂᖅ, ᐊᔪᓕᕈᑕᐅᕙᒃ-
ᑐᓂᒃ ᐊᔪᓕᕈᑎᖃᕐᓂᖅ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᕐᓂᖅ ᐊᒻᒪᓗ 
ᐃᒻᒥᓂᒃ ᐃᓅᓯᕐᒥᒃ ᑭᐱᓯᖃᑦᑕᖅᑐᑦ ᓱᓕ ᐊᒃᓱᐊᓗᒃ ᐊᒃᑐᐃᓯᒪᔪᑦ 
ᐃᓄᖕᓂᒃ ᐃᓚᒌᖑᔪᓂᒃ. ᓴᖅᑭᓯᒪᔪᑦ ᐅᖃᐅᑕ ᐅᑎᓪᓗᒋᑦ ᑕᒪᒃᑯᐊ 
ᓴᖅᑭᑦᑎᔾᔪᑕᐅᓯᒪᕗᑦ ᐱᖁᔨᕗᖔᕈᑎᓂᒃ ᐊᕐᕌᒍᑕᒫᖅᓯᐅᒻᒧᑦ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐊᒻᒪᓗ ᑐᓐᖓᕕᒋᓪᓗᓂᒋᑦ ᐸᐅᒃᑑᑎᒃᑯᑦ 
ᐃᖅᑲᓇᐃᔭᕐᓂᕆᔭᖓᑦᑕ ᐋᓐᓂᐊᖃᖅᑕᐃᓕᒪᑎᑦᓯᕐᓂᒧᑦ 
ᐱᓕᕆᐊᕆᓂᐊᖅᑕᖏᓐᓄᑦ ᐊᕐᕋᒍᒥ ᐊᒡᒋᖅᑐᒥ.

ᐊᕐᕌᒍᑕᒫᖅᓯᐅᒻᒧᑦ ᑲᑎᒪᕐᔪᐊᕐᓂᒃᑯᑦ ᐱᕕᒃᓴᖃᖃᑦᑕᕐᒥᔪᑦ 
ᐊᔾᔨᐅᖏᑦᑐᒃᑯᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᑎᒥᐅᔪᑦ ᐅᓂᒃᑳᕆᐊᖅᑐᕈᓐᓇᕐᓗᑎᒃ ᑐᓴᒐᒃᓴᖁᑎᖏᓐᓂᒃ ᐊᒻᒪᓗ 
ᑐᓴᕆᐊᕐᓗᑎᒃ ᐃᓄᐃᑦ ᐊᕐᓇᖏᓐᓂᑦ. ᐊᕐᕌᒍᒋᔭᑦᑎᓐᓂᑦ ᐸᑐᕆᓴ 
ᕼᐊᖕ ᑲᓇᑕᒥ ᐊᓄᓪᓚᒃᓰᕕᓕᕆᔨᒃᑯᓐᓂᓐᖔᖅᑐᖅ ᑐᓴᒐᒃᓴᓂᒃ 
ᑐᓂᓯᔭᖅᑐᓚᐅᖅᑐᖅ ᑲᑎᒪᔭᖅᑐᖃᑕᐅᓯᒪᔪᓄᑦ ᐅᓂᒃᑳᖃᕐᓗᓂ 
ᐱᓕᕆᐊᓂᒃ ᐊᒻᒪᓗ ᐱᔨᑦᓯᕈᑎᐅᔪᓂᒃ. ᐃᓚᖏᑦ ᐸᑐᕆᓴᐅᑉ 
ᐃᖅᑲᓇᐃᔭᖃᑎᖏᑦ ᓇᓗᓇᐃᖅᓯᓚᐅᖅᑐᑦ ᐱᔨᑦᓯᕈᑕᐅᔪᓂᒃ 
ᐱᕋᔭᒃᑕᐅᓂᑯᓄᑦ ᐱᔭᐅᔪᓐᓇᖅᑐᓂᒃ, ᑲᓇᑕᒥᐅᓪᓗ ᐱᕋᔭᒃᑕᐅᓂᑯᑦ 
ᐱᔪᓐᓇᐅᑎᖏᓐᓄᑦ ᐱᖁᔭᕐᔪᐊᕐᒥᒃ, ᐊᒻᒪ ᖃᓄᖅ ᐊᓄᓪᓚᒃᓰᕕᖕᒥᑦ 
ᐊᓂᓵᓕᔪᒪᔪᓄᑦ ᑐᒃᓯᕋᐅᑎᓂᒃ ᑲᒪᔨᐅᔪᑦ ᑲᑎᒪᔨᖏᑦ 
ᐊᐅᓚᓂᖃᖅᐸᖕᒪᖔᑕ. 

ᑲᑎᒪᔭᖅᑐᖃᑕᐅᓯᒪᔪᑦ ᐅᓂᒃᑳᖃᓚᐅᕐᒥᔪᑦ ᐊᑐᖅᓯᒪᔭᖏᓐᓂᒃ 
ᐃᓚᖏᔭᑦ ᑲᓇᑕᐅᑉ ᐊᓄᓪᓚᒃᓯᕐᕕᖏᓐᓂ ᐊᓄᓪᓚᒃᓰᕕᖕᒦᑎᓪᓗᒋᑦ 
ᐅᓂᒃᑳᖃᕐᖢᑎᒃ ᐃᓅᓯᖏᓐᓂ ᐊᒃᑐᖅᑕᐅᓯᒪᓂᕆᔭᖏᓐᓂᒃ 
ᐱᕋᔭᒃᓯᒪᓂᕆᔭᖏᓐᓄᑦ. ᐃᓚᖏᑦ ᐱᔾᔪᑎᐅᔪᑦ ᓴᖅᑭᑕᐅᓚᐅᖅᑐᑦ 
ᐃᓱᒫᓗᒍᑕᐅᓪᓗᑎᒃ ᑐᓴᒐᒃᓴᑭᓗᐊᕐᓂᖅ ᐊᒻᒪ ᐱᓕᕆᔾᔪᑎᒃᓴᑭᓐᓂᖅ 

ᐊᓂᓚᐅᖅᑎᓪᓗᒋᑦ ᐊᓄᓪᓚᒃᓰᕕᖕᒥᑦ ᓄᓇᓕᖕᓄᑦ ᐅᑎᖅᑎᓪᓗᖏᑦ. 
ᐊᒻᒪᓗ, ᓇᔪᒐᖅᑕᖃᖏᒻᒪᑦ ᐊᓄᓪᓚᒃᓰᕕᖕᒥᑦ ᐊᓂᑦᑎᕐᕕᒃᓴᒥᓄᑦ 
ᐅᑕᖅᑭᕕᖕᒥᒃ ᐅᕝᕙᓘᓐᓃᑦ ᐱᓕᕆᔾᔪᑎᒃᓴᖃᖏᒻᒪᑕ ᓴᓇᔭᐅᓯᒪᔪᓂᒃ 
ᐱᕋᔭᒃᓴᓯᒪᔪᑦ ᐅᑎᑦᑎᐊᖁᓪᓗᒋᑦ ᓄᓇᓕᖕᓄᑦ. ᐱᕋᔭᒃ ᑕᐃᓕᒪᑎᑦ ᓯᔨᒥᒃ  
ᐃᖅᑲᓇᐃᔭᖅᑎᑕᖃᖏᑦᑐᖅ ᐃᑲᔪᖅᑐᐃᔪᓐᓇᖅᑐᓂᒃ ᐊᓂᓵᓕᓯᒪᔪᓂᒃ.  
ᑕᒪᓐᓇ ᐱᓪᓗᒍ ᓄᓇᓕᐅᔪᑦ ᐊᒃᓱᐊᓗᒃ ᐃᒃᐱᒍᓱᓚᐅᖅᑐᑦ ᐱᕚᓪᓕᖅ - 
ᑎᑦᓯᓂᖓᓄᑦ ᐱᕋᔭᖃᑦᑕᖅᑐᓄᑦ ᐊᒻᒪᓗ ᐋᓐᓂᖅᑎᕆᓂᕐᒧᑦ.

ᐃᓚᖓᑦ ᑲᑎᒪᔾᔪᑎᒋᔭᐅᓚᐅᕐᒥᔪᖅ ᐅᖃᐅᑕᐅᓪᓗᓂ ᑲᓇᑕᒥ 
ᖃᐅᔨᓴᖅᑎᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ. ᐅᓄᖅᑐᑦ ᑲᑎᒪᐅᔪᑦ ᖃᐅᔨᓴᖅᑎᑦ 
ᑲᑎᒪᔨᖏᓐᓂᓐᖔᖅᑐᑦ ᑲᑎᒪᖃᑎᖃᖃᑦᑕᓚᐅᖅᑐᑦ ᑲᑎᒪᔨᓂᒃ 
ᑐᓴᖅᑎᑦᑎᓪᓗᑎᒃ ᐸᐅᒃᑑᑎᒃᑯᓐᓂᒃ ᖃᓄᐃᓕᖓᓕᕐᒪᖔᑕ. 
ᐃᓱᒫᓗᒍᑎᐅᔪᑦ ᑲᑎᒪᔨᓄᑦ ᓴᖅᑭᑕᐅᓚᐅᖅᑐᑦ ᐱᖃᓯᐅᔾ ᔨᓯᒪᓚᐅᖅ-
ᑐᑦ ᑐᓴᕋᓱᐊᕐᕕᐅᔭᕆᐊᖃᕐᓂᖏᓐᓂᒃ ᖃᓪᓗᓈᑦ ᓄᓇᖓᓂ 
ᓄᓇᖃᖅᑐᑦ ᐃᓄᐃᑦ ᐊᒻᒪᓗ ᖃᐅᔨᓴᖅᑎᐅᔪᑦ ᓯᕗᒧᐊᒃᑎᑦ-
ᑎᔭᕆᐊᖃᖅᑐᑦ ᐃᓚᒌᖑᔪᑦ ᐃᑲᔪᖅᑕᐅᑦᑎᐊᖁᓪᓗᒋᑦ 
ᑲᑎᒪᖃᑕᐅᑎᓪᓗᒋᑦ. ᐊᓯᖏᓐᓂᒡᓗ ᐃᓱᒫᓗᒍᑎᑦ ᐊᒃᑐᐊᓂᖃᖅᑐᑦ 
ᓄᓇᓕᖕᓄᑦ ᐳᓚᕆᐊᖁᓪᓗᒋᑦ ᑖᒃᑯᐊ ᖃᐅᔨᓴᖅᑎᑦ ᑲᑎᒪᔨᖏᑦ, 
ᑮᓇᐅᔭᑦ ᐊᒥᒐᕐᓂᖏᓐᓄᑦ ᐃᓅᓯᓕᕆᓂᕐᒧᑦ ᐊᒻᒪᓗ ᐃᓱᒪᓕᕆᓂᕐᒧᑦ 
ᐱᔨᑦᓱᓯᕈᑎᐅᔪᑦ ᓄᓇᓕᖕᓂ ᐱᓪᓗᒋᑦ, ᐊᒻᒪᓗ ᑐᓴᐅᒪᑎᑕᐅᑦ-
ᑎᐊᕆᐊᖃᕐᒪᑕ ᓇᓗᓇᐃᖅᓯᒪᑦᑎᐊᖅᑐᓂᒃ ᐊᑐᐃᓐᓇᐅᑎᑦᑎᓗᑎᒃ 
ᑐᓴᒐᒃᓴᓂᒃ ᐃᓄᒃᑎᑑᖓᔪᓂᒃ.

ᑲᓇᑕᒥ ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᖅ 
ᓯᐊᓇᑕ ᓵᓕ ᒍᐊᑦ ᑲᑎᒪᔪᓄᑦ ᐅᖃᓪᓚᓚᐅᖅᑐᖅ ᐊᒻᒪ ᐃᑲᔪᖅ-
ᑐᐃᓪᓗᓂ ᑭᓐᖒᒪᔭᖏᓐᓂᒃ ᐸᐅᒃᑑᑎᒃᑯᑦ ᐱᓕᕆᔾᔪᑎᒃᓴᓂᒃ 
ᐃᑲᔪᖅᑐᖅᑕᐅᖁᓪᓗᒋᑦ ᐃᓚᐅᔾᔪᑎᒋᓂᐊᖅᑕᖏᓐᓂᒃ ᖃᐅᔨᓴᖅᑎᑦ 
ᑲᑎᒪᔨᖏᓐᓄᑦ.

ᐃᓕᓴᕆᔭᐅᔪᖅ ᐃᓄᒃ ᐊᕐᓇᖅ ᑕᕙᓂ ᐊᕐᕌᒍᒥ
ᐊᕐᕌᒍᑕᒫᓐ ᐃᓄᖕᒥᒃ ᐊᕐᓇᒥᒃ ᐃᓕᓴᖅᓯᖃᑦᑕᕋᑦᑕ ᐃᔪᖅᓯᒪᔪᒥᒃ 
ᓄᓇᓕᖁᑎᖏᓐᓂᒃ ᓂᕈᐊᖅᑕᐅᓪᓗᓂ. ᐊᕐᕌᒍᒋᔭᑦᑎᓐᓂ ᐃᓄᒃ 
ᐊᕐᓇᖅ ᐃᓕᓴᕆᔭᐅᔪᖅ ᕉᑕ ᖃᕆᑕᖅ ᐊᕐᕕᐊᕐᒥᐅᑕᖅ. ᕉᑕ 
ᐊᑯᓂᐊᓗᒃ ᐃᑲᔪᖅᓯᒪᓕᖅᑐᖅ ᐃᓄᖕᓂᒃ ᐃᓚᒌᓂᒃ ᐱᓗᐊᖅᑐᒥᒃ 
ᐃᓅᓯᖃᑦᑎᐊᖁᓪᓗᒋᑦ, ᐅᖃᓪᓚᐅᔾᔨᖃᑦᑕᒥᔪᖅ ᕿᑐᕐᖓᖃᕐᓂᕐᒥᒃ, 
ᐃᑲᔪᐃᓐᓇᐅᔭᖅᑐᕐᓗ ᑭᓇᑐᐃᓐᓇᕐᒥᒃ ᐃᑲᔪᖅᑕᐅᔭᕆᐊᖃᖅᑐᒥᒃ. 
ᒫᓐᓇ ᐅᑭᐅᖃᓕᖅᑐᖅ 80-ᖏᓐᓂ, ᕉᑕ ᑐᓂᔭᐅᓂᐊᖅᑐᖅ 
ᑐᓐᓂᖅᑯᓯᐊᒥᒃ ᐸᐅᒃᑑᑎᒃᑯᓐᓂᓐᖔᖅᑐᒥᒃ ᑭᒡᒐᖅᑐᕐᓗᒋᑦ  
ᐃᓄᐃᑦ ᐊᕐᓇᖏᓐᓂᓐᖔᕐᓗᓂ.

2016-2017 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᑦ

ᓂᕈᐊᕐᓂᖅ
ᐊᕐᕌᒍᑕᒫᓐ ᓂᕆᐊᖃᑦᑕᕐᒪᑕ ᐃᓐᓄᒃᑕᐅᖁᓪᓗᒋᑦ ᑲᑎᒪᔨᑦ  
ᐃᓂᖏᑦ ᐃᓄᖃᖏᑦᑐᑦ. ᐊᕐᕌᒍᒋᔭᑦᑎᓐᓂ ᐅᑯᐊ ᐊᕐᓇᐃᑦ 
ᐃᓕᔭᐅᓚᐅᖅᑐᑦ ᐊᓯᖏᓐᓂᒃ ᓂᕈᐊᒐᒃᓴᖅᑕᖃᓚᐅᖏᒻᒪᑦ:

• ᓄᓇᑦᓯᐊᕗᑦ – ᓵᓚᑦ ᐅᐃᕕ
• ᔭᓗᓇᐃᕝ – ᐋᔨᓚ ᕼᐅᕙᒃ ᔮᓐᓴᓐ
• ᑭᕙᓪᓕᖅ – ᕇᐱᑲ ᑲᓪᓗᒃ

ᓂᕈᐊᖅᑕᐅᒃᑲᓐᓂᓚᐅᕐᒥᔪᖅ ᑯᕇᔅᑏᓐ ᐳᐊᑐ ᑲᑎᒪᔨᐅᓂᐊᕐᓗᓂ 
ᕿᑎᕐᒥᐅᓄᑦ.

ᐱᖁᔨᕗᖔᕈᑎᑦ
ᐱᒻᒪᕆᐅᓂᖅᐹᖑᕙᓪᓚᐃᔪᖅ ᐊᕐᕌᒍᑕᒫᖅᓯᐅᒻᒥ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ ᓴᓇᓂᖅ ᐊᒻᒪᓗ ᐊᖏᖅᓯᓂᖅ 
ᐱᖁᔨᕗᖔᕈᑎᓂᒃ ᑐᑭᒧᐊᒍᑕᐅᓂᐊᖅᑐᓂᒃ ᑎᒥᖁᑎᒋᔭᐅᔪᒧᑦ 
ᐊᒻᒪᓗ ᐱᓕᕆᐊᒃᓴᕆᓂᐊᖅᑕᖏᑦ ᐊᕐᕌᒍᒥ ᐊᒡᒋᖅᑐᒥ. 
ᐊᕐᕌᒍᒋᔭᑦᑎᓐᓂ ᐅᑯᐊ ᐱᖁᔨᕗᖔᕈᑏᑦ ᐊᓂᒍᖅᑎᑕᐅᓚᐅᖅᑐᑦ. 
ᓇᓗᓇᐃᖅᓯᒪᑦᑎᐊᖅᑐᓂᒃ ᑕᑯᔪᒪᒍᕕᑦ ᐅᕗᖓ ᖃᕆᑕᐅᖁᔭᒃᑯᑦ 
ᑐᑭᓯᒋᐊᕐᕕᖕᒧᑦ ᖃᐅᔨᒋᐊᕈᓐᓇᖅᐳᑎᑦ www.pauktuutit.ca.

2017-01 –  ᐱᔭᕇᖅᑕᐅᓯᒪᖏᑦᑐᑦ ᐊᒃᓱᕈᕈᑎᕕᓂᒃᑯᑦ 
ᐋᓐᓂᐊᖃᖅᑐᑦ ᐃᑲᔪᖅᑕᐅᓂᖏᑦ ᒪᒥᓴᕐᓂᕐᒧᑦ

2017-02 – ᓴᓐᖏᓂᖅᑖᕐᓂᖅ ᐊᒻᒪ ᓯᕗᓕᖅᑎᐅᓂᖅ
2017-03 –  ᐃᓅᓯᕐᒥ ᐱᔅᓇᓯᖃᕋᓱᐊᕐᓂᖅ ᐊᒻᒪᓗ ᖃᓪᓗᓈᑦ 

ᓄᓇᖓᓂ ᓄᓇᖃᖅᑐᑦ ᐃᓄᐃᑦ
2017-04 – ᓱᕈᓯᑦ ᓄᓕᐊᓂᕐᓗᖕᓂᒃᑯᑦ ᐊᑐᕐᓂᕐᓗᒃᑕᐅᓂᖏᑦ
2017-05 – ᓄᓕᐊᕐᓂᒃᑯᑦ ᐋᓐᓂᐊᖅᑖᖅᑕᐃᓕᒪᑎᑦᓯᓂᖅ
2017-06 –  ᐱᐅᓯᒋᐊᖅᑎᑦᓯᓂᖅ ᑎᒥᖁᑎᒋᔭᐅᔪᑉ 

ᐊᔪᕈᓐᓃᖅᓴᖁᓪᓗᒍ
2017-07 – ᐃᒡᓗᑭᒃᓴᕐᓂᖅ ᐃᓄᐃᑦ ᓄᓇᖓᓐᓂ
2017-08 – ᐃᓐᓇᐃᑦ ᐸᖅᑭᔭᐅᓂᖏᑦ
2017-09 – ᐊᑦᑕᓇᔾᔭᐃᖅᑕᐅᓯᒪᓂᖏᑦ ᐊᕐᓇᑦ ᓱᕈᓯᓪᓗ
2017-10 – ᐱᕋᔭᒃᑕᐅᓯᒪᔪᑦ ᐱᔪᓐᓇᐅᑎᖏᑦ
2017-11 – ᐃᓄᖕᓂᒃ ᓂᐅᕐᕈᑎᖃᖃᑦᑕᕐᓂᖅ
2017-12 – UNDRIP ᐊᒻᒪᓗ TRC
2017-13 – ᐊᕐᓇᑦ ᐊᖑᑎᑦ ᖃᐅᔨᓴᕈᑕᐅᓂᖏᑦ

ᑮᓇᐅᔭᖃᖅᑎᑦᓯᔪᑦ 2016-2017

ᐸᐅᒃᑑᑎᒃᑯᑦ ᑐᓐᖓᕕᖃᖃᑦᑕᕐᒪᑕ ᐅᓄᖅᑐᓂᒃ ᑮᓇᐅᔭᖃᖅ-
ᑎᑦᓯᔨᐅᔪᓂᒃ ᐊᐅᓚᑕᐅᖁᓪᓗᒍ ᑖᓐᓇ ᑎᒥᖁᑎᒋᔭᐅᔪᖅ 
ᐱᓕᕆᐊᒃᓴᓂᒃ ᐊᐅᓚᑦᓯᓂᐊᕐᒪᑕ. ᑮᓇᐅᔭᖃᖅᑎᑕᐅᓂᖓᑦ 
ᐊᒃᓱᕈᕐᓇᓚᐅᖅᑐᖅ ᐊᖏᖅᑕᐅᓯᒪᑦᑎᐊᖃᓗᐊᖅᑎᓪᓗᒍ 
ᒐᕙᒪᒃᑯᖏᓐᓂᑦ ᐋᑐᐋᑉ. ᑭᓯᐊᓂᓕ, ᑕᑯᒃᓴᐅᔪᖃᖅᑐᖅ 
ᑮᓇᐅᔭᖅᑐᕈᑎᒃᓴᖏᑦ ᐅᓄᖅᓯᒋᐊᖅᑕᐅᒐᔭᕐᓂᖏᓐᓂᒃ 
ᓯᕗᓂᒃᓴᑦᑎᓐᓂᓐ ᐊᒻᒪᓗ ᐸᐅᒃᑑᑎᒃᑯᑦ ᓯᕗᒧᐊᒃᓯᒪᑦᑎᐊᖅᑐᓂᒃ 
ᑮᓇᐅᔭᓂᒃ ᐱᔪᓐᓇᖅᓯᓯᒪᕗᑦ ᒐᕙᒪᒃᑯᑦ ᓯᓚᑖᓂᓐᖔᖅᓯᒪᔪᓂᑦ.

ᐅᑯᐊ ᑎᑎᕋᖅᓯᒪᔪᑦ ᐊᑎᖏᑦ ᐊᔾᔨᒌᖏᑦᑐᑦ ᑮᓇᐅᔭᖃᖅᑎᑦ - 
ᓯᓯᒪᔪᑦ ᐃᑲᔪᖅᓯᓯᒪᔪᑦ ᐸᐅᒃᑑᑎᒃᑯᓐᓂᒃ ᐱᓕᕆᐊᖃᖅᑎᓪᓗᒋᑦ 
ᑎᓕᔭᐅᓯᒪᔾᔪᑎᒋᔭᖏᓐᓂᒃ ᐊᕐᕌᒍᒋᓚᐅᖅᑕᑦᑎᓐᓂ. ᐃᓄᐃᑦ  
ᐊᕐᓇᐃᑦ ᐊᒻᒪᓗ ᐃᓚᒌᖑᔪᑦ ᐃᑲᔪᖅᑕᐅᓯᒪᑦᑎᐊᖅᑐᑦ ᑖᒃᑯᓇᓐᖓᑦ 
ᑮᓇᐅᔭᐅᔪᓂᑦ ᑐᓂᔭᐅᓯᒪᔪᓂᑦ ᐊᒻᒪᓗ ᐸᐅᒃᑑᑎᒃᑯᑦ ᑲᑎᒪᔨᖏᑦ 
ᖁᔭᓕᔪᒪᑦᑎᐊᖅᑐᑦ ᑐᓂᓯᓯᒪᔪᓂᒃ ᐃᑲᔪᖅᑐᐃᓯᒪᑦᑎᐊᕐᒪᑕ 
ᑭᒡᒐᖅᑐᕐᓗᒋᑦ ᐃᓄᐃᑦ ᐊᕐᓇᐃᑦ.

• ᓄᓇᖃᖅᑳᖅᓯᒪᔪᓕᕆᔩᑦ ᐊᒻᒪᓗ ᐅᑭᐅᖅᑕᖅᑐᒥ 
ᐱᕙᓪᓕᐊᑎᑦᑎᓂᕐᒧᑦ ᑲᓇᑕᒥ 

• ᑲᓇᑕᒥ ᑳᓐᓱᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᐃᑲᔪᖅᑕᐅᓯᒪᔪᑦ 
ᐅᑯᓇᓐᖓᑦ Jaguar Land Rover ᑲᓇᑕᒥ 

• Dalhousie ᐃᓕᓐᓂᐊᕐᕕᔾᔪᐊᕌᓗᐊ

• ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᖅᕕᒃ ᑲᓇᑕᒥ 

• ᐊᕐᓇᐃᑦ ᐃᓕᑕᕆᔭᐅᔾᔪᑎᖏᑦ ᑲᓇᑕᒥ

$299,189 

$201,776

$157,608

$1,252,960

ᓄᓇᖃᖅᑳᕐᑐᓕᕆᔨᒃᑯᑦ 
ᐊᒻᒪᓗ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᔨᒃᑯᑦ 
ᑲᓇᑕᒥ (ᑮᓇᐅᔭᖁᑎᓕᒫᑦ)
$488,024

ᐊᓯᖏᓂᑦ 
(ᑮᓇᐅᔭᖁᑎᓕᒫᑦ)
$37,803

ᐱᓕᕆᐊᖑᑲᐃᓐᓇᖅᑐᑦ 
ᑮᓇᐅᔭᖁᑎᖃᖅᑎᑕᐅᓂᖏᑦ
$1,252,960

ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ 
ᒪᓕᒐᖁᑎᐅᔪᑦ ᐊᒻᒪᓗ 
ᐱᓕᕆᐊᖑᔪᓂ ᐱᓕᕆᐊᖏ
$575,226

1. ᐊᐅᓚᑦᓯᓂᕐᓄᑦ (ᑮᓇᐅᔭᓕᐅᕈᑎᖏᑦ/
ᐊᑐᖅᑐᐊᕐᓂᕐᒧᑦ/ᐊᓪᓚᕝᕕᒻᒧᑦ/ᓴᓇᕐᕈᑎᓄᑦ)

2.  ᒪᓕᒐᖁᑎᔅᓴᓂᒃ ᐊᒻᒪᓗ ᐱᓕᕆᐊᖑᔪᓂᒃ ᐋᖅᑭᒃᓱᐃᓂᕐᒧᑦ
3.  ᑲᑎᒪᔩᑦ ᑲᑎᒪᓂᖏᓐᓄᑦ/ᑲᑎᒪᕕᒡᔪᐊᕐᓂᖃᕐᓂᕐᒧᑦ
4.  ᑲᑎᓗᒃᑖᕐᓗᒋᑦ ᐊᑭᑐᔫᑎᑦ ᐊᑭᓕᖅᑐᒐᐅᕙᓪᓕᐊᓂᖏᑦ
5.  ᐱᓕᕆᐊᖑᑲᐃᓐᓇᖅᑐᓄᑦ

$92,755

ᐃᓅᓯᓕᕆᓂᕐᒧᑦ 
ᐱᕙᓪᓕᐊᑎᑦᓯᓕᕆᔩᑦ 
ᐱᓕᕆᐊᕐᒋᑦ 

ᐱᑦᓯᐊᖃᑦᑕᐅᑎᔭᕆᐊᖃᕐᓂᖅ 
ᐊᒻᒪᓗ ᐊᑐᕐᓂᕐᓗᐃᑦ-
ᑕᐃᓕᒪᑎᑦᓯᓂᖅ

$484,979

7%

8%

39%

46%27%

71%

2%

ᐅᑎᖅᑐᒃᓴᐃᑦ ᐊᒻᒪᓗ 
ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ

16%

11%
8%

65%

$5,575
0%

1
2

3

1

3

2

4

5

1

ᐊᓯᖏᓪᓗ
$100,000

4
2

3

ᐅᑎᖅᑐᒃᓴᐃᑦ 
ᓇᑭᑦ ᑮᓇᐅᔭᖁᑎᔅᓴᑦ
ᐱᔭᐅᕙᓐᓂᖏᑦ 

ᑮᓇᐅᔭᑦ
ᐊᑐᖅᑕᐅᕙᓪᓕᐊᔪᑦ

ᓱᓇᓄᑦ
ᐊᑐᖅᑕᐅᕙᓐᓂᖏᑦ

ᑲᑎᓗᒃᑖᕐᓗᒋᑦ
ᐱᓕᕆᐊᖑᑲᐃᓐ-

ᓇᖅᑐᓄᑦ

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ

ᐱᑦᓯᐊᖃᑦᑕᐅᑎᔭᕆᐊᖃᕐᓂᖅ ᐊᒻᒪᓗ ᐊᑐᕐᓂᕐᓗᐃᑦᑕᐃᓕᒪᑎᑦᓯᓂᖅ
ᐱᐅᓯᒋᐊᖅᑎᑦᑎᓂᖅ ᖃᓄᐃᖖᒋᑦᑎᐊᖅᑎᑕᐅᓂᒃᓴᖏᑕ ᐊᒻᒪᓗ  
 ᒥᐊᓂᕆᔭᐅᓯᒪᓕᕐᓂᒃᓴᖏᑕ ᐊᕐᓇᐃᑦ ᓂᕕᐊᒃᑲᐃᓪᓗ  .  .  .  .  .  .  .  .  .  .  .  .  .  .  .  .  .  .  .  .  .  . $ 73,600
ᖃᐅᔨᓴᐃᓂᖅ ᑐᕌᖓᓪᓗᑎᒃ ᐊᕐᓇᐃᑦ ᐋᓐᓂᖅᑎᒐᐅᕙᓐᓂᖏᓐᓄᑦ  .  .  .  .  .  .  .  .  .  .  .  .  .  .  19,155

  2 ᒪᕐᕉᒃ ᐱᓂᕐᓗᒃᑕᐅᓂᕐᒧᑦ ᐱᓕᕆᐊᒃᓵᒃ  $ 92,755 

ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᒪᓕᒐᖁᑎᐅᔪᑦ ᐊᒻᒪᓗ ᐱᓕᕆᐊᖑᔪᓂ ᐱᓕᕆᐊᕐᒋ
 ᐋᖅᑭᒋᐊᖅᑕᐅᓂᖏᑦ ᓄᓇᓕᐅᔪᓂ ᐱᓕᕆᐊᖃᓕᕈᓐᓇᕐᓂᕐᒧᑦ ᐱᓕᕆᐊᖑᕙᓪᓕᐊᑎᓪ- 
 ᓗᒋᑦ ᐊᓴᐱᔅᓴᒥᒃ/ᐊᓴᐱᒥᒃ ᐋᓐᓂᐊᕐᓂᖃᓕᖁᔨᖖᒋᓐᓂᓕᕆᓂᕐᓂ ᑲᓇᑕᒥᐅᑦ  
ᐃᓄᐃᑦ ᓄᓇᓕᖏᓐᓂ (CHIR-ᖑᔪᑦ ᖃᐅᔨᓴᐃᔾᔪᑎᒃᓴᓂᒃ)   .  .  .  .  .  .  .  .  .  .  .  .  .  .  .  .  .  .  . $ 33,186
ᐃᓄᐃᑦ ᑲᒡᒍᑎᑦ ᐋᖅᑭᒃᑕᐅᔪᓐᓇᖅᑐᓂ ᐋᓐᓂᐊᕐᓂᖃᓕᖅᐸᓐᓂᓕᕆᓂᕐᒧᑦ  
 ᐱᓕᕆᐊᖑᑲᐃᓐᓇᖅᑐᖅ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  175,363
ᑭᓯᕖᑦ - ᑎᖑᓪᓗᓕᖃᑦᑕᕐᓂᕐᒧᑦ C-ᖑᓂᕋᖅᑕᐅᔪᒥᒃ - ᓴᓇᕐᕈᑎᔅᓴᖃᓕᕐᓂᖅ  
 ᑐᓴᐅᒪᕙᒌᕐᓗᑎᒃ ᐃᓱᒪᓕᐅᕈᑎᓕᐅᖅᐸᖁᓪᓗᒋᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  190,601 
ᑭᓯᕖᑦ - ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖁᓇᒋᑦ ᐊᓴᐱᔅᓴᒥᒃ/ᐊᓴᐱᒥᒃ  .  .  .  176,076

4 ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᒪᓕᒐᖁᑎᐅᔪᑦ ᐊᒻᒪᓗ ᐱᓕᕆᐊᖑᔪᒥ ᐱᓕᕆᐊᖑᑲᐃᓐᓇᖅᑐᑦ $ 575,226

$299,189 

$201,776

$157,608

$1,252,960

ᓄᓇᖃᖅᑳᕐᑐᓕᕆᔨᒃᑯᑦ 
ᐊᒻᒪᓗ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᔨᒃᑯᑦ 
ᑲᓇᑕᒥ (ᑮᓇᐅᔭᖁᑎᓕᒫᑦ)
$488,024

ᐊᓯᖏᓂᑦ 
(ᑮᓇᐅᔭᖁᑎᓕᒫᑦ)
$37,803

ᐱᓕᕆᐊᖑᑲᐃᓐᓇᖅᑐᑦ 
ᑮᓇᐅᔭᖁᑎᖃᖅᑎᑕᐅᓂᖏᑦ
$1,252,960

ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ 
ᒪᓕᒐᖁᑎᐅᔪᑦ ᐊᒻᒪᓗ 
ᐱᓕᕆᐊᖑᔪᓂ ᐱᓕᕆᐊᖏ
$575,226

1. ᐊᐅᓚᑦᓯᓂᕐᓄᑦ (ᑮᓇᐅᔭᓕᐅᕈᑎᖏᑦ/
ᐊᑐᖅᑐᐊᕐᓂᕐᒧᑦ/ᐊᓪᓚᕝᕕᒻᒧᑦ/ᓴᓇᕐᕈᑎᓄᑦ)

2.  ᒪᓕᒐᖁᑎᔅᓴᓂᒃ ᐊᒻᒪᓗ ᐱᓕᕆᐊᖑᔪᓂᒃ ᐋᖅᑭᒃᓱᐃᓂᕐᒧᑦ
3.  ᑲᑎᒪᔩᑦ ᑲᑎᒪᓂᖏᓐᓄᑦ/ᑲᑎᒪᕕᒡᔪᐊᕐᓂᖃᕐᓂᕐᒧᑦ
4.  ᑲᑎᓗᒃᑖᕐᓗᒋᑦ ᐊᑭᑐᔫᑎᑦ ᐊᑭᓕᖅᑐᒐᐅᕙᓪᓕᐊᓂᖏᑦ
5.  ᐱᓕᕆᐊᖑᑲᐃᓐᓇᖅᑐᓄᑦ

$92,755

ᐃᓅᓯᓕᕆᓂᕐᒧᑦ 
ᐱᕙᓪᓕᐊᑎᑦᓯᓕᕆᔩᑦ 
ᐱᓕᕆᐊᕐᒋᑦ 

ᐱᑦᓯᐊᖃᑦᑕᐅᑎᔭᕆᐊᖃᕐᓂᖅ 
ᐊᒻᒪᓗ ᐊᑐᕐᓂᕐᓗᐃᑦ-
ᑕᐃᓕᒪᑎᑦᓯᓂᖅ

$484,979

7%

8%

39%

46%27%

71%

2%

ᐅᑎᖅᑐᒃᓴᐃᑦ ᐊᒻᒪᓗ 
ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ

16%

11%
8%

65%

$5,575
0%

1

3

1

3

2

5

1

ᐊᓯᖏᓪᓗ
$100,000

4
2

3

ᐅᑎᖅᑐᒃᓴᐃᑦ 
ᓇᑭᑦ ᑮᓇᐅᔭᖁᑎᔅᓴᑦ
ᐱᔭᐅᕙᓐᓂᖏᑦ 

ᑮᓇᐅᔭᑦ
ᐊᑐᖅᑕᐅᕙᓪᓕᐊᔪᑦ

ᓱᓇᓄᑦ
ᐊᑐᖅᑕᐅᕙᓐᓂᖏᑦ

ᑲᑎᓗᒃᑖᕐᓗᒋᑦ
ᐱᓕᕆᐊᖑᑲᐃᓐ-

ᓇᖅᑐᓄᑦ

ᑲᑎᓗᒃᑖᕐᓗᒋᑦ ᐱᓕᕆᐊᖑᑲᐃᓐᓇᖅᑐᓄᑦ
1.  ᐱᑦᓯᐊᕐᑕᐅᖏᓐᓂᕐᒧᑦᓄᖅᑲᐅᒪᑎᑦᓯᒐᓱᑦᑏᑦᐱᓕᕆᐊᖏᑦ  . . . . . . . . . . . . . . . . . . . . . . $ 92,755
2.  ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᒪᓕᒐᖁᑎᐅᔪᑦ ᐊᒻᒪᓗ ᐱᓕᕆᐊᖑᔪᓂ ᐱᓕᕆᐊᖏ  . . . $ 575,226
3.  ᐃᓅᓯᓕᕆᓂᕐᒧᑦ ᐱᕙᓪᓕᐊᑎᑦᓯᓂᖅ . . . . . . . . . . . . . . . . . . . . . . . . . . . . . . . . . . . . . $ 484,979
4. ᐊᓯᖏᓪᓗ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . $ 100,000
  $ 1,252,960

ᐃᓅᓯᓕᕆᓂᕐᒧᑦ ᐱᕙᓪᓕᐊᑎᑦᓯᓕᕆᔩᑦ ᐱᓕᕆᐊᕐᒋᑦ  
ᐊᖏᒡᓕᒋᐊᖅᑎᑦᑎᓂᖅ ᐊᕐᓇᐃᑦ ᐃᓄᐃᑦ ᐱᓕᕆᕝᕕᓖᑦ ᐱᓕᕆᖃᑎᒌᓐᓂᖏᑕ  .  .  .  . $ 194,748 
ᑭᓯᐅᒪᓕᕐᓂᖅ ᐊᕐᓇᐃᑦ ᐃᓄᐃᑦ ᐱᓯᒪᓕᕆᐊᖃᖅᑕᖏᓐᓂᒃ  .  .  .  .  .  .  .  .  .  .  .  .  .  .  .  .  .  .  130,228
ᐱᓕᕆᐊᖑᔪᓄᑦ ᐃᓚᐅᖃᑕᐅᓕᖅᑎᑕᐅᓂᖏᑦ ᐊᕐᓇᐃᑦ ᐃᓄᐃᑦ  
 ᑮᓇᐅᔭᓕᐅᕋᓱᐊᖃᑦᑕᕐᓂᐅᔪᓄᑦ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  63,230
ᐃᖅᑭᓖᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐊᐅᔭᒥ ᐃᖅᑲᓇᐃᔭᖅᑎᑖᕆᔭᐅᕙᓐ- 
 ᓂᖏᑕ ᐱᓕᕆᐊᖑᔪᖅ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  9,065
ᑭᒧᐊᒃᑎᖃᖅᑎᑕᐅᓂᖏᑦ ᐊᕐᓇᐃᑦ ᐃᓄᐃᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  87,708

  5 ᐃᓅᓯᓕᕆᓂᕐᒥ-ᑮᓇᐅᔭᓕᐅᕋᓱᐊᖃᑦᑕᕐᓂᕐᒥ ᐱᕙᓪᓕᐊᔪᓕᕆᓃᑦ ᐱᓕᕆᐊᖑᑲᐃᓐᓇᖅ $ 484,979

ᐊᓯᖏᓪᓗ 
ᐱᓕᕆᐊᖃᕈᓐᓇᕐᓂᐅᔪᑦ ᐱᐅᓯᒋᐊᖅᑎᑕᐅᓂᖏᑦ ᖃᐅᔨᒋᐊᕐᓂᖃᕐᓂᒃᓴᑦ  
 ᐱᔾᔪᑎᒋᓯᒪᓪᓗᒋᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 75,000
ᖃᐅᔨᒋᐊᖅᓯᒪᓂᖅ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  25,000

  2 ᐊᓯᖏᑦ $ 100,000

  10 TOTAL $ 1,252,960

ᑲᑎᓪᖢᒋᑦ ᑮᓇᐅᔭᓕᕆᓂᕐᒥ ᐃᓕᖓᓐᓂᕆᔭᐅᔪᑦ
ᑎᑭᓪᖢᒍ ᒫᔾᔨ 31, 2017-ᒧᑦ ᐊᔾᔨᒌᖖᒋᓐᓂᖏᓂ 2016-ᒥ ᐃᓚᖃᖅᑎᓪᓗᒋᑦ

ᓇᖕᒥᓂᖁᑏᑦ 2017 2016
ᑮᓇᐅᔭᓪᓚᑦᑖᑦ ᐊᒻᒪᓗ ᐊᐅᓚᑦᓯᔾᔪᑎᒃᓴᐃᑦ ᑮᓇᐅᔭᐃᑦ $ 805,322 $ 1,095,932
ᐊᑭᑐᔫᑏᑦ ᐊᒻᒪᓗ ᐊᓯᖏᑦ ᓇᖕᒥᓂᖁᑏᑦ 55,586 24,836
ᑲᑎᓗᒃᑖᕐᓗᒋᑦ ᓇᖕᒥᓂᖁᑏᑦ $ 860,908 $ 1,120,768

ᐊᑭᓖᒃᓴᐃᑦ ᐊᒻᒪᓗ ᑲᑎᓪᓗᒋᑦ ᓇᖕᒥᓂᖁᑏᑦ
ᐊᑭᓖᒃᓴᐃᑦ ᐊᒻᒪᓗ ᐊᑭᓖᒃᓴᖖᒍᖅᐸᓪᓕᐊᔪᑦ $ 497,096 $ 629,771
ᑭᖑᕙᕆᐊᖅᓯᒪᔪᑦ ᐅᑎᖅᑐᒃᓴᐃᑦ 174,675 309,312
  671,771 939,083

ᐊᓪᓚᕝᕕᖕᒥᒃ ᐊᑐᖅᑐᐊᕈᑎᓄᑦ ᐃᑲᔪᕈᑎᒃᓴᖃᖅᑎᑕᐅᓃᑦ 15,044 17,483

ᑲᑎᓪᓗᒋᑦ ᓇᖕᒥᓂᖃᐅᑏᑦ: 
 ᑭᒡᓕᖃᖅᑎᑕᐅᓯᒪᖖᒋᑦᑐᑦ 142,814 145,394
 ᐊᑭᑐᔫᑎᓄᑦ ᓇᖕᒥᓂᖁᑎᑦ ᕿᑐᕐᖏᐅᖅᑎᑕᐅᓂᖏᑦ 31,279 18,808
  174,093 164,202
ᑲᑎᓪᓗᒋᑦ ᐊᑭᓖᒃᓴᐃᑦ ᐊᒻᒪᓗ ᑲᑎᓪᓗᒋᑦ ᓇᖕᒥᓂᖃᐅᑏᑦ $ 860,908 $ 1,120,768

ᑲᑎᓪᖢᒋᑦ ᐊᐅᓚᑦᓯᓂᕐᒧᑦ ᑎᑎᕋᖅᑕᐅᓯᒪᓂᖏᑦ - ᑲᑎᓪᒋᑦ ᑮᓇᐅᔭᖁᑎᒃᓴᖃᖅᑎᑦᑎᓂᖅ
ᑎᑭᓪᖢᒍ ᒫᔾᔨ 31, 2017-ᒧᑦ ᐊᔾᔨᒌᖖᒋᓐᓂᖏᓂ 2016-ᒥ ᐃᓚᖃᖅᑎᓪᓗᒋᑦ

ᐅᑎᖅᑐᒃᓴᑦ 2017 2016
ᑲᑎᓗᒃᑖᕐᓗᒋᑦ ᑭᓇᐅᔭᖁᑎᔅᓴᐃᑦ $ 488,024 $ 396,000
ᑲᑎᓗᒃᑖᕐᓗᒋᑦ ᑭᓇᐅᔭᖁᑎᔅᓴᐃᑦ $ – $ 29,669
ᐊᓯᖏᑦ 37,803 45,396
ᑲᑎᓗᒃᑖᕐᓗᒋᑦ ᐅᑎᖅᑐᒃᓴᐃᑦ 525,827  471,065

ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ
ᐊᐅᓚᑦᓯᓂᖃᕐᓂᕐᒥ 299,189 281,317
ᒪᓕᒐᖁᑏᑦ ᐊᒻᒪᓗ ᐱᓕᕆᐊᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ 201,776 131,966
ᑲᑎᒪᔩᑦ ᑲᑎᒪᓂᖏᓐᓄᑦ/ᑲᑎᒪᕕᒡᔪᐊᕐᓂᖓᓐᓄᑦ 157,608 140,612
ᐊᑭᓕᖅᑐᒐᐅᕙᓪᓕᐊᓂᖏᓐᓄᑦ ᐊᑭᑐᔫᑏᑦ ᓇᖕᒥᓂᖁᑎᑦ 5,575 3,651
ᑲᑎᓪᓗᑎᒃ ᑮᓇᐅᔭᓂᒃ ᐊᑐᖅᑕᐅᕙᓪᓕᐊᔪᑦ 664,148 557,546

ᐊᒥᒐᖅᓯᓂᖅ ᐅᑎᖅᑐᒃᓴᖁᑎᓂᒃ ᐊᑐᖅᑕᐅᕙᓪᓕᐊᔪᓂᑦ -  
 ᑲᑎᓪᓗᒋᑦ ᑮᓇᐅᔭᖁᑎᔅᓴᐃᑦ (138,321) (86,481)

ᐱᓕᕆᐊᖑᑲᐃᓐᓇᖅᑐᓂᑦ ᓴᑐᖅᑕᐅᔪᑦ 148,212 175,611

ᖄᖏᐅᑎᓯᒪᔪᑦ (ᐊᒥᒐᖅᓯᓯᒪᔪᑦ) ᐅᑎᖅᑐᒃᓴᐃᑦ ᐊᑐᖅᑕᐅᕙᓪᓕᐊᔪᓂᑦ $ 9,891 $ (89,130)

ᑲᑎᓪᖢᒋᑦ ᐊᐅᓚᑦᓯᓂᖃᕐᓂᕐᒥ ᑎᑎᕋᖅᑕᐅᓯᒪᔪᑦ - ᐱᓕᕆᐊᖑᑲᐃᓐᓇᖅᑐᑦ 
ᑮᓇᐅᔭᖁᑎᒃᓴᖃᖅᑎᑕᐅᓂᖏᑦ
ᑎᑭᓪᖢᒍ ᒫᔾᔨ 31, 2017-ᒧᑦ ᐊᔾᔨᒌᖖᒋᓐᓂᖏᓂ 2016-ᒥ ᐃᓚᖃᖅᑎᓪᓗᒋᑦ

ᐅᑎᖅᑐᒃᓴᑦ 2017 2016
ᑭᕙᖑᕆᐊᖅᑎᑕᐅᓯᒪᔪᑦ ᐅᑎᖅᑐᒃᓴᐃᑦ, ᐅᑭᐅᑉ ᐊᑐᕆᐊᕐᓂᖓᓂ $  279,627 $ –
ᖃᐃᑕᐅᓯᒪᔪᑦ 1,171,915 1,763,540
ᐃᓚᖖᒐᕐᓗᒋᑦ: ᐊᑭᓕᕆᐊᓖᑦ ᑮᓇᐅᔭᖁᑎᒃᓴᖃᖅᑎᐅᔪᓄᑦ (53,591) (89,672)
ᑭᕙᖑᕆᐊᖅᑎᑕᐅᓯᒪᔪᑦ ᐅᑎᖅᑐᒃᓴᐃᑦ, ᐅᑭᐅᑉ ᐃᓱᐊᓂ (144,991) (279,627)
ᑲᑎᓪᓗᒋᑦ ᐅᑎᖅᑐᒃᓴᑦ 1,252,960 1,394,241

ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ
ᑲᑎᑕᐅᓯᒪᓪᓗᑎᒃ ᐊᑐᖅᑕᐅᕙᓪᓕᐊᔪᑦ 1,252,960 1,394,241
ᑲᑎᓪᓗᒋᑦ ᐊᑐᖅᑕᐅᕙᓪᓕᐊᔪᑦ 1,252,960 1,394,241

ᖄᖏᐅᑎᓯᒪᓂᖏᑦ (ᐊᒥᒐᕐᓂᖏᑦ) ᐅᑎᖅᑐᒃᓴᑦ ᐊᑐᖅᑕᐅᕙᓪᓕᐊᔪᓂᑦ $ – $ –

